
ᒥᓂᔅᑕᐅᑉ ᐅᖃᐅᓯᒃᓴᖏᑦ 

ᖁᔭᓕᔪᒪᕙᒃᑲ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᕝᕕᐊᓂ 

ᐱᓕᕆᑦᑎᐊᕐᓂᖓᓄᑦ ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᓄᓇᕗᒻᒥ ᐊᒻᒪᓗ ᐱᒻᒪᕆᐅᔪᑦ ᐃᓱᒪᒋᔭᐅᔪᑦ ᐅᖃᐅᓯᐅᔪᑦ. ᐃᓕᓴᖅᓯᕗᒍᑦ 

ᐱᒻᒪᕆᐅᓂᖓᓂᒃ ᐃᒻᒥᒃᑰᖅᑐᓂᒃ ᑲᒪᒋᔭᖃᖅᑐᑦ ᑭᒃᑯᑐᐃᓐᓇᓄᑦ 

ᓵᑕᐅᔪᓐᓇᕐᓂᖅᓴᐅᓕᕐᓗᑎᒃ ᐊᒻᒪ ᒐᕙᒪᒃᑯᑦ ᐱᓕᕆᐊᖏᑦ ᓄᓇᕗᒥᐅᓄᑦ 

ᓴᖅᑭᑎᑕᐅᑦᑎᐊᖃᑦᑕᖁᓪᓗᒋᑦ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᕐᒥ ᖃᐅᔨᔭᖏᑦ ᐱᒻᒪᕆᐅᑎᑦᑎᔪᑦ 

ᓈᒻᒪᒃᓴᖅᖢᑎᒡᓗ ᐊᑐᓕᖁᔭᐅᔪᓕᒫᓂᒃ. ᑕᒻᒪᖅᓯᒪᔪᖅᓯᐅᕐᓂᖅ ᐊᐱᕆᓚᐅᖅᐳᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᑲᔪᓯᑎᑦᑎᑦᑎᐊᕐᓂᖅᓴᐅᖁᓪᓗᒋᑦ ᑭᒃᑯᑐᐃᓐᓇᑦ 

ᐃᒡᓗᖏᓐᓂ ᐱᔨᑦᑎᕋᐅᑎᓂᒃ, ᑲᔪᓯᑎᑦᑎᕙᖕᓂᖏᑦ ᐃᒡᓗᓂᒃ ᐱᒋᔭᐅᔪᓂᒃ, 

ᐅᓂᒃᑳᓕᐊᓂᓪᓗ ᐱᕙᓪᓕᐊᑎᑕᐅᔪᒥᑦ ᑭᒃᑯᑐᐃᓐᓇᓄᑦ ᐃᒡᓗᖁᑎᖏᓐᓂ 

ᐱᓕᕆᐊᖑᔪᓂᒃ. ᐅᓇ ᐱᓕᕆᐊᒃᓴᓄᑦ ᐸᕐᓇᐅᑎ ᐱᐅᒋᐊᖁᓪᓗᒍ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᑲᔪᓯᑎᑕᐅᕙᒃᑐᑦ ᑖᒃᑯᓂᖓ ᐱᓕᕆᐊᖃᓲᑦ ᒪᓕᒃᖢᑎᒡᓗ ᐅᓄᕐᓂᖅᓴᓂᒃ ᖃᓄᖅᑑᕈᑎᒃᓴᓂᑦ 

ᑕᐅᑐᖅᑰᖅᑕᐅᔪᓂᑦ ᐃᒡᓗᓕᕆᓂᕐᒥᑦ ᓄᓇᕗᒻᒥ. ᑕᒻᒪᖅᓯᒪᔪᖅᓯᐅᖅᑎᐅᑉ ᖃᐅᔨᔭᖏᑦ ᐊᒻᒪ ᐊᑐᓕᖁᔨᔾᔪᑎᖏᑦ 

ᓇᓗᓇᐃᖅᓯᕗᑦ ᐸᕐᓇᐅᑎᑦᑎᓐᓂᒃ ᐱᐅᓯᒋᐊᖅᑎᑦᑎᓇᓱᒃᖢᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ 

ᐊᑐᐃᓐᓇᐅᑎᑦᑎᕙᖕᒪᖔᑦ ᐊᔾᔨᒌᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᒡᓗᓂᒃ ᐊᑐᖅᑐᐊᖅᑕᐅᔪᒃᓴᓂᒃ ᐃᓚᒌᓄᑦ ᐊᒻᒪ 

ᐃᓄᖕᓄᑦ ᑕᒪᐃᓐᓂᒃ ᓄᓇᓕᖕᓂ. ᓇᓗᓇᐃᖅᓯᒋᕗᒍᑦᑕᐅᖅ ᑲᔪᓯᕙᓪᓕᐊᓂᖓᓂ ᐱᓇᔪᒃᑕᐅᖏᓐᓇᖅᑐᓂᓪᓗ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᑦᑎᐊᓕᒃᑲᓐᓂᖁᓪᓗᒋᑦ, ᑕᑯᒃᓴᐅᑦᑎᐊᕐᓗᑎᒃ, ᐊᑑᑎᖃᑦᑎᐊᕐᓗᓂᓗ. ᑖᒃᑯᐊ 

ᐱᐅᓯᒋᐊᕈᑎᑦ ᐱᒻᒪᕆᐅᕗᑦ ᐋᖅᑭᒃᓱᐃᖁᓪᓗᒋᑦ ᑭᐅᔪᓐᓇᑦᑎᐊᕐᓂᖅᓴᓂᒃ ᑕᑎᒋᔭᐅᔪᓐᓇᕐᓂᖅᓴᓂᒡᓗ 

ᐃᒡᓗᓕᕆᔾᔪᑎᓂᑦ.  

ᑎᓯᐱᕆ 2021−ᒥ, ᐊᑐᓕᓚᐅᖅᐸᕗᑦ ᑲᑐᔾᔨᓪᓗᑕ ᐱᓕᕆᐊᒃᓴᕆᔭᐅᔪᒥᒃ ᑐᕌᒐᖃᖅᑐᑦ 

ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐃᒡᓗᓕᕆᓂᖅ ᖃᓄᐃᓕᖓᓂᖓᓂᒃ ᓄᓇᕗᒻᒥᐅᓄᑦ ᐋᖅᑭᒃᓯᓪᓗᑕᓗ 

ᑐᑭᓯᓇᑦᑎᐊᖅᑐᒥᒃ ᑐᑭᒧᐊᒍᑎᒃᓴᒥᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᕿᓂᕐᓗᑎᒃ ᓄᑖᓂᒃ 

ᐊᑐᖅᑕᐅᔪᓐᓇᖅᑐᓂᒃ ᐅᓄᖅᓯᕙᓪᓕᐊᑲᐅᑦᑐᖁᓪᓗᒋᑦ ᐃᒡᓗᑖᖅᑎᑦᑎᕙᒃᑐᑦ. ᑕᐃᒪᙵᓂᑦ, 855 ᐅᖓᑖᓂ 

ᐃᒡᓗᒋᔭᐅᔪᓂᑦ ᐊᒻᒪᓗ 134 ᐃᑲᔪᖅᑐᖅᑕᐅᔪᑦ ᐃᒡᓗᐃᑦ ᐃᓪᓕᖃᖅᑐᑦ ᐱᐊᓂᒃᑕᐅᓯᒪᓕᖅᑐᑦ ᐅᕝᕙᓘᓐᓃᑦ 

ᒫᓐᓇ ᐱᓕᕆᐊᖑᓕᖅᑐᑦ (ᑎᓯᐱᕆ 31, 2024-ᒥᑦ). ᓯᕗᓪᓕᖅᐹᑦᑎᐊᕐᒥ, ᐃᓪᓗᐃᑦ ᓴᓇᔭᐅᕙᓪᓕᐊᔪᑦ ᑕᒪᐃᓐᓂᒃ 

25-ᓂ ᓄᓇᓕᖕᓂ.  

2022-ᒥ, ᓄᓇᕗᑦ 3000-ᒥ ᐱᒋᐊᖅᑎᑦᑎᓚᐅᖅᐳᒍᑦ − ᑕᐃᔭᐅᕙᒃᑭᓪᓗᓂ ᐃᒡᓗᓕᐅᖃᑎᒌᖕᓂᖅ, ᐅᕝᕙᓘᓐᓃᑦ 

ᐃᒡᓗᓕᐅᖃᑎᒌᖕᓂᖅ−3,000-ᓂᒃ ᓄᑖᓂᒃ ᐃᒡᓗᓕᐅᕈᒪᓪᓗᑎᒃ ᓄᓇᕘᒧᑦ 2030-ᒧᑦ ᑎᑭᓪᓗᒍ. ᓄᓇᕗᑦ 

ᑐᕌᒐᖃᖅᐳᖅ ᐃᑲᔪᖅᑐᐃᔪᒪᓪᓗᑎᒃ 1,000-ᓂᒃ ᓄᑖᓂᒃ ᐃᒡᓗᓕᐅᖅᑐᓂᒃ 2025 ᓄᙳᐊᓂ, ᒪᓕᒡᓗᑎᒃ 

ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ. ᓄᓇᕗᑦ 3000 ᐊᑐᖅᖢᒍ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓂᐊᕐᒥᔪᑦ 

ᓄᑖᓂᒃ ᐊᒻᒪ ᓄᑖᙳᕆᐊᖅᓯᒪᔪᓂᒃ ᐱᓕᕆᐊᒃᓴᓂᒃ, ᓄᑖᙳᕆᐊᖅᑎᑦᑎᓗᑎᒃ ᐱᓕᕆᔾᔪᓯᖏᓐᓂᒃ, 

ᐃᓕᓐᓂᐊᖅᑎᑦᑎᕙᒡᓗᑎᒃ ᓄᓇᓕᖕᓂ ᐃᒡᓗᓕᕆᔨᓂᒃ ᐊᒻᒪ ᐊᑐᖅᑐᐊᖅᑎᓂᒃ, ᐱᐅᓯᒋᐊᖅᑎᑦᑎᓗᑎᒃ 

ᐱᓕᕆᕝᕕᖕᒥ ᐊᐅᓚᑦᑎᔾᔪᑎᑦᑎᓐᓂᒃ ᐊᒻᒪ ᐊᑭᓕᖅᓱᐃᔨᑦ ᐱᔨᑦᑎᕋᐅᑎᖏᓐᓂᒃ, ᐊᒻᒪ ᓄᑖᓂᒃ 

ᐱᓕᕆᖃᑎᒌᒍᒪᓗᑎᒃ ᓴᖅᑭᑦᑎᒃᑲᓐᓂᕈᒪᓪᓗᑎᒃ ᐃᒡᓗᓕᕆᓂᕐᒧᑦ ᓂᕈᐊᕆᔭᐅᔪᓐᓇᖅᑐᓂᒃ ᓄᓇᕗᒥᐅᓄᑦ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᐃᓐᓇᕐᓂᐊᖅᐳᑦ ᐱᓇᔪᒍᑎᒋᔭᑦᑎᓐᓂ ᓱᒃᑲᓂᖅᓴᐅᓕᖅᑎᓪᓗᒋᑦ 

ᐃᓪᓗᒃᓴᖅᑖᖅᑎᑦᑎᖃᖃᑦᑕᖅᑐᑦ ᖃᐅᔨᒪᒐᑦᑕ ᓈᒻᒪᑦᑐᓂᑦ ᐃᓪᓗᖃᖅᑎᑦᑎᓂᖅ ᐱᒻᒪᕆᐅᖕᒪᑦ 

ᖃᓄᐃᙱᑦᑎᐊᓕᒃᑲᓐᓂᖁᓪᓗᑕ ᐃᓅᓯᖃᑦᑎᐊᓕᒃᑲᓐᓂᕐᓗᑕᓗ, ᑲᒪᑦᑎᐊᖁᓪᓗᒋᑦ ᐃᓚᒥᓂᒃ, ᓄᑖᓂᑦ 

ᐊᔪᕈᓐᓃᖅᓴᖅᐸᓪᓕᐊᓗᑎᒃ, ᕿᓂᕐᓗᑎᒃ ᐃᖅᑲᓇᐃᔮᒃᓴᑦᑎᐊᕙᖕᓂᑦ, ᐃᓚᐅᕙᒡᓗᑎᒡᓗ ᐃᓄᐃᑦ ᐃᓅᓯᖏᓐᓂᑦ. 

ᖁᔭᒋᕙᕗᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᐱᓕᕆᓚᐅᕐᓂᖓᓄᑦ ᓂᕆᐅᒃᐳᒍᓪᓗ 

ᐱᓕᕆᖃᑎᒌᖏᓐᓇᕐᓂᐊᕐᓂᑦᑎᓐᓂᒃ ᐊᑐᓕᖅᑎᑦᑎᕙᓪᓕᐊᑎᓪᓗᑕ ᑕᒪᐃᓐᓂᒃ ᐊᑐᓕᖁᔭᐅᔪᓂᒃ 

ᐱᐅᓯᒋᐊᕈᑎᒃᓴᓂᒃ ᐃᒡᓗᓕᕆᓂᕐᒧᑦ ᓄᓇᕘᓕᒫᒥ. 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 

ᐱᔾᔪᑖ 

ᐅᓇ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᐱᐅᓯᒋᐊᕈᑎᒃᓴᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᑲᔪᓯᑎᑕᐅᕙᒃᑐᓂᑦ 

ᐋᖅᑭᒃᑕᐅᓚᐅᖅᑐᖅ ᑭᐅᔾᔪᑕᐅᓪᓗᓂ ᒪᐃ 2025−ᒥ ᐱᓕᕆᓂᕆᔭᖏᑦ ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᓄᑦ 

ᑲᓇᑕᒥ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃᑯᑦ ᐊᒡᓚᕝᕕᐊᓂ. ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃᑯᑦ ᐊᒡᓚᕝᕕᐊᑕ 

ᖃᐅᔨᓴᓚᐅᖅᑕᖓ ᐊᐃᕆᓕ 2022 ᐊᒻᒪ ᑎᓯᐱᕆ 2024 ᐊᑯᓐᓂᖓᓂ. ᕿᓂᓚᐅᖅᐳᑦ ᐋᖅᑭᒃᓯᔪᒪᓪᓗᑎᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᔾᔨᒌᓂᒃ ᐊᑐᐃᓐᓇᐅᑎᑦᑎᓚᐅᕐᒪᖔᑦ ᓄᓇᕗᒻᒥᐅᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᐅᓚᑦᑎᓪᓗᑎᓪᓗ ᓈᒻᒪᑦᑐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓈᓴᖅᑕᐅᔪᓂᑦ.  

ᕿᒥᕐᕈᔭᐅᓂᖏᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᖃᐅᔨᔭᐅᔪᑦ 

ᑕᒻᒪᖅᓯᒪᔪᖅᓯᐅᖅᑎᑦ ᕿᒥᕐᕈᓚᐅᖅᐳᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓴᓂᕐᕙᒃᑕᐅᕙᒃᑐᓂᑦ, 

ᑭᐅᔪᓐᓇᑦᑎᐊᕐᓗᑎᒃ ᐱᔭᐅᔭᕆᐊᓕᖕᓄᑦ ᐊᑐᖅᑐᐊᖅᑎᓂᑦ, ᑲᒪᒋᔭᐅᓗᑎᒃ ᐱᐅᓯᒋᐊᖅᑎᑕᐅᓗᑎᒡᓗ 

ᑭᒃᑯᑐᐃᓐᓇᓄᑦ ᐊᖏᕐᕋᕆᔭᐅᕙᒃᑐᑦ, ᑲᔪᓯᕙᓪᓕᐊᓗᑎᒡᓗ ᓄᓇᕗᑦ 3000−ᒥ. 

ᑕᒻᒪᖅᓯᒪᔪᖅᓯᐅᕐᓂᒃᑯᑦ, ᑲᓇᑕᒥ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃᑯᑦ ᐊᒡᓚᕝᕕᐊᓂ ᓇᓗᓇᐃᖅᓯᓚᐅᖅᑐᑦ 

ᐱᖓᓱᓂᑦ ᖃᐅᔨᔭᐅᓪᓗᐊᑕᖅᑐᓂᑦ: 

1. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦᓄᓇᕗᒻᒥᐅᓂᑦ ᐊᑐᐃᓐᓇᐅᑎᑦᑎᑦᑎᐊᓚᐅᙱᑦᑐᑦ ᓈᒻᒪᒃᑐᓂᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ.   

2. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᐅᓚᑦᑎᑦᑎᐊᓚᐅᙱᑦᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ 

ᑎᑎᕋᖅᑕᐅᓯᒪᓂᖏᓐᓂᒃ.  

3. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓴᐅᒪᑎᑦᑎᑦᑎᐊᓚᐅᙱᑦᑐᑦ ᐊᔪᕐᓇᖅᑐᖅᓯᐅᖅᖢᑎᒡᓗ 

ᑐᕌᒐᕆᔭᖏᓐᓂᑦ ᐊᖑᒻᒪᑎᓇᓱᒃᖢᑎᒃ ᓄᓇᕗᑦ 3000−ᒥ ᐸᕐᓇᒍᑕᐅᔫᑉ ᐊᑖᒍᑦ.  

ᐅᖃᐅᓯᐅᓗᑎᒃ ᑕᒻᒪᖅᓯᒪᔪᖅᓯᐅᖅᑐᓂᑦ ᖃᐅᔨᔭᐅᔪᑦ ᐊᑐᓕᖁᔭᐅᔪᓪᓗ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓯᒪᓕᖅᑐᑦ ᓴᙱᒃᑎᒋᐊᕈᑎᒃᓴᓂᒃ ᐃᒡᓗᓕᕆᓂᕐᒧᑦ ᐱᔨᑦᑎᕋᐅᑎᓂᑦ 

ᑕᑎᒋᔭᐅᔪᓐᓇᖅᓯᑦᑎᐊᒃᑲᓐᓂᕐᓗᑎᒡᓗ. ᑕᐃᒪᙵᑦ ᑕᒻᒪᖅᓯᒪᔪᖅᓯᐅᖅᑐᖃᓚᐅᖅᑎᓪᓗᒍ, ᐅᑯᐊ ᐱᓕᕆᐊᖑᔪᑦ 

ᐱᐊᓂᒃᑕᐅᓯᒪᓕᖅᑐᑦ ᐅᕝᕙᓘᓐᓃᑦ ᐱᓕᕆᐊᖑᕙᓪᓕᐊᓕᖅᑐᑦ: 

• ᐊᑐᕐᓗᑎᒃ ᓄᓇᓕᖕᓂ−ᑐᕌᖓᔪᓂᒃ ᐱᓕᕆᔾᔪᓯᕐᓂᒃ ᓲᕐᓗ ᐃᓚᐅᑎᑉᐸᒡᓗᒋᑦ ᓄᓇᓖᑦ ᐃᑲᔪᖅᓱᕐᓗᒋᑦ 

ᐱᐅᓯᒋᐊᖅᓯᒪᔪᑦ ᐱᓕᕆᔾᔪᓯᑦ  
• ᐱᐅᓯᒋᐊᖅᑎᑦᑎᓂᖅ ᑲᑎᖅᓱᖅᑕᐅᓇᓱᒃᑐᓂᑦ ᓄᑖᙳᕆᐊᖅᓯᒪᔪᑎᒍᑦ ᐊᑐᐊᒐᕐᓄᑦ ᐊᒻᒪ ᑮᓇᐅᔾᔭᒃᓵᓄᑦ 

ᐲᔭᖅᑕᐅᕙᒡᓗᑎᒃ 
• ᐋᖅᑭᒃᓱᐃᕙᓪᓕᐊᓂᖅ ᐊᐅᓚᑦᑎᓂᕐᒧᑦ ᒪᒃᐱᖅᑐᒐᕆᔭᐅᔪᒥᒃ ᐃᑲᔪᖅᑐᐃᖁᓪᓗᒋᑦ ᓄᓇᓕᖕᓂ 

ᐃᒡᓗᓕᕆᔨᒋᔭᐅᔪᓂᒃ  



   

 

8 | ᒪᒃᐱᒐᖅ 
 

• ᓄᑖᙳᕆᐊᖅᑎᓪᓗᒋᑦ ᐱᕙᓪᓕᐊᓂᐅᔪᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᖃᕆᓴᐅᔭᒃᑯᑦ ᐊᐅᓚᔪᓂᒃ 
• ᑕᑎᒋᔭᐅᔪᓐᓇᖅᓯᑦᑎᐊᒃᑲᓐᓂᕐᓗᑎᒃ ᐱᓕᕆᐊᖑᓂᐊᖅᑐᓂᑦ ᐊᐅᓚᑦᑎᓂᒃᑯᑦ ᐱᓕᕆᐊᖑᓂᐊᖅᑐᓂᓪᓗ 

ᓇᓗᓇᐃᖅᓯᔾᔪᑎᓪᓗᐊᑕᕐᓂᑦ 
• ᐱᓕᕆᖃᑎᒌᒃᑎᑦᑎᕙᒡᓗᓂ ᐊᒻᒪ ᐋᖅᑭᒃᓱᐃᕙᒡᓗᓂ ᐱᓕᕆᐊᒃᓴᓂᒃ ᓱᒃᑲᒃᑎᑉᐹᕐᓕᖁᓪᓗᒋᑦ 

ᐃᒡᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᖅ 
• ᓴᖅᑭᓪᓗᒍ 2024-ᒥ ᖃᓄᐃᑉᐸᓪᓕᐊᓂᕐᒧᑦ ᐅᓂᒃᑳᖅ ᓄᓇᕗᑦ 3000-ᒥ ᐃᒡᓗᓕᐅᖅᑕᐅᔪᑦ 

ᖃᓄᐃᓕᖓᓂᖓᓂᒃ ᖃᓄᕐᓗ ᐱᕙᓪᓕᐊᓂᖓ ᖃᐅᔨᓴᖅᑕᐅᕙᖕᒪᖔᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᕈᑎᒋᓯᒪᔭᒥᓂᒃ ᐊᑐᓕᖅᐸᓪᓕᐊᕗᑦ ᑕᒪᐃᓐᓂᒃ ᖁᓕᓂᑦ ᐊᑐᓕᖁᔭᐅᓯᒪᔪᓂᑦ 

ᑲᓇᑕᒥ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃᑯᑦ ᐊᒡᓚᕝᕕᐊᓂ ᐅᓂᒃᑳᖓᓂ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑦᑎᓚᐅᖅᑐᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖓᓂ ᖃᐅᔨᔭᐅᔪᑦ ᐊᑐᓕᖁᔭᐅᔪᓪᓗ ᑲᒪᒋᔭᐅᖁᓪᓗᒋᑦ 

ᑭᐅᔾᔪᑕᐅᔪᓐᓇᕐᓗᓂ ᒫᓐᓇ ᐊᒃᓱᕉᑕᐅᕙᒃᑐᓂᑦ ᐱᓕᕆᐊᖃᕐᓗᑎᒡᓗ ᓂᕆᐅᒋᔭᓂᑦ ᓯᕗᓂᑦᑎᓐᓂᑦ 

ᐱᔭᐅᔭᕆᐊᓕᖕᓂᑦ. ᐅᑯᐊ ᐋᖅᑭᒍᑕᐅᓪᓗᐊᑕᖅᑐᑦ. 

• ᕿᒥᕐᕈᓗᑎᒃ ᖃᐅᔨᓴᕈᑕᐅᔪᓐᓇᖅᑐᒥᑦ ᐊᒻᒪᓗ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᑐᒃᓯᕋᐅᑎᑦ 

ᐱᕙᓪᓕᐊᓂᖓᓂ    
• ᐃᑲᔪᖅᑐᕐᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑐᑭᓯᓇᕐᓂᖅᓴᓂᒃ ᐊᔪᕆᖅᓲᔾᔨᓯᒪᔪᓂᒃ ᐱᓕᕆᔾᔪᑎᓂᒡᓗ 
• ᖃᐅᔨᓴᕐᓗᑎᒃ ᐃᒡᓗᓂᒃ ᐱᔭᐅᔭᕆᐊᓕᖕᓂᑦ ᐃᓐᓇᕐᓄᑦ ᐃᓄᖕᓄᓪᓗ ᑎᒥᒥᒍᑦ ᐊᔪᕈᑎᓕᖕᓄᑦ 
• ᑎᑎᕋᖅᐸᓪᓕᐊᓂᖅ ᐊᑐᖅᑕᐅᔪᓐᓇᖅᑐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ   
• ᐱᖁᑎᖏᑦ ᖃᐅᔨᓴᑦᑎᐊᒃᑲᓐᓂᓕᕐᓗᒋᑦ ᐱᖁᑎᖏᓪᓗ ᐋᖅᑭᒃᓯᒪᑎᓪᓗᒋᑦ  
• ᐱᐅᓯᒋᐊᖅᑎᓪᓗᒋᑦ ᐱᓕᕆᐊᖑᖃᑦᑕᖅᓯᒪᔪᑦ ᐊᒻᒪ ᑐᓴᐅᒪᑎᑦᑎᓂᖅ 
• ᓴᖅᑭᑦᑎᓗᑎᒃ ᒪᕐᕉᖕᓂᒃ ᓄᑖᖕᓂᒃ ᖃᕆᑕᐅᔭᓕᕆᔾᔪᑎᓂᒃ ᐃᑲᔪᖅᑐᐃᔾᔪᑎᒃᓴᓂᒃ ᑖᒃᑯᓄᖓ 

ᐊᓯᔾᔨᖅᑕᐅᔪᓄᑦ 
• ᑕᑯᒃᓴᐅᓂᖅᓴᐅᓕᕐᓗᑎᒃ ᐊᒻᒪ ᐅᓂᒃᑳᕐᓗᑎᒃ ᓄᓇᕗᑦ 3000-ᒥ ᑲᔪᓯᕙᓪᓕᐊᓂᖓ 

ᑖᒃᑯᐊ ᐊᒃᓱᕉᑕᐅᔪᑦ ᑕᑯᒃᓴᐅᑎᑦᑎᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᕈᑎᒋᓯᒪᔭᖏᓐᓂᒃ ᓵᑕᐅᔪᓐᓇᕐᓂᕐᒧᑦ, 

ᐊᔾᔨᒌᒃᑎᑦᑎᓂᕐᒧᑦ, ᐱᐅᓂᖅᓴᓂᒡᓗ ᐱᔨᑦᑎᕋᐅᑎᓂᒃ ᓄᓇᕗᒥᐅᓄᑦ. 

ᐊᔪᕆᖅᓲᑎᓗᒋᑦ ᐊᑐᓕᖅᑎᑕᐅᔪᓂᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖓᓂ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐋᖅᑭᒃᓱᐃᓚᐅᖅᐳᑦ ᐊᐅᓚᑦᑎᔾᔪᑎᓄᑦ ᐱᓕᕆᔾᔪᑕᐅᓂᐊᖅᑐᒥᒃ ᐋᖅᑭᒃᓯᒪᓂᖓᓄᑦ ᐊᒻᒪ ᐊᐅᓚᓐᓂᐊᕐᓗᒍ 

ᐱᓕᕆᕝᕕᖕᒥ ᐊᒃᓱᕉᑕᐅᔪᑦ ᑲᒪᒋᔭᐅᖁᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᒻᒪᕆᑦ ᐊᒡᓚᕝᕕᖓᓂ ᐊᑐᓕᖁᔭᐅᔪᑦ. 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖓᓂ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᕗᑦ 

ᐊᑐᓕᖅᑎᑦᑎᕙᓪᓕᐊᓂᐊᖅᑐᓂᒃ ᐱᐊᓂᒡᕕᒃᓴᖏᓐᓂᓪᓗ ᐊᑐᓂ ᐱᓕᕆᐊᒃᓴᑦ. ᖃᐅᔨᓴᕐᓂᕐᒧᑦ ᐸᕐᓇᐅᑎᒥᒃ 

ᓴᖅᑭᑦᑎᔪᖃᓚᐅᕐᒥᔪᖅ ᐱᓕᕆᐊᓪᓗᐊᑕᖏᓐᓄᑦ ᓇᓗᓇᐃᖅᓯᔾᔪᑎᓂᒃ ᐃᑲᔪᖅᑐᐃᓪᓗᑎᒃ 

ᑕᑯᒃᓴᐅᓂᖅᓴᐅᓕᖁᓪᓗᒍ ᐊᒻᒪᓗ ᐱᕕᖃᖅᑎᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓴᐅᒪᑎᑦᑎᔪᓐᓇᑦᑎᐊᕐᓗᑎᒃ 

ᐱᕙᓪᓕᐊᓂᐅᔪᓂᒃ ᐊᑐᓕᖁᔭᐅᔪᑦ ᑲᒪᒋᓂᐊᕐᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᒻᒪᕆᑦ ᐊᒡᓚᕝᕕᖓᓂ ᐅᓂᒃᑳᓕᐊᒥᑦ.   

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖃᕐᒪᑕ ᓴᖅᑭᑦᑎᒋᐊᖃᖅᖢᑎᒃ ᑲᓇᑕᒥ ᑭᒡᓕᓯᓂᐊᖅᑎᒻᒪᕆᑦ 

ᐊᒡᓚᕝᕕᖓᓂ ᐊᑐᓕᖁᔭᐅᔪᓂᒃ ᐊᒻᒪ ᐱᐅᓯᒋᐊᕈᑎᒃᓴᓂᒃ ᐃᒡᓗᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᓄᓇᕘᓕᒫᒥ. 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖁᔭᓕᕗᑦ ᑲᓇᑕᒥ ᑭᒡᓕᓯᓂᐊᖅᑎᒻᒪᕆᑦ ᐊᒡᓚᕝᕕᖓᓂ ᑖᔅᓱᒥᖓ ᐱᒻᒪᕆᐅᔪᒥᒃ 

ᐅᓂᒃᑳᓕᐊᒥᒃ ᓂᕆᐅᒃᐳᓪᓗ ᑕᑯᑎᑦᑎᓂᐊᕐᓂᕐᒥᒃ ᖃᐅᔨᓴᒐᒃᓴᒥᒃ ᑕᑎᒋᔭᐅᔪᓐᓇᖅᓯᒃᑲᓐᓂᕐᓗᑎᒡᓗ 

ᐊᑐᓕᖅᑎᑦᑎᕙᓪᓕᐊᑎᓪᓗᑕ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖓᓂ.  

ᐱᒋᐊᕐᓂᖓ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᖃᑦᑕᖅᐳᑦ ᓄᓇᕗᒻᒥᐅᓕᒫᑦ ᐊᔾᔨᒌᒥᒃ ᓈᒻᒪᒃᑐᓂᒃ 

ᐃᓘᖃᖅᑎᑕᐅᕙᖕᓂᖏᓐᓂᒃ. 

ᑖᓐᓇ ᐱᓕᕆᐊᒃᓴᕆᔭᐅᔪᖅ ᐊᒃᓱᕈᕐᓇᖅᐳᖅ ᑎᑭᐅᑎᓇᓱᒃᖢᒍ ᓄᓇᕗᒻᒥ, ᐃᓪᓗᒃᓴᐃᑦ ᓄᓇᖓ ᐊᔾᔨᒋᖏᒻᒪᒍ 

ᐊᓯᖏᓐᓂ ᑲᓇᑕᓕᒫᒥ. ᐃᓪᓗᑖᕆᐊᓖᑦ ᖄᖏᐅᑎᓯᒪᕗᑦ ᐃᒡᓗᒃᓴᓂᑦ ᐊᒻᒪ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ 

ᓇᓚᐅᑦᑖᖅᓯᒪᕗᑦ ᓄᓇᕗᒻᒥ ᐃᓄᖏᑦ 1999-ᒥ ᒪᕐᕈᐃᖅᓱᓪᓗᐊᕐᓗᒍ ᐅᓄᖅᓯᒋᐊᕐᓂᐊᕋᓱᒋᓪᓗᒋᑦ 2043-ᒥ. 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᖃᐅᔨᓴᓚᐅᖅᐳᑦ 2020−ᒥ ᖃᐅᔨᓚᐅᖅᖢᑎᒡᓗ 37% ᐃᓄᖏᑦ 

ᐃᒡᓗᑖᕆᐊᖃᓪᓚᕆᒃᑐᑦ. ᑕᒪᓐᓇ ᑐᑭᖃᖅᐳᖅ ᐊᖏᕐᕋᕆᔭᐅᔪᑦ ᐅᓄᖅᑐᑦ ᓴᓇᔭᐅᔭᕆᐊᖃᖅᐳᑦ, ᐊᖏᓂᖏᑦ 

ᓈᒻᒪᙱᖦᖢᑎᒃ, ᐊᒻᒪᓗ/ᐅᕝᕙᓘᓐᓃᑦ ᓇᑉᐸᖅᑎᑕᐅᔭᕆᐊᓕᑦ ᐊᑭᑐᓗᐊᖅᖢᑎᒃ.  

ᓄᓇᕗᒻᒥ ᐃᒡᓗᖁᑎᒋᔭᐅᔪᑦ ᓄᑕᐅᔪᓐᓃᖅᐸᓪᓕᐊᕗᑦ 60%−ᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᓴᓇᔭᐅᓚᐅᖅᓯᒪᔪᑦ ᓄᓇᕗᙳᓚᐅᙱᑎᓪᓗᒍ 1999−ᒥ. ᐊᒻᒪ ᓱᓕ, ᐅᑕᖅᑭᔪᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᐅᓄᖅᓯᕚᓪᓕᖅᓯᒪᕗᑦ 3,000 ᐅᖓᑖᓂ ᐱᓇᔪᒃᑐᓂᒃ 2022-ᒥ, ᑕᑯᑎᑦᑎᓪᓗᓂ ᐃᒡᓗᑖᕆᔭᐅᔭᕆᐊᓕᑦ 

ᐅᓄᖅᓯᒋᐊᕆᐊᖃᕐᓂᖏᓐᓂᒃ. ᑲᒪᒋᔭᐅᓇᓱᒃᖢᑎᒃ ᐊᔪᕐᓇᖃᑦᑕᖅᐳᖅ ᐃᒡᓗᓕᐅᖅᑎᑦ ᐊᑭᑐᓗᐊᕐᓂᖏᓐᓄᑦ, 

ᓂᒡᓚᓱᓗᐊᖃᑦᑕᕐᓂᐊᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, ᐱᓕᕆᔾᔪᑎᓄᑦ ᓄᖅᑲᖓᔾᔪᑕᐅᓕᖅᐸᒃᑐᑦ, 

ᐃᓄᒋᐊᓗᐊᖃᑦᑕᖅᑐᑦ,  ᐊᒃᑐᐃᖏᓐᓇᖃᑦᑕᖅᑐᓪᓗ ᓄᓇᒋᙱᑕᒥᓄᑦ ᐊᐅᓪᓚᖃᑦᑕᖅᑐᑦ.  

ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᕝᕕᖓᓂ ᑕᒻᒪᖅᓯᒪᔪᖅᓯᐅᖅᑕᐅᔪᒥ ᖃᐅᔨᓴᓚᐅᖅᐳᑦ ᖃᓄᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᐅᓚᑦᑎᖃᑦᑕᕐᒪᖔᑦ ᐃᒡᓗᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᓈᓴᖅᑕᐅᔪᓂᒃ ᐃᒡᓗᓕᐅᖅᐸᓪᓕᐊᓂᖏᓪᓗ ᐊᐃᕆᓕ 2022−ᒥ ᑎᓯᐱᕆ 2024−ᒧᑦ.  

ᐱᓗᐊᖅᑐᒥ, ᖃᐅᔨᓴᖅᑐᑦ ᑐᕌᒐᖃᓚᐅᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᔪᓯᑎᑦᑎᓂᖏᓐᓂᑦ ᐱᖓᓱᓂᑦ:  

• ᐱᓕᕆᐊᒃᓴᑦ ᐋᖅᑭᒃᑕᐅᓯᒪᔪᑦ ᐊᔾᔨᒌᒥᒃ ᐊᑐᐃᓐᓇᐅᑎᑦᑎᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᓄᓇᕗᒻᒥᐅᓄᑦ.  
• ᐊᐅᓚᑦᑎᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓈᒻᒪᑦᑎᐊᖁᓪᓗᒋᑦ ᓈᓴᖅᑕᐅᓯᒪᔪᑦ   
• ᐱᕙᓪᓕᐊᑎᑕᐅᔪᖅ ᓄᓇᕗᑦ 3000 ᐸᕐᓇᒍᑎᖓᓄᑦ  

ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᕝᕕᖓ ᓇᓗᓇᐃᖅᓯᓚᐅᖅᐳᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᓄᓇᕗᒻᒥᐅᓂᒃ ᐊᔾᔨᒌᒃᑎᑦᑎᓪᓗᑎᒃ ᐊᑐᐃᓐᓇᐅᑎᑦᑎᓚᐅᙱᓐᓂᖏᓐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᒻᒪ 

ᐊᐅᓚᑦᑎᑦᑎᐊᓚᐅᙱᖦᖢᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ ᓈᓴᖅᑕᐅᓂᖏᓐᓂᑦ ᓄᓇᕗᒻᒥᐅᓄᑦ. ᑮᓇᐅᔭᓂᒃ 

ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᕝᕕᖓ ᖃᐅᔨᓚᐅᕆᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓴᐅᒪᑎᑦᑎᑦᑎᐊᓚᐅᙱᑦᑐᑦ ᐱᕙᓪᓕᐊᓂᖏᓐᓂᒃ ᐊᔪᕐᓇᖅᑐᖅᓯᐅᖅᖢᑎᒡᓗ ᑐᕌᒐᕆᔭᖏᓐᓂᑦ 

ᑎᑭᐅᑎᓇᓱᒋᐊᒃᓴᖅ ᓄᓇᕗᑦ 3000−ᒥ ᐸᕐᓇᒍᑕᐅᔫᑉ ᐊᑖᒍᑦ.  

ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᕝᕕᖓ ᓴᖅᑭᑦᑎᓚᐅᖅᐳᖅ ᐅᓂᒃᑳᓕᐊᒥᓂᒃ ᒪᓕᒐᓕᐅᕐᕕᖕᒥ 

ᓄᓇᕗᒻᒥ ᒪᐃ 26, 2025−ᖑᑎᓪᓗᒍ, ᓇᓗᓇᐃᖅᓯᓪᓗᑎᒃ ᑕᒪᐃᓐᓂᒃ ᐊᒃᓱᕈᕐᓇᖅᑐᓂᒃ ᐊᒻᒪ ᐱᓕᕆᕝᕕᖕᒥ 

ᐱᐅᓯᒋᐊᖅᑕᐅᔭᕆᐊᓕᖕᓂᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᖅᐳᑦ ᑕᒪᐃᓐᓂᒃ ᖁᓕᓂᒃ ᐊᑐᓕᖁᔭᐅᔪᓂᒃ 

ᐊᒻᒪ ᐱᓕᕆᓂᐊᕐᓂᕋᖅᓯᒪᓪᓗᑎᒃ. ᐅᓂᒃᑳᓕᐊᒥ ᓇᓗᓇᐃᖅᓯᔪᖅ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᐱᐅᓯᒋᐊᖁᓪᓗᒍᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐋᖅᑭᒃᓯᓪᓗᓂᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖓᓂᒃ 

ᐱᓕᕆᐊᕆᓂᐊᕐᓗᒍ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᒡᓚᕝᕕᖓ ᐊᑐᓕᖁᔭᖏᑦ.  

 

 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᒃᓵᓄᑦ  

2000−ᒥ ᓴᖅᑭᑎᑕᐅᓚᐅᖅᑐᖅ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑭᓇᒃᑯᑐᐃᓐᓇᕐᓄᑦ ᑎᒥᐅᔪᑦ 

ᓄᓇᕗᑦ ᒐᕙᒪᖓᓂ, ᓴᖅᑭᑕᐅᓯᒪᓪᓗᑎᒃ ᓄᓇᕗᒻᒥ 

ᒪᓕᒐᖅᑎᒍᑦ ᐃᓪᓗᓕᕆᔨᕐᔪᐊᒃᑯᑦ ᐱᖁᔭᖓᑎᒍᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᓕᐅᓲᑦ 

ᒪᓕᒐᓕᐅᕐᕕᖕᒧᑦ, ᑲᑎᒪᔨᒻᒪᕆᖕᓄᑦ ᐊᒻᒪᓗ 

ᓄᓇᕗᒻᒥᐅᓄᑦ ᐊᖓᔪᖅᑳᖓᑎᒍᑦ, ᑲᑎᒪᔩ, ᐊᒻᒪᓗ 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑎᒥᖁᑖᓄᑦ. ᑖᓐᓇ ᐊᑐᕆᐊᕈᑎ ᐱᕕᖃᖅᑎᑦᑎᔪᖅ 

ᒥᓂᔅᑕᒧᑦ ᐊᖏᓛᖓᓃᑎᓪᓗᒍ ᐊᑑᑎᖃᑦᑎᐊᕐᓂᖓ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒫᓐᓇᒧᑦ ᓯᕗᓂᒃᓴᑦᑎᓐᓄᓪᓗ 

ᐱᕚᓪᓕᕈᑎᓄᑦ ᓄᓇᕗᒻᒥᐅᓄᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ  ᐱᓕᕆᐊᒃᓴᖃᖅᐳᑦ ᓴᖅᑭᑎᑦᑎᖁᓪᓗᒋᑦ, ᐋᖅᑭᒃᓱᐃᓗᑎᒃ ᐊᐅᓚᑦᑎᓗᑎᓪᓗ 

ᐃᓪᓗᓕᕆᓂᕐᒧᑦ ᐱᓕᕆᐊᒃᓴᓂᑦ ᐊᔾᔨᒌᓂᒃ ᐊᑐᐃᓐᓇᐅᑎᑦᑎᖁᓪᓗᒋᑦ ᐊᔾᔨᒌᙱᑦᑐᓂᒃ ᐊᑭᑐᓗᐊᙱᑦᑐᓂᒃ 

ᐃᓪᓗᒃᓴᓂᒃ ᐃᓚᒌᓄᑦ ᐃᓄᑑᔪᓄᓪᓗ ᓄᓇᕗᒻᒥ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖃᖅᐳᑦ 

ᐱᕕᒃᓴᖃᖅᑎᑦᑎᓗᑎᒃ ᓄᓇᕗᒻᒥᐅᓕᒫᓄᑦ ᐃᒡᓗᖃᖁᓪᓗᒋᑦ ᐃᑲᔪᖅᑐᐃᔪᓂᑦ ᖃᓄᐃᙱᑦᑎᐊᖅᑐᒥᑦ, 

ᑲᒪᒋᔭᐅᑦᑎᐊᖅᑐᒥᑦ, ᐃᒻᒥᒃᑰᖅᑐᒥᑦ ᐅᐱᒋᔭᖃᑦᑎᐊᖅᑐᒥᓪᓗ ᐃᓅᓯᖃᕐᓗᑎᒃ ᐱᓕᕆᖃᑎᒋᓗᒋᑦ ᓄᓇᓖᑦ 

ᐱᓕᕆᐊᒃᓴᖃᕈᓐᓇᖅᑎᑦᑎᓗᑎᒃ ᐃᓪᓗᓂᒃ ᐊᑐᐃᓐᓇᐅᑎᑦᑎᖁᓪᓗᒋᑦ ᓄᓇᕗᒻᒥᐅᓂᑦ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᓪᓗᐊᑕᖏᑦ ᐅᑯᓂᖓ ᐃᓚᖃᖅᐳᑦ:  

• ᑲᔪᓯᑎᑦᑎᓗᑎᒃ ᐃᒡᓗᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒃᑐᐊᓂᓕᖕᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ, 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂ ᐊᒻᒪᓗ ᓇᖕᒥᓂᖃᖅᑎᓂᑦ.  
• ᓴᖅᑭᑎᑦᑎᕙᒡᓗᑎᒃ ᐃᓕᓐᓂᐊᕈᑎᓂᒃ, ᐱᓕᒻᒪᒃᓴᕈᑎᓂᒃ ᐊᒻᒪ ᐃᑲᔪᖅᑐᐃᓗᑎᒃ ᐊᕙᑎᓪᓗ ᑕᓪᓕᒪᑦ 

ᓄᓇᓖᑦ ᐃᒡᓗᓕᕆᔨᖏᓐᓂᒃ ᐅᑯᓂᖓ ᐊᒡᓚᕝᕕᓕᕆᓂᖅ, ᑮᓇᐅᔭᓕᕆᓂᖅ, ᐱᓕᕆᐊᒃᓴᓂᒃ ᑲᔪᓯᑎᑦᑎᓂᖅ 

ᐊᒻᒪ ᓱᕋᒃᓯᒪᔪᓕᕆᓂᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑭᒡᒐᖅᑐᕐᓗᒋᑦ. 

• ᐃᒡᓗᒥᒃ ᓇᖕᒥᓂᖃᖅᑐᓄᑦ ᐱᓕᕆᐊᒃᓴᓂᒃ ᐱᔨᑦᑎᕋᐅᑎᖏᓪᓗ ᐅᑯᐊᖑᕗᑦ ᐃᑲᔪᖅᑐᐃᕙᒡᓗᓂᓗ 

ᑮᓇᐅᔭᖃᖅᑎᑦᑎᓗᑎᒃ ᐊᒻᒪ ᐱᓕᕆᔾᔪᑎᓄᑦ ᐃᑲᔫᑎᒃᓴᓂᒃ. 

 

 

 

 

 

 

 

 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓯᕗᓕᖅᑎᖏᑦ ᐋᖅᑭᒃᓯᒪᕗᑦ ᐃᒪᓐᓇ: 

 

ᐊᐅᓚᑦᑎᕕᒃ ᐊᒻᒪ ᐃᒡᓗᓕᕆᔨᒃᑯᑦ ᐊᖓᔪᖅᑳᖃᕐᕕᖓ   

ᐊᐅᓚᑦᑎᕕᒃ ᑕᑎᒋᔭᐅᖃᑦᑕᖅᐳᖅ ᐱᓕᕆᐊᖑᓂᐊᖅᑐᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ 

ᓯᕗᓕᖅᑎᐅᓪᓗᑎᑦ ᐊᐅᓚᓂᐅᔪᓂᑦ ᓄᓇᕗᒻᒥ. ᑲᑐᔾᔨᖃᑎᒌᒡᕕᖕᒥᐅᑦ ᑲᒪᒋᔭᒃᓴᖃᖅᐳᑦ ᐊᐅᓚᑦᑎᔭᕆᐊᖃᖅᖢᑎᒃ 

ᑯᐊᐳᕇᓴᒃᑯᓐᓂ ᒪᓕᑦᑎᐊᖁᓪᓗᒋᑦ ᐱᓕᕆᐊᓕᒫᖏᓐᓂᒃ ᓄᓇᕘᓕᒫᒥ, ᐅᑯᓂᖓᓗ ᐊᑐᐊᒐᑦ, ᒪᓕᒋᐊᓕᑦ, 

ᐱᓕᕆᔾᔪᑕᐅᔪᑦ ᐊᒻᒪ ᐱᓕᕆᐊᒃᓴᑦ ᑲᔪᓯᑎᑕᐅᔪᑦ. ᑕᑯᓇᖃᑦᑕᕆᕗᕐᓗ ᐱᕙᓪᓕᐊᓂᖓᓂ ᐊᑯᓂᐅᔪᖅ 

ᐸᕐᓇᒍᑕᐅᔪᓂᒃ, ᐊᑐᐊᒐᕐᓂᑦ, ᐊᐅᓚᓂᕐᒧᓪᓗ ᒪᓕᒃᑕᐅᒋᐊᓕᖕᓂᑦ ᑲᑎᒪᔨᓄᑦ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᐊᒻᒪ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ (ᒥᓂᔅᑕᑦ). ᐊᒻᒪᓗᑦᑕᐅᖅ, ᑖᒃᑯᐊ ᐱᓕᕆᐊᒃᓴᑦ 

ᐱᓕᕆᐊᖑᕙᒡᓗᑎᒃ ᒪᓕᒃᖢᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓄᑦ ᐊᖏᕈᑎᖏᓐᓂᑦ ᑲᓇᑕᒥ 

ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ. 

ᐊᕕᒃᑐᖅᓯᒪᔪᓂ ᑎᑎᕋᕐᕖᑦ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᕕᒃᑐᖅᓯᒪᔪᓂ ᑎᑎᕋᕐᕕᖏᑦ ᑭᙵᕐᓂ, ᐊᕐᕕᐊᓂ ᐃᖃᓗᒃᑑᑦᑎᐊᒥᓗ 

ᐃᑲᔪᖅᓱᐃᕗᑦ ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᓪᓗ ᓄᓇᓕᖕᓄᑦ ᐊᒻᒪ ᐊᕕᒃᑐᖅᓯᒪᔪᓂ ᓯᕗᓪᓕᐅᑎᑕᐅᔪᒪᔪᓂᒃ 

ᐋᖅᑭᒃᓯᕙᒃᖢᑎᒃ. ᐱᓕᕆᖃᑎᖃᓲᑦ ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓂᑦ ᐊᔾᔨᒌᙱᑦᑑᑎᓂᒃ ᐃᒡᓗᓕᕆᓂᖕᒧᑦ 

ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒡᓗ ᓄᓇᕗᒻᒥᐅᓄᑦ ᑖᒃᑯᐊᓗ ᒪᓕᒃᑕᐅᔭᕆᐊᓕᑦ ᑲᔪᓯᑎᑕᐅᑦᑎᐊᕐᓗᑎᒃ.  

ᓄᓇᓕᖕᓂᑦ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᑎᖃᓲᖑᕗᑦ ᐱᓕᕆᖃᑎᖃᖅᑐᓂᒃ ᓄᓇᓕᖕᓂ ᐃᒡᓗᓕᕆᔨᓂᒃ 

ᐱᓕᕆᑎᑦᑎᓂᐊᖅᑎᓪᓗᒋᑦ ᐃᓄᖕᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐃᒡᓗᓂᒃ ᐱᔨᑦᑎᕋᕈᑕᐅᓲᓂᒃ ᐊᒻᒪ ᑲᒪᒋᕙᒃᖢᒋᑦ 

ᐃᒡᓗᐃᑦ ᓈᓴᖅᑕᐅᓯᒪᔪᑦ ᑕᒪᐃᓐᓂᒃ ᓄᓇᕘᒥ ᐊᕙᑎᓪᓗ ᑕᓪᓕᒪᑦ ᓄᓇᓕᖕᓂ. ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑕᒪᐃᓐᓂᑲᓴᒃ ᖃᐅᑕᒫᖅᓯᐅᑎᓂᒃ ᐱᔨᑦᑎᕋᖃᑦᑕᖅᐳᑦ ᐱᓕᕆᐊᒃᓴᓂᑦ ᑲᔪᓯᑎᑕᐅᔪᓂᑦ ᐃᓄᖕᓄᑦ ᐃᓚᒌᓄᓪᓗ. 

ᑲᒪᒋᔭᒃᓴᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᓚᖃᖅᐳᑦ ᐱᑎᑕᐅᕙᒡᓗᑎᒃ ᖃᐅᔨᓴᖅᐸᒡᓗᑎᒡᓗ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑕ ᐱᓇᔫᑎᖏᓐᓂᒃ, ᑲᒪᒋᕙᒡᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐅᑕᖅᑭᔪᓂᑦ, ᓴᓂᕐᕙᐃᕙᒡᓗᑎᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᑐᕐᓗᑎᒃ ᓈᓴᐅᑎᒃᑯᑦ ᐱᓕᕆᔾᔪᓯᕐᒥᒃ, ᐃᒡᓗᒥᒃ ᐊᑐᖅᑐᐊᖅᑐᓂᒃ 

ᑲᑎᖅᓱᐃᕙᒡᓗᓂ, ᐊᒻᒪ ᐃᒡᓗᓂᒃ ᐊᑐᖅᑐᐊᖅᑎᓂᒃ ᐊᑭᓕᖅᓱᐃᕙᒡᓗᓂ, ᐊᒻᒪ ᑲᒪᒋᕙᒡᓗᒋᑦ 

ᓄᑖᙳᕆᐊᖅᑎᑉᐸᒡᓗᒋᓪᓗ ᐃᒡᓗᐃᑦ ᒪᓕᒡᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᑦ ᐱᓕᕆᔾᔪᓯᖏᓪᓗ. 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᑲᔫᑎᖃᖅᑐᓂᑦ ᑐᑭᓯᒋᐊᖅᑎᑦᑎᓲᑦ ᓄᓇᓕᖕᓂ ᓯᕗᓪᓕᐅᔾᔭᐅᔪᒪᔪᓂᑦ, ᐃᒡᓗᓂᑦ 

ᐱᔭᐅᔭᕆᐊᓕᖕᓂᑦ, ᐊᐅᓚᑦᑎᔾᔪᑎᓂᓪᓗ ᐊᔪᕐᓇᖅᑐᖅᓯᐅᕈᑎᓂᑦ.  

ᐊᑖᓂ ᑕᑯᒃᓴᐅᑎᑕᐅᔪᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᕝᕕᖃᖅᐳᑦ ᐊᒻᒪ ᐊᖓᔪᖅᑳᖃᕐᕕᖃᖅᐳᑦ 

ᑲᒪᒋᔭᖃᖅᐸᒃᖢᑎᒃ ᐱᖓᓱᓂᒃ ᐊᕕᒃᑐᖅᓯᒪᔪᓂ ᑎᑎᕋᕐᕕᖕᓂᒃ, ᑕᐃᒪᐃᓐᓂᖓᓄᑦ, ᐃᑲᔪᖅᑐᐃᕙᒃᖢᑎᒃ 

ᐃᓛᒃᑰᖅᑐᓂᒃ ᓄᓇᓕᖕᓂ ᐃᒡᓗᓕᕆᔨᓂᒃ ᑕᒪᐃᓐᓂᒃ ᓄᓇᓕᖕᓂ ᓄᓇᕗᒻᒥ.   

ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᕕᒃᑐᖅᑕᐅᓲᖑᕗᑦ ᒪᕐᕉᖕᓄᑦ ᐊᔾᔨᒌᙱᑦᑐᓄᑦ ᑎᒥᐅᔪᓄᑦ: ᑕᐃᒃᑯᐊ 

ᐋᖅᑭᒃᑕᐅᓯᒪᔪᑦ ᑲᑐᔾᔨᖃᑎᒌᖑᓪᓗᑎᒃ ᑲᑐᔾᔨᖃᑎᒌᓄᑦ ᐱᖁᔭᖅ, ᑕᐃᒃᑯᐊᓗ ᐋᖅᑭᒃᑕᐅᓯᒪᔪᑦ 

ᐱᔪᓐᓇᕐᓂᖃᖅᑎᐅᓪᓗᑎᒃ ᒥᓂᔅᑕᓄᑦ ᑎᓕᓯᔾᔪᑕᐅᔪᑎᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᓂ.   

19-ᖑᕗᑦ ᓄᓇᓕᖕᓂ ᐃᓪᓗᓕᕆᔨᒃᑯᑦ ᓴᖅᑭᑕᐅᓚᐅᖅᑐᑦ ᑲᑐᔾᔨᖃᑎᒌᖑᓪᓗᑎᒃ. ᑖᒃᑯᐊ ᓄᓇᓕᖕᓂ ᑎᒥᐅᔪᑦ 

ᐃᓛᒃᑰᖅᖢᑎᒃ ᑎᒥᐅᕗᑦ, ᐊᐅᓚᑕᐅᓪᓗᑎᒃ ᓂᕈᐊᖅᑕᐅᓯᒪᔪᑦ ᑲᑎᒪᔨᓄᑦ. ᐊᑖᓂ ᑎᑎᕋᖅᓯᒪᔪᑦ, ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂ ᐊᑐᖅᑐᐊᖅᑏᑦ ᐊᑐᓂ ᓄᓇᓕᖕᓂ ᐃᓚᒋᔭᐅᕗᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᐊᒻᒪ 

ᓂᕈᐊᖅᖢᑎᒃ ᑲᑎᒪᔨᒃᓴᓂᒃ. ᑲᑎᒪᔩᑦ ᐃᓱᒪᓕᐅᕆᓲᖑᕗᑦ ᑭᒡᒐᖅᑐᖅᖢᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ, ᐃᓚᖏᑦ ᐊᐅᓚᑦᑎᔾᔪᑎᓪᓗᐊᑕᑦ ᐊᖏᖅᑕᐅᔭᕆᐊᖃᖅᐳᑦ ᑲᑎᒪᔨᓄᑦ, ᐃᓚᓕᐅᔾᔭᐅᓪᓗᑎᒃ 

ᒪᓕᒐᕋᓛᑦ ᖃᓄᑐᐃᓐᓇᖅ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᒃ ᐱᑕᖃᕈᓐᓃᖅᑎᑦᑎᔪᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᔪᓐᓇᕐᓂᖃᙱᑦᑐᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᐅᖓᑖᓄᑦ ᐊᑐᕆᐊᓖᑦ ᐊᐅᓚᑦᑎᓂᕐᒧᑦ 

ᐊᖏᕈᑎᒥᒃ ᐊᒃᑐᐊᓂᓕᖕᓄᓪᓗ ᑮᓇᐅᔭᖃᖅᑎᑕᐅᔾᔪᑎᓄᑦ.  

ᑲᑐᔾᔨᖃᑎᒌᑦ ᖃᓄᖅ ᐋᖅᑭᒃᓱᖅᓯᒪᓂᖏᑦ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᑦ ᑲᑐᔾᔨᖃᑎᒌᖏᑦ: 

 

 

ᐊᕐᕕᓂᓖᑦ ᓄᓇᓕᖕᓂ ᐃᒡᓗᓕᕆᔩᑦ ᓴᖅᑭᑎᑕᐅᓚᐅᖅᐳᑦ ᐱᔪᓐᓇᐅᑎᖃᖅᖢᑎᒃ (ᐃᖃᓗᐃᑦ, ᑭᙵᐃᑦ, ᑰᒑᕐᔪᒃ, 

ᑕᓗᕐᔪᐊᖅ, ᖃᒪᓂ'ᑐᐊᖅ, ᓴᓪᓕᕐᒥᐅᓪᓗ ᐃᒡᓗᓕᕆᔨᒃᑯᖏᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᑎᒍᑦ. 

ᐊᔾᔨᐸᓗᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᑖᒃᑯᐊ ᑲᑐᔾᔨᖃᑎᒌᑦ ᑲᑎᒪᔨᖃᖅᑐᑦ 

ᓄᓇᓕᖕᓂᙶᖅᑐᓂᒃ. ᑭᓯᐊᓂ, ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᔪᓐᓇᖅᑎᖏᑦ ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᖃᖅᑐᖅ ᑎᒃᑯᐊᖅᓯᕙᒃᖢᓂ ᑲᑎᒪᔨᓂᑦ. ᐊᔾᔨᒋᙱᒻᒥᔭᖓᑦᑕᐅᖅ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᔪᓐᓇᖅᑎᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᖏᖅᐸᒡᓗᑎᒃ ᒪᓕᒐᕋᓛᓂᒃ ᑲᑎᒪᔩᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᔪᓐᓇᐅᑎᖏᑕ ᐋᖅᑭᒃᑕᖏᓐᓂᒃ 

ᐃᓱᒪᒃᓴᖅᓯᐅᕈᑕᐅᑦᑎᐊᓚᐅᙱᓐᓂᖏᓐᓂᒃ.  

ᑲᑐᔾᔨᖃᑎᒌᑦ ᖃᓄᖅ ᐋᖅᑭᒃᓱᖅᓯᒪᓂᖏᑦ ᓄᓇᓕᖕᓂ ᐃᒡᓗᓕᕆᔨᑦ ᑲᑐᔾᔨᖃᑎᒌᖏᑦ 

ᐊᕐᕌᒍᓄᑦ ᐱᖓᓱᓄᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑦ 

ᓄᓇᓕᖕᓂ ᐃᓪᓗᓕᕆᔨᒃᑯᑦ 
 

• ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᔾᔨᒌᙱᒻᒪᑕ, ᐃᓛᒃᑰᖅᖢᑎᒃ ᑲᑐᔾᔨᖃᑎᒌᖑᕗᑦ 

ᓇᖕᒥᓂᖅ ᑲᑎᒪᔨᖃᖅᖢᑎᒃ, ᒪᓕᒐᕋᓛᖃᖅᖢᑎᒃ, ᑮᓇᐅᔭᒃᑯᕕᖕᓂ 

ᑎᑎᕋᖅᓯᒪᔪᖁᑎᖃᖅᖢᑎᒃ, ᐊᒻᒪ ᓄᓇᓕᖕᓂ ᐃᖅᑲᓇᐃᔭᖅᑎᖃᖅᖢᑎᒃ.  

• ᑕᒪᕐᒥᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᑎᓕᐅᖅᐳᑦ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᒥᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐱᓕᕆᓂᐊᕐᓂᕋᖅᓯᒪᓪᓗᑎᒃ ᓇᖕᒥᓂᖃᕐᕕᐅᔪᑦ 

ᐱᔭᕆᐊᓕᖏᓐᓂᑦ ᐊᖑᒻᒪᑎᔪᓂᑦ ᐃᒡᓗᓕᕆᔨᒃᑯᑦ ᐃᒡᓗᒃᓴᖏᓐᓂᒃ ᓴᓂᕐᕙᐅᕙᒡᓗᑎᒃ 

ᓄᓇᕗᒥᐅᓄᑦ ᐊᒻᒪ ᑲᒪᒋᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓈᓴᖅᑕᐅᔪᑦ 

ᓄᓇᓕᖕᓂ. 

• 17-ᖑᔪᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᑲᑐᔾᔨᖃᑎᒌᒃᑰᖃᑕᐅᖕᒥᔪᑦ ᐊᒻᒪᓗ 

ᐊᔾᔨᐅᖏᑦᑐᒥᒃ ᐊᖏᖃᑎᒌᒍᑎᖃᖅᖢᑎᒃ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓂᓯᓲᖑᕗᑦ ᐊᕐᕌᒍᑕᒫᖅ ᐊᕐᕌᒍᓄᑦ ᐱᖓᓱᓄᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ 

ᓄᓇᕗᑦ ᒐᕙᒪᒃᑯᓐᓄᑦ ᐃᓚᒋᔭᐅᓪᓗᓂ ᒐᕙᒪᒃᑯᑦ ᖃᓄᖅᑑᕈᑎᖏᓐᓄᑦ ᐊᒻᒪ ᑮᓇᐅᔭᓂᒃ ᐸᕐᓇᐃᔾᔪᓯᖏᓐᓄᑦ. 

ᒫᓐᓇᐅᔪᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᕆᒐᔪᒃᑕᖏᑦ ᐃᓚᐅᑎᑦᑎᔪᑦ 

ᐊᑖᓃᑦᑐᓂᒃ ᑐᕌᒐᒃᓴᓂᑦ:   

• ᐊᔪᕐᓇᙱᓐᓂᖅᓴᐅᑎᓪᓗᒍ ᓄᓇᕗᒻᒥᐅᓄᑦ ᐊᑐᕈᓐᓇᕐᓗᑎᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖏᓐᓂᒃ ᐱᔨᑦᑎᕋᐅᑎᖏᓐᓂᒡᓗ 

ᐅᓄᖅᓯᒋᐊᖅᓯᒪᓗᑎᒃ ᐊᑐᖅᑐᐊᖅᑎᑦ/ᐱᔨᑦᑎᕋᖅᑕᐅᔪᑦ ᐃᓚᐅᖃᑦᑕᖅᑐᑦ, 

ᐃᓕᓐᓂᐊᖅᑐᑦ, ᐱᓕᒻᒪᒃᓴᖅᑐᑦ, ᖃᓄᖅᑑᕈᑎᓄᑦ ᐱᓕᕆᖃᑎᒌᒃᑐᑦ, ᐊᒻᒪ 

ᖃᕋᓴᐅᔭᒃᑯᑦ ᑲᔪᓯᑎᑕᐅᔪᑦ.  
• ᓴᖅᑭᑎᑦᑎᓗᑎᒃ ᓄᑖᒥᒃ ᐱᔨᑦᑎᕋᐅᑎᓂᑦ ᐱᓕᕆᔾᔪᓯᕐᒥᒃ 

ᐱᐅᓯᒋᐊᕈᑕᐅᓂᐊᖅᑐᒥᒃ ᖃᓄᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᑎᑦᑎᖃᑦᑕᕐᒪᖔᑦ ᐱᓕᕆᐊᒃᓴᖏᓐᓂᒃ ᐊᒻᒪ ᐱᔨᑦᑎᕋᐅᑎᖏᓐᓂᒃ 

ᓄᓇᓕᓕᒫᓂᒃ. 
• ᐱᕙᓪᓕᐊᖏᓐᓇᕐᓗᑎᒃ, ᑲᔪᓯᑎᑦᑎᓗᑎᒃ, ᓱᕋᒃᓯᒪᔪᓂᒃ ᐋᖅᑭᒃᓱᐃᓗᑎᒃ, 

ᓴᓇᓗᑎᒡᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓄᓇᕘᓕᒫᒥ.   
• ᐱᐅᓯᒋᐊᖅᑎᑦᑎᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ 

ᐱᓕᕆᐊᖑᓂᐊᖅᑐᓂᑦ ᐱᓕᕆᐊᒃᓴᖏᓐᓂᒃ ᐱᔨᑦᑎᕋᐅᑎᖏᓐᓂᒡᓗ ᐊᑐᕐᓗᒋᑦ, ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎᑦ ᖃᐅᔨᓴᕐᓂᕐᓗ, ᐊᒻᒪᓗᑦᑕᐅᖅ ᑐᕌᕆᔭᐅᔪᓂᒃ ᐱᓕᕆᐊᒃᓴᖏᓐᓂᒃ ᖃᐅᔨᓴᕐᓂᕐᒥᒃ.   
• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖏᑦ ᐃᓚᐅᑎᑉᐸᒡᓗᒋᑦ, ᓇᖕᒥᓂᖃᖃᑕᐅᔪᑦ ᐊᒻᒪ 

ᐃᖅᑲᓇᐃᔭᖅᑎᑦ ᐱᕚᓪᓕᖅᑎᓐᓇᓱᒃᖢᒋᑦ ᐃᒡᓗᓕᕆᓂᕐᒧᑦ ᑲᔪᓯᔾᔪᑕᐅᔪᑦ ᓄᓇᕗᒻᒥ ᐃᓚᓕᐅᔾᔭᐅᖁᓪᓗᒋᑦ 

ᐊᔾᔨᒌᙱᑦᑐᑦ ᐃᒡᓗᐃᑦ, ᐃᓚᓕᐅᔾᔭᐅᓗᑎᒃ ᐊᑭᑐᓗᐊᙱᑦᑐᑦ ᐊᒻᒪ ᓂᐅᕕᐊᒃᓴᑦ ᐃᒡᓗᐃᑦ 

ᐊᑐᖅᑐᐊᒐᒃᓴᓄᑦ ᐅᕝᕙᓘᓐᓃᑦ ᐃᒡᓗᒥᒃ ᓇᖕᒥᓂᖃᕐᓂᕐᒧᑦ. 

ᐊᒃᓱᕈᕐᓇᖅᑐᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖏᑦ ᒪᓕᒋᐊᒃᓴᖅ ᐊᒃᓱᕈᕐᓇᖃᑦᑕᖅᐳᖅ ᓄᓇᕗᒻᒥ, ᐃᓪᓗᒃᓴᐃᑦ ᓄᓇᖓ 

ᐊᔾᔨᒋᖏᒻᒪᒍ ᐊᓯᖏᓐᓂ ᑲᓇᑕᓕᒫᒥ. ᓄᓇᕗᒻᒥ ᐊᑦᑎᓛᖑᖃᑕᐅᕗᑦ ᐃᓐᓄᒃᑕᐅᓯᒪᙱᑦᑐᑦ ᐅᓄᕐᓂᖏᑦ 

ᑲᓇᑕᒥ. ᐃᒡᓗᑖᕆᐊᖃᕐᓂᖏᑦ ᖄᖏᐅᑎᓯᒪᕐᔪᐊᖅᐳᑦ ᓄᓇᕗᒻᒥ ᐃᒡᓗᑖᕆᔭᐅᕙᓪᓕᐊᔪᑦ ᐅᓄᕐᓂᖅᓴᐃᑦ 

ᓴᓇᔭᐅᓚᐅᖅᓯᒪᑎᓪᓗᒋᑦ ᓄᓇᕘᙳᓚᐅᙱᑎᓪᓗᒍ, ᐊᒻᒪ ᐅᓄᕐᓂᖏᑦ ᒪᕐᕈᐃᖅᓱᓪᓗᐊᕐᓗᓂ 

ᐅᓄᖅᓯᒋᐊᕐᓂᐊᕋᓱᒋᔭᐅᓪᓗᑎᒃ 2043-ᒥ. ᑲᒪᒋᔭᐅᓇᓱᒃᖢᑎᒃ ᐊᔪᕐᓇᖃᑦᑕᖅᐳᖅ ᐃᒡᓗᓕᐅᖅᑎᑦ 

ᐊᑭᑐᓗᐊᕐᓂᖏᓐᓄᑦ, ᓂᒡᓚᓱᓗᐊᖃᑦᑕᕐᓂᐊᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, ᐱᓕᕆᔾᔪᑎᓄᑦ 

ᓄᖅᑲᖓᔾᔪᑕᐅᕙᒃᑐᑦ, ᐃᓄᒋᐊᓗᐊᖃᑦᑕᖅᑐᑦ.  

ᓄᓇᕗᒻᒥ ᐃᒡᓗᓕᕆᔨᒃᑯᖏᑦ ᐊᑲᐅᙱᓕᐅᕈᑎᖃᕐᒪᑕ ᐊᒃᓱᕈᕐᓇᖅᑐᓂᒃ ᑐᓗᖅᑕᕈᑕᐅᓲᓂᒃ 

ᐱᕙᓪᓕᐊᓂᖏᓐᓄᑦ. 

ᐃᓚᖏᑦ ᐆᒃᑑᑕᐅᔪᑦ ᐅᑯᐊᖑᕗᑦ: 

• ᐃᒡᓗᓂᒃ ᓂᐅᕕᐊᒃᓴᖃᓲᑦ ᐅᔾᔨᕐᓇᖅᑐᒥᒃ ᑮᓇᐅᔭᓕᐅᕈᑎᖃᖅᖢᑎᒃ, ᐃᓅᖃᑎᒌᓄᑦ ᐊᒻᒪ ᐃᓕᖅᑯᓯᕐᒧᑦ 

ᑐᓗᖅᑕᕈᑎᖃᖅᑐᑦ ᐃᓚᐅᓂᐊᖅᑐᓄᑦ.   

• ᐃᒡᓗᑭᒃᓴᕐᓂᖅ ᐃᒡᓗᑭᒃᓴᓗᐊᕐᓂᖅ, ᐃᓄᒋᐊᓗᐊᖅᑐᑦ, ᐱᑐᖃᕈᖅᐸᓪᓕᐊᔪᑦ ᐃᓪᓗᐃᑦ ᐊᒻᒪᓗ 

ᐊᑯᓂᐊᓗᒃ ᐅᑕᖅᑭᔪᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ ᓄᓇᓕᓕᒫᓂ.  
• ᐃᓄᒋᐊᒃᓯᕙᓪᓕᐊᔪᑦ ᐊᒻᒪ ᐊᓯᔾᔨᖅᐸᓪᓕᐊᔪᑦ ᐃᓄᐃᑦ ᐊᓯᔾᔨᖃᑦᑕᖅᑐᑦ ᐃᒡᓗᑖᕆᔭᐅᔭᕆᐊᓖᑦ 

ᐊᑲᐅᔪᓂᒃ ᐊᒻᒪ ᓈᒻᒪᒃᑐᓂᒃ ᐃᒡᓗᑖᕆᐊᖃᖅᖢᑎᒃ, ᐃᓚᒋᔭᐅᓪᓗᓂ ᒪᒃᑯᒃᑐᑦ ᐊᒻᒪ ᐃᓐᓇᐃᑦ 

ᐱᔭᕆᐊᖃᖅᑕᖏᓐᓂ ᐊᖑᒻᒪᑎᔪᓂᑦ.  
• ᐃᒡᓗᓕᐅᖅᑕᐅᑎᓪᓗᒋᑦ ᐊᑭᑐᓗᐊᖅᑐᑦ, ᓴᓇᔨᑭᒃᓴᕐᓂᖅ ᐊᒻᒪ ᐃᓚᒃᓴᖃᑦᑎᐊᙱᓐᓂᖅ 

ᑐᓗᖅᑕᕈᑕᐅᖏᓐᓇᖃᑦᑕᖅᐳᑦ ᓄᓇᓕᖕᓂ ᐅᖓᓯᒋᔭᐅᔪᓂᒃ ᐅᐸᒃᑕᐅᔪᓐᓇᖅᑐᓂᒃ ᖃᖓᑕᓲᒃᑯᑦ ᐊᒻᒪ 

ᐅᒥᐊᒃᑯᑦ. 
• ᐊᑭᓕᒃᓴᖏᑦ ᐊᔪᕈᑕᐅᓲᑦ, ᐃᒪᓐᓇᐅᒐᔪᒃᖢᓂ ᐋᖅᑭᒃᓯᒪᔪᓂᒃ ᐊᑭᓕᖅᓱᐃᓂᕐᒧᑦ ᐸᕐᓇᐅᑎᑕᖃᙱᖦᖢᓂ, 

ᑭᒡᓕᖃᖅᑎᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᑎᒍᑦ ᐱᔪᓐᓇᕐᓂᕆᔭᖏᑦ ᑲᔪᓯᑎᑦᑎᔪᒪᓂᕐᒧᑦ 

ᐆᒻᒪᕆᐊᖅᑎᑦᑎᔪᒪᓂᕐᒧᓪᓘᓐᓃᑦ ᓄᑕᐅᔪᓐᓃᖅᐸᓪᓕᐊᔪᓂᒃ ᐃᒡᓗᓂᒃ.  
• ᓄᓇᓖᑦ ᐃᓂᒃᓴᖃᑦᑎᐊᙱᑦᑐᑦ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ, ᓄᓇᒥᒃ ᐱᕙᒌᔭᖅᑕᐅᓂᐊᖅᑐᒥᒃ 

ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐊᐅᓚᑦᑎᓂᕐᒥᒃ ᑐᐊᐸᒃᑕᕐᕕᒃᓴᓂᒃ ᓯᕗᓂᒃᓴᒥ ᐃᒡᓗᒃᓴᓕᐅᕐᕕᐅᓛᖅᑐᓂᑦ.  
• ᐊᑐᖃᑦᑕᖅᑐᓄᑦ ᐊᒃᓱᕈᕐᓇᖅᑐᑦ ᐊᔪᙱᑦᑐᓂᒃ ᐃᖅᑲᓇᐃᔭᖅᑎᒃᓴᖅᓯᐅᖅᑐᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᓪᓗᐊᑕᕐᓄᑦ ᐊᔪᕐᓇᖅᓯᖃᑦᑕᖅᐳᖅ ᐱᓕᕆᐊᒃᓴᓄᑦ ᐊᓯᔾᔨᕐᓂᕐᒧᑦ.  

ᑕᒪᒃᑯᐊ ᐊᒃᓱᕈᕐᓇᕋᓗᐊᖅᑎᓪᓗᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᐅᓯᒋᐊᖅᑎᑦᑎᔪᒪᓪᓚᑦᑖᖅᐳᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓄᓇᕗᒻᒥ ᐊᒻᒪ ᐊᖏᒡᓕᒋᐊᖅᑎᑦᑎᓪᓗᑎᒃ ᐊᑐᐃᓐᓇᐅᔪᓂᒃ ᐃᒡᓗᓂᒃ. 

ᑕᒻᒪᖅᓯᒪᔪᖅᓯᐅᖅᑐᑦ ᑐᕌᒐᖏᑦ 

ᕿᒥᕐᕈᓂᖅ 2025−ᒥ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᐊᒡᓚᕝᕕᖓᓂ ᐱᓕᕆᐊᖑᓂᐊᖅᑐᓂᑦ 

ᑕᒻᒪᖅᓯᒪᔪᖅᓯᐅᖅᑕᐅᔪᓂᑦ 

2025−ᒥ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᑦ ᐊᒡᓚᕝᕕᖓᓂ ᐱᓕᕆᐊᖑᓂᐊᖅᑐᑦ ᑕᒻᒪᖅᓯᒪᔪᖅᓯᐅᕐᓂᖅ 

ᐱᓕᕆᐊᖑᓚᐅᖅᐳᖅ ᐄᐳᕈ 1, 2022−ᒥᑦ, ᑎᓯᐱᕆ 31, 2024−ᒧᑦ. ᑕᒻᒪᖅᓯᒪᔪᖅᓯᐅᕐᓂᖅ ᐅᑯᓂᖓ 

ᐱᔾᔪᑎᖃᓪᓗᐊᑕᓚᐅᖅᐳᖅ:  

• ᐱᓕᕆᐊᒃᓴᑦ ᐋᖅᑭᒃᑕᐅᓯᒪᔪᑦ ᐊᔾᔨᒌᒥᒃ ᐊᑐᐃᓐᓇᐅᑎᑦᑎᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᓄᓇᕗᒻᒥᐅᓄᑦ.  
• ᐊᐅᓚᑦᑎᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓈᒻᒪᑦᑎᐊᖁᓪᓗᒋᑦ ᓈᓴᖅᑕᐅᓯᒪᔪᑦ   
• ᐱᕙᓪᓕᐊᑎᑕᐅᔪᖅ ᓄᓇᕗᑦ 3000 ᐸᕐᓇᒍᑎᖓᓄᑦ  

ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃᑯᑦ ᐊᒡᓚᕝᕕᖓ ᕿᒥᕐᕈᓚᐅᖅᐳᑦ ᖃᐅᔨᓴᖅᖢᑎᒡᓗ ᑎᑎᖅᑲᓪᓗᐊᑕᕐᓂᒃ 

ᐊᐱᖅᓱᖅᖢᑎᒡᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᖏᓐᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᖓᔪᖅᑳᖃᕐᕕᖓᓂ, ᐊᐅᓚᑦᑎᕝᕕᖏᓐᓂ, ᐊᒻᒪ ᐊᕕᒃᑐᖅᓯᒪᔪᑦ ᑎᑎᕋᕐᕕᖏᓐᓂᒃ, ᐊᒻᒪᓗ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑭᒡᒐᖅᑐᐃᔨᖏᓐᓂᒃ, ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᐃᒡᓗᓕᐅᖅᑎᓂᒃ 

ᐱᓕᕆᔨᐅᖃᑕᐅᔪᓂᒃ, ᐃᓄᐃᑦ ᑲᑐᔾᔨᖃᑎᒌᓂᒃ ᐊᒻᒪ ᓄᓇᓕᖕᓂ ᓯᕗᓕᖅᑎᓂᒃ.  

ᐅᑯᐊ ᑕᒻᒪᖅᓯᒪᔪᖅᓯᐅᖅᑕᐅᓚᐅᙱᑦᑐᑦ: 

• ᐊᐅᓚᑦᑎᓂᖅ ᐃᒡᓗᓂᑦ ᓈᓴᖅᑕᐅᔪᑦ ᖃᓄᐃᑦᑑᓂᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ ᐊᓯᖏᑦ, ᓲᕐᓗ 

ᐃᖅᑲᓇᐃᔭᖅᑎᑦ ᐃᒡᓗᖏᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᙵᕕᓪᓗᐊᑕᖏᑦ 
• ᐊᔾᔨᒌᓂᒃ ᐊᑐᕈᓐᓇᕐᓂᖅ: ᐊᔾᔨᒌᒥᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᐊᑐᕈᓐᓇᑦᑎᐊᕐᓂᖅ ᓇᓗᓇᐃᖅᑕᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓈᓴᐅᑎᓕᕆᔾᔪᑎᖓᓄᑦ, ᑐᑭᒧᐊᒍᑕᐅᓪᓗᓂ ᓄᓇᓕᖕᓂ ᐃᒡᓗᓕᕆᔨᓄᑦ 

ᓴᓂᕐᕙᐃᖁᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᑕᐃᒃᑯᓄᖓ 

ᐱᔭᕆᐊᖃᕐᓂᖅᐹᓄᑦ.  

• ᓈᒻᒪᒃᑐᑦ ᐃᒡᓗᐃᑦ: ᐃᓪᓗᖃᖅᑎᑦᑎᓂᖅ ᓈᒻᒪᒃᑐᓂᑦ ᐃᓪᓗᕈᓯᓕᖕᓂᑦ ᐊᖏᓂᖓ ᐊᒻᒪ 

ᓴᓇᓯᒪᓂᖓ ᐊᖏᓂᖓ ᐃᒡᓗᒥᐅᖃᑎᒌᓪᓗ ᒪᓕᒡᓗᒋᑦ ᑲᓇᑕᒥ ᐃᓄᒋᐊᒍᓐᓇᕐᓂᖓᑦ 

ᐊᑐᐊᒐᖏᑦ (NOS) − ᐅᖃᐅᓯᐅᒐᔪᒃᑐᖅ ᖃᔅᓯᓂᒃ ᐃᓄᖃᕈᓐᓇᕐᒪᖔᑦ ᐃᓪᓗᒥ 

ᐃᒡᓗᕈᓯᖏᑕ ᐅᓄᕐᓂᖏᑦ ᑕᐅᑐᒃᖢᒋᑦ. 

• ᓈᒻᒪᒃᑐᒥᒃ ᐃᒡᓗᖃᖅᑎᑦᑎᓂᖅ: ᐃᓪᓗᖃᖅᑎᑦᑎᓂᖅ ᐱᔭᐅᔭᕆᐊᓕᖕᓂᑦ ᒪᓕᒃᑐᓂᑦ 

ᐃᓪᓗᖃᖅᑎᐅᔪᓄᑦ ᐃᓚᒋᔭᐅᓪᓗᑎᑦ ᐊᑦᑕᕐᓇᖅᑕᐃᓕᒪᑎᑦᑎᓂᖅ, 

ᐃᓄᑑᔭᕆᐊᖃᕐᓂᖅ, ᐃᓂᖃᕐᓂᖅ, ᖃᐅᒪᖅᑯᑎᑦ, ᐊᓂᐊᑎᑦᑎᓂᖅ, ᓄᓇᓖᑦ 

ᒪᑭᒪᔾᔪᑎᖏᑦ ᖃᓄᐃᙱᑦᑎᐊᕐᓗᑎᒃ, ᐊᒻᒪ ᖃᓂᓪᓗᑎᑦ ᐃᓄᖕᓄᑦ ᐱᔨᑦᑎᕋᖅᑎᓄᑦ 

ᐊᒻᒪ ᐃᖅᑲᓇᐃᔭᓂᕐᒧᑦ. 

• ᓂᐅᕕᖅᐸᓪᓕᐊᓂᖅ ᐊᒻᒪ ᑳᓐᑐᕌᓕᕆᓂᖅ ᓄᑖᓄᑦ ᐃᓪᓗᒃᓴᓄᑦ ᓴᓇᔭᐅᓂᐊᖅᑐᓄᑦ 
• ᐃᒡᓗᐃᑦ ᐋᖅᑭᐅᒪᑎᑕᐅᑦᑎᐊᕐᓗᑎᒃ ᖃᐅᔨᓴᖅᑕᐅᖃᑦᑕᕐᓗᑎᒡᓘᓐᓃᑦ 
• ᒪᓕᑦᑎᐊᕐᓂᖅ ᐊᑐᕆᐊᓕᖕᓂᑦ ᒪᓕᒋᐊᓕᖕᓂᓪᓗ ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᔾᔪᑎᓄᑦ 

ᐊᖏᕈᑎᓂᑦ  
• ᐱᓕᕆᐊᕆᔭᖏᑦ ᐱᔨᑦᑎᕋᐅᑎᖏᓪᓘᓐᓃᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᑦ, ᖃᐅᔨᓴᖅᑕᐅᓂᕐᒧᑦ 

ᐱᔪᓐᓇᐅᑎᖃᙱᒻᒪᑕ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᑦ ᐊᒡᓚᕝᕕᖓᓂ 
 

ᑕᒻᒪᖅᓯᒪᔪᖅᓯᐅᖅᑕᐅᔪᑦ ᖃᐅᔨᔭᐅᔪᑦ 

ᑮᓇᐅᔭᓂᒃ ᖃᐅᔨᓴᖅᑎᒻᒪᕆᑦ ᐊᒡᓚᕝᕕᐊᓂ ᐅᓂᒃᑳᓕᐊᖅ ᐅᑯᓂᖓ ᓇᓗᓇᐃᖅᓯᓚᐅᖅᐳᖅ ᖃᐅᔨᔭᐅᔪᓂᒃ:  

• ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᐃᓐᓇᐅᑎᑦᑎᑦᑎᐊᓚᐅᙱᑦᑐᑦ ᓈᒻᒪᒃᑐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ 
o ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᓚᐅᙱᑦᑐᑦ ᓈᓴᐅᑎᓕᖅᓱᐃᓂᕐᒧᑦ ᐱᓕᕆᔾᔪᓯᑦ 

ᐊᑐᖅᑕᐅᔪᑦ ᓴᓂᕐᕙᐃᔾᔪᑕᐅᓪᓗᑎᒃ ᐃᒡᓗᓂᒃ ᐊᑐᖅᑐᐊᖅᑕᐅᔪᒃᓴᓂᒃ ᒪᓕᒃᑕᐅᓪᓗᑎᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᔾᔪᑎᖏᑦ 
o ᖃᐅᔨᓴᖅᑕᐅᓗᐊᕆᐊᖃᙱᖦᖢᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔾᔪᑎᒋᓪᓗᒋᑦ ᐊᔾᔨᒌᓂᒃ 

ᓴᓂᕐᕙᐃᓂᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ  
o ᑲᒪᒋᔭᐅᑦᑎᐊᙱᑦᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐅᑕᖅᑭᔪᑦ 
o ᐊᑐᐃᓐᓇᐅᑎᑕᐅᔭᕆᐊᓕᑦ ᖃᐅᔨᓴᖅᑕᐅᓯᒪᙱᑦᑐᑦ 

• ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᐅᓚᑦᑎᑦᑎᐊᓚᐅᙱᑦᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ 

ᑎᑎᕋᖅᑕᐅᓯᒪᔪᓂᒃ 
o ᐊᑑᑎᖃᑦᑎᐊᙱᑦᑐᑦ ᑐᑭᓯᒋᐊᕈᑎᒃᓴᑦ ᐊᐅᓚᑦᑎᓂᐊᕐᓗᓂ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᓈᓴᖅᑕᐅᔪᓂᒃ 
o ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᓚᐅᙱᒻᒥᔪᑦ ᓱᕋᒃᓯᒪᔪᓕᕆᔨᑦ ᑲᒪᒋᔭᐅᔾᔪᑎᖏᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐱᐊᓂᒃᑕᐅᖕᒪᖔᑦ 
• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓴᐅᒪᑎᑦᑎᑦᑎᐊᓚᐅᙱᑦᑐᑦ ᐊᔪᕐᓇᖅᑐᖅᓯᐅᖅᖢᑎᒡᓗ 

ᑐᕌᒐᕆᔭᖏᓐᓂᑦ ᐊᖑᒻᒪᑎᓇᓱᒃᖢᑎᒃ ᓄᓇᕗᑦ 3000−ᒥ ᐸᕐᓇᒍᑕᐅᔪᒥᑦ 
o ᑐᓴᐅᒪᖃᑎᒌᖕᓂᖅ ᐱᕙᓪᓕᐊᓂᖓ ᓄᓇᕗᑦ 3000 ᐸᕐᓇᒍᑕᐅᔫᑉ ᑐᕌᒐᖏᓐᓂ 

ᑐᑭᓯᓇᑦᑎᐊᓚᐅᖏᒻᒪᑦ 
o ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᔪᕐᓇᖅᑐᖅᓯᐅᖃᑦᑕᖅᐳᑦ ᐊᖑᒻᒪᑎᓇᓱᒃᖢᑎᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ ᑎᑭᑕᐅᓇᓱᒃᑐᓄᑦ ᓄᓇᕗᒻᒥ 3000 ᐅᐸᓗᖓᐃᔭᐅᑎᒃᑯᑦ 2030 ᑐᖔᓂ 

ᑕᒻᒪᖅᓯᒪᔪᖅᓯᐅᖅᑕᐅᖁᔭᐅᔪᑦ  

ᑮᓇᐅᔭᓂᒃ ᖃᐅᔨᓴᖅᑎᒻᒪᕆᑦ ᐊᒡᓚᕝᕕᖓᑕ ᐅᓂᒃᑳᓕᐊᖓ ᐃᓚᖃᓚᐅᖅᐳᖅ ᖁᓕᓂᒃ ᐊᑐᓕᖁᔨᔾᔪᑎᓂᒃ 

ᒪᓕᑦᑎᐊᖅᑐᓂᒃ ᖃᐅᔨᔭᖏᓐᓂᒃ. ᐊᑖᓂ ᑎᑎᕋᖅᓯᒪᔪᑦ ᓇᓗᓇᐃᖅᓯᕗᑦ ᑖᒃᑯᓂᖓ ᐊᑐᓕᖁᔭᐅᔪᓂᒃ 

ᐃᓚᓕᐅᔾᔨᓯᒪᓪᓗᑎᒡᓗ ᑎᑎᕋᖅᓯᒪᔪᓂᒃ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᖃᐅᔨᓴᖅᑎᒻᒪᕆᑦ ᐊᒡᓚᕝᕕᖓᑕ 

ᐅᓂᒃᑳᓕᐊᖓᓂᒃ. 

ᐋᒃᑲ. ᐊᑐᓕᖁᔭᐅᔪᑦ 

ᑎᑎᕋᖅᓯᒪᔪᑦ 

ᑐᓴᕆᐊᕐᕕᐅᔪᓐᓇᖅᑐᑦ 

ᑮᓇᐅᔭᓂᒃ 

ᖃᐅᔨᓴᖅᑎᒻᒪᕆᑦ 

ᐊᒡᓚᕝᕕᖓᑕ 

ᐅᓂᒃᑳᓕᐊᖓᓂ 

1 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᓪᓗᐊᖅᑐᑦ ᓄᓇᓕᖕᓂᑦ ᐃᒡᓗᓕᕆᔨᒃᑯᑦ 

ᖃᑯᑎᒃᑯᑦ ᑐᑭᒧᐊᒍᑎᖏᑦ ᑐᕌᖓᔪᑦ ᓇᐃᓴᐅᓯᖅᓱᐃᔾᔪᓰᑦ 

ᒪᓕᒃᑕᐅᒐᓗᐊᕆᐊᒃᓴᖏᓐᓂᑦ ᐊᑐᓕᖅᑎᑕᐅᓗᑎᒡᓗ. 

19 

2 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖃᑦᑕᓪᓗᐊᖅᐳᑦ ᑲᒪᒋᔭᖃᕐᓗᑎᒡᓗ 

ᑎᑎᖅᑲᖁᑎᒋᔭᐅᔪᓂ ᐃᒡᓗᑖᖅᑎᑕᐅᔪᓕᒫᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ 

ᑐᒃᓯᕋᖅᑐᓄᑦ ᐊᒻᒪ ᑕᒻᒪᖅᓯᒪᔪᓐᓃᖅᑎᑦᑎᕙᒡᓗᑎᒃ ᓇᓗᓇᐃᖅᓯᒃᐸᑕ 

ᓴᓂᕐᕙᒃᑕᐅᔪᓂᑦ ᐊᔾᔨᒌᒃᑎᑦᑎᙱᑦᑐᓂᒃ, ᓴᖅᑭᔮᑦᑎᐊᙱᑦᑐᓂᒃ, ᐅᕝᕙᓘᓐᓃᑦ 

ᒪᓕᙱᑦᑐᓂᒃ ᐊᑐᐊᒐᖏᓐᓂᒃ. 

24 

3 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᓪᓗᐊᖅᑐᑦ ᑐᓴᐅᒪᑎᑦᑎᓗᑎᒡᓗ 

ᑐᑭᓯᓇᖅᑐᓂᒃ ᐊᔪᕆᖅᓲᔾᔨᓯᒪᔪᓂᒃ ᓄᓇᓕᖕᓂ ᐃᒡᓗᓕᕆᔨᓄᑦ ᐃᑲᔪᕐᓂᐊᕐᓗᒋᑦ 

ᖃᐅᔨᓴᓕᖅᐸᑕ ᐊᒻᒪ ᓯᕗᓪᓕᐅᑎᔭᕆᐊᓕᖕᓂᒃ ᐋᖅᑭᒃᓱᐃᑎᓪᓗᒋᑦ 

ᐊᑐᖅᑐᐊᖅᑎᑦ ᑐᒃᓯᕋᖅᑎᓪᓗᒋᑦ ᓅᑕᐅᖁᔨᔪᓂᒃ ᐊᒻᒪ ᓄᑖᓂᒃ ᐱᓇᔪᒃᑐᓂᒃ 

ᖃᐅᔨᒪᔭᐅᖁᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᔾᔨᒌᒥᒃ 

ᓴᓂᕐᕙᒃᑕᐅᒐᓗᐊᕐᒪᖔᑕ ᑕᒪᐃᓐᓄᑦ ᑲᑎᙵᔪᓄᑦ. 

25 

4 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᓪᓗᐊᖅᑐᑦ ᐊᑐᖅᑕᐅᒐᔪᒃᑐᓂᒃ 

ᐱᓕᕆᔾᔪᓯᕐᒥᒃ ᑲᑎᖅᓱᐃᓂᕐᒧᑦ ᖃᐅᔨᓴᕐᓂᕐᒧᓪᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ 

ᐅᑕᖅᑭᔪᓄᑦ ᑐᑭᓯᒋᐊᕈᑎᓂᒃ ᐊᒻᒪ ᐊᑐᓕᖅᑎᑕᐅᑦᑎᐊᕐᓗᑎᒃ ᓄᓇᓕᓕᒫᓂ. 

ᑐᑭᓯᒋᐊᒐᒃᓴᑦ ᐃᓚᖃᕆᐊᖃᖅᐳᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ 

ᐱᔭᐅᔪᓐᓇᖁᓪᓗᒋᑦ ᐃᓄᖕᓄᑦ ᐊᑐᖅᑐᐊᖅᑕᐅᔪᒃᓴᑦ ᐃᒡᓗᑖᕆᐊᖃᕐᓂᖏᑦ, 

ᐃᓚᒋᔭᐅᓗᑎᒃ ᑐᑭᓯᒋᐊᒐᒃᓴᑦ ᐃᓐᓇᕐᓄᑦ ᐊᒻᒪ ᐃᓄᖕᓄᑦ 

ᐋᖅᑭᒋᐊᖅᑕᐅᒋᐊᓕᖕᓄᑦ. 

31 

5 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᓪᓗᐊᖅᑐᑦ ᐃᓐᓇᐃᑦ ᐊᒻᒪ ᐃᓄᐃᑦ 

ᑎᒥᒥᒍᑦ ᐊᔪᕈᑎᓖᑦ ᐱᔾᔪᑎᒋᓪᓗᒋᑦ. ᑖᒃᑯᐊ ᑐᑭᓯᒋᐊᒐᒃᓴᑦ ᐊᑐᕆᐊᖃᖅᐳᑦ 

ᐸᕐᓇᐃᔾᔪᑕᐅᓗᑎᒃ ᐋᖅᑭᒋᐊᖅᑕᐅᔪᓄᑦ ᒫᓐᓇ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ; ᐸᕐᓇᐃᓗᑎᒃ ᓯᕗᓂᒃᓴᒥ ᐃᒡᓗᓕᐅᖅᑕᐅᓂᐊᖅᑐᓂᒃ, 

ᐅᑯᓂᖓᓗ ᓇᓃᑦᑕᕆᐊᖃᕐᒪᖔᑕ; ᐊᒻᒪᓗ ᑖᒃᑯᐊ ᐃᒡᓗᐃᑦ 

ᓴᓂᕐᕙᒃᑕᐅᓯᒪᑦᑎᐊᕐᓗᑎᒃ. 

35 

ᐋᒃᑲ. ᐊᑐᓕᖁᔭᐅᔪᑦ 

ᑎᑎᕋᖅᓯᒪᔪᑦ 

ᑐᓴᕆᐊᕐᕕᐅᔪᓐᓇᖅᑐᑦ 

ᑮᓇᐅᔭᓂᒃ 

ᖃᐅᔨᓴᖅᑎᒻᒪᕆᑦ 

ᐊᒡᓚᕝᕕᖓᑕ 

ᐅᓂᒃᑳᓕᐊᖓᓂ 

6 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓪᓗᐊᖅᑐᑦ ᓇᓕᐊᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᐊᖑᒻᒪᑎᖕᒪᖔᑕ ᐃᓐᓇᕐᓄᑦ ᐊᒻᒪ ᐃᓄᖕᓄᑦ ᑎᒥᒥᒍᑦ 

ᐊᔪᕈᑎᓕᖕᓄᑦ ᐊᒻᒪ ᐃᓚᓕᐅᔾᔭᐅᓗᑎᒃ ᑖᒃᑯᐊ ᑐᑭᓯᒋᐊᒐᒃᓴᑦ 

ᓈᓴᖅᑕᐅᓯᒪᔪᓄᑦ. 

36 

7 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓪᓗᐊᖅᑐᑦ ᓄᑖᖅ 

ᖃᕋᓴᐅᔭᒃᑰᕈᑎᒃᑯᑦ−ᑐᙵᕕᓕᒃ ᐊᑐᖃᑦᑕᖅᑐᖅ ᐊᑐᓕᖅᑎᑕᐅᔪᖅ 

ᐃᓚᐅᑎᑦᑎᓗᓂ ᓈᒪᔪᓂᑦ ᐃᓚᓕᐅᔾᔨᓯᒪᔪᓂᒡᓗ ᑐᓴᐅᒪᔾᔪᑎᒃᓴᓂᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᓈᓴᖅᑕᐅᔪᓂᑦ ᐱᔪᓐᓇᖁᓪᓗᒍ 

ᐊᐅᓚᑕᐅᑦᑎᐊᖅᓯᒪᔪᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ 

ᑐᓴᐅᒪᑦᑎᐊᕐᓗᑎᒡᓗ ᐋᖅᑭᒃᓱᐃᓗᑎᒃ. 

45 

8 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᓪᓗᐊᖅᑐᑦ ᐊᑐᖅᑕᐅᔭᕆᐊᓕᖕᓂᑦ 

ᓄᓇᓕᖕᓂᑦ ᐃᒡᓗᓕᕆᔨᓄᑦ ᑐᓂᓯᖃᑦᑕᖁᓪᓗᒋᑦ ᐊᕐᕌᒍᑕᒫᖅᓯᐅᑎᖏᓐᓂᑦ 

ᐅᓂᒃᑳᓂᑦ ᐊᕐᕌᒍ ᒪᕐᕈᐃᕐᓗᒍᓪᓗ ᐱᕙᓪᓕᐊᓂᕆᓯᒪᔭᖏᓐᓂᑦ ᐅᓂᒃᑳᓂᑦ. 

ᕿᒥᕐᕈᖃᑦᑕᕆᐊᓕᐅᒐᓗᐊᑦ ᐊᕐᕌᒍᑕᒫᑦ ᐸᕐᓇᐅᑎᓂᒃ ᐊᒻᒪᓗ ᐊᕐᕌᒍ 

ᒪᕐᕈᐃᕐᓗᒍ ᐱᕙᓪᓕᐊᓂᐅᔪᓂᒃ ᐅᓂᒃᑳᖃᑦᑕᕐᓗᑎᒃ. 

54 

9 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᓪᓗᐊᖅᑐᑦ, ᑎᑎᕋᖅᐸᓪᓕᐊᓗᑎᒡᓗ 

ᖃᐅᔨᓴᖅᑕᒥᓂᒃ, ᓱᕋᒃᓯᒪᔪᖃᕐᒪᖔᑦ ᖃᐅᔨᓴᖅᐸᒡᓗᑎᒃ ᓄᓇᕗᓕᒫᒥ, ᐅᑯᓂᖓᓗ 

ᐃᒡᓘᑉ ᖃᓄᐃᓕᖓᓂᖓᓂ ᖃᐅᔨᓴᖅᐸᒡᓗᑎᒃ, ᐅᖁᖃᕐᒪᖔᑦ, ᐊᓂᐊᕝᕕᖏᓪᓗ, 

ᐃᒡᓗᐃᑦ ᑲᒪᒋᔭᐅᑦᑎᐊᖁᓪᓗᒋᑦ. 

10 ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓯᒪᑦᑎᐊᕐᓗᑎᒃ ᐊᒻᒪ ᑕᖅᑲᒃᑯᓄᖓ 

ᐅᓂᒃᑳᓕᐅᖃᑦᑕᕐᓗᑎᒃ ᐱᕙᓪᓕᐊᓂᕆᔭᖏᓐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ 

ᓴᓇᔭᐅᓂᒃᓴᖏᓐᓄᑦ ᑐᕌᒐᓕᐊᕆᓯᒪᔭᖏᓐᓂᒃ ᐊᑖᒍᑦ ᓄᓇᕗᑦ 3000 ᐸᕐᓇᐅᑎᑦ 

ᓈᒻᒪᒃᓯᔭᕌᖓᑦ. ᑖᓐᓇ ᐱᕙᓪᓕᐊᓂᖓᓂ ᐅᓂᒃᑳᓕᐊᖅ ᓇᓗᓇᐃᖅᓯᒋᐊᓕᒃ: 

• ᖃᓄᖅ ᐆᒃᑐᕋᖅᑕᐅᕙᖕᒪᖔᑦ 
• ᖃᔅᓯᐅᓂᖏᑦ ᐃᒡᓗᐃᑦ ᐱᒋᐊᖅᑐᑦ ᐊᕐᕌᒍᑎᒍᑦ ᐱᕙᓪᓕᐊᓂᖓᓗ 

ᐱᔭᕇᕋᓱᒃᓗᒍ 
• ᖃᔅᓯᐅᓂᖏᑦ ᐱᐊᓂᒃᓯᒪᔪᑦ ᐃᒡᓗᐃᑦ ᐊᕐᕌᒍᑎᒍᑦ 

65 

ᐋᒃᑲ. ᐊᑐᓕᖁᔭᐅᔪᑦ 

ᑎᑎᕋᖅᓯᒪᔪᑦ 

ᑐᓴᕆᐊᕐᕕᐅᔪᓐᓇᖅᑐᑦ 

ᑮᓇᐅᔭᓂᒃ 

ᖃᐅᔨᓴᖅᑎᒻᒪᕆᑦ 

ᐊᒡᓚᕝᕕᖓᑕ 

ᐅᓂᒃᑳᓕᐊᖓᓂ 

• ᑐᙵᕕᖓ ᖃᓄᑐᐃᓐᓇᖅ ᓯᕗᓂᒃᓴᒥ ᐋᖅᑭᒋᐊᖅᑕᐅᔪᓄᑦ 

ᖃᔅᓯᐅᓂᖏᓐᓂ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᓴᓇᔭᐅᓂᐊᖅᑐᑦ 

ᐊᑐᓂ ᓄᓇᓕᖕᓂ 

ᑕᒻᒪᖅᑕᖅᓯᒪᔪᖅᓯᐅᖅᑎᑦ ᐊᑐᓕᖁᔭᖏᓐᓂᑦ ᑭᐅᖃᑦᑕᖅᑐᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᓚᐅᖅᐳᑦ ᑕᒪᐃᓐᓂᒃ ᖁᓕᓂᒃ ᐊᑐᓕᖁᔨᔾᔪᑎᓂᒃ ᑮᓇᐅᔭᓂᒃ 

ᖃᐅᔨᓴᖅᑎᒻᒪᕆᑦ ᐊᒡᓚᕝᕕᖓᑕ ᐅᓂᒃᑳᓕᐊᖓᓂ ᐊᒻᒪ ᐱᓕᕆᐊᒃᓴᖃᖅᖢᑎᒃ ᓴᖅᑭᑦᑎᔪᒪᓪᓗᑎᒃ 

ᑕᒻᒪᖅᓯᒪᔪᖅᓯᐅᖅᑕᐅᔪᑦ ᖃᐅᔨᔭᖏᓐᓂᒃ. ᐱᓕᕆᐊᒃᓴᓄᑦ ᐸᕐᓇᐅᑎᒥᒃ ᐋᖅᑭᒃᓯᔪᖃᖅᓯᒪᓕᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᓯᒪᔭᖏᑦ ᑭᐅᔾᔪᑕᐅᔪᓐᓇᖁᓪᓗᒋᑦ ᒫᓐᓇ ᐊᒃᓱᕉᑕᐅᔪᓄᑦ ᑭᓯᐊᓂ ᐱᓕᕆᖕᒥᔪᑦ 

ᓯᕗᓂᒃᓴᒥ ᐱᔭᐅᔪᒪᓛᖅᑐᓂᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᓯᒫᓂᓕᖅᑐᑦ ᐃᑲᔫᑎᒃᓴᓂᒃ 

ᐱᐅᓯᒋᐊᕈᑎᒃᓴᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᑲᔪᓯᑎᑕᐅᔪᓂᒃ, ᐃᓚᒋᔭᐅᓪᓗᑎᒃ ᐱᐅᓯᒋᐊᖅᑎᓪᓗᒋᑦ 

ᐱᔨᑦᑎᕋᐅᑎᑦ ᓄᓇᓕᖕᓄᑦ, ᓄᑖᙳᕆᐊᖅᑎᓪᓗᒋᑦ ᖃᐅᔨᒪᔾᔪᑎᒃᓴᑦ ᓄᓇᓕᖕᓂ ᐃᒡᓗᓕᕆᔨᓄᑦ, 

ᑐᓴᐅᒪᑎᑦᑎᑦᑎᐊᒃᑲᓐᓂᓕᕐᓗᑎᒃ, ᑮᓇᐅᔭᓕᐅᕋᓱᐊᕐᓗᑎᒃ ᓄᑖᓂᒃ ᐱᓕᕆᔾᔪᓯᕐᓂᒃ, ᐊᒻᒪ ᐱᕙᓪᓕᐊᑎᑦᑎᕙᒡᓗᑎᒃ 

ᖃᓄᖅᑑᕈᑎᓄᑦ ᐱᓕᕆᖃᑎᒌᓂᒃ. 

ᐃᓚᐅᑎᑕᐅᓗᑎᒃ ᐱᖃᖅᑎᐅᖃᑕᐅᔪᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᑦᑎᕗᑦ ᓄᓇᓕᖕᓅᖓᔪᓂ ᐱᓕᕆᔾᔪᓯᓂᒃ ᐱᐅᓯᒋᐊᕈᑎᒃᓴᓂᒃ 

ᐃᒡᓗᓂᒃ ᐊᑐᖅᑐᐊᖅᑕᐅᔪᒃᓴᓂᒃ ᓄᓇᕘᒥ.  

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᐳᑦ 

ᑎᒍᒥᐊᖅᑎᐅᖃᑕᐅᔪᓂᒃ, ᐃᓚᒋᔭᐅᓪᓗᑎᒃ ᓄᓇᕗᑦ 

ᑐᙵᕕᒃᑯᑦ, ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᑦ, 

ᐊᕕᒃᑐᖅᓯᒪᔪᓂᒃ ᑎᑎᕋᕐᕖᑦ, ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐊᐅᓚᑦᑎᔨᖏᑦ ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓇᓱᒃᖢᑎᒃ ᐊᒃᓱᕈᕐᓇᖅᑐᓂᒃ ᒫᓐᓇ 

ᐊᐅᓚᑦᑎᔾᔪᑎᓄᑦ. ᑖᒃᑯᐊ ᑎᒍᒥᐊᖅᑎᐅᖃᑕᐅᔪᑦ 

ᓇᓗᓇᐃᖅᓯᓚᐅᖅᐳᑦ ᐊᒃᓱᕈᕐᓇᕐᓂᖏᓐᓂᒃ ᐱᑕᖃᕐᓂᖓᓂᒃ 

ᒫᓐᓇ ᐱᓕᕆᔾᔪᓯᐅᔪᒥᒃ, ᐊᒻᒪ ᐱᐅᓯᒋᐊᖅᑕᐅᔭᕆᐊᖃᖅᖢᑎᒃ 

ᓄᓇᕗᒻᒥ ᐃᒡᓗᑭᒃᓴᓗᐊᕐᓂᖅ ᑲᒪᒋᔭᐅᖁᓪᓗᒍ. 

ᐊᔾᔨᒌᙱᑦᑐᓂᒃ ᐱᔾᔪᑎᖃᓚᐅᖅᐳᑦ ᖃᓄᐃᒻᒪᑦ 

ᑎᒍᒥᐊᖅᑎᐅᖃᑕᐅᔪᑦ ᐃᒃᐱᒍᓱᓚᐅᕐᒪᖔᑕ ᐊᒃᓱᕈᕐᓇᖅᑐᓂᒃ ᐱᑕᖃᕐᓂᖓᓂᒃ, ᐅᑯᓂᖓᓗ: 

• ᐃᖅᑲᓇᐃᔭᖅᑎᖃᑦᑎᐊᙱᓗᐊᕐᓂᖅ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ, (ᐱᓗᐊᖅᑐᒥᒃ 

ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔮᒃᓴᓄᑦ). 
• ᑮᓇᐅᔭᖃᑦᑎᐊᙱᓐᓂᖅ, ᑐᓴᐅᒪᖃᑎᒌᑦᑎᐊᙱᓐᓂᕐᓗ ᑐᑭᒧᐊᑦᑎᐊᙱᓐᓂᕐᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᓪᓗ. 
• ᓈᒻᒪᙱᓪᓕᐅᕈᑎᑦ ᓄᓇᓕᖕᓂ ᐃᒡᓗᓕᕆᔨᓄᑦ (ᓲᕐᓗ, ᐅᓂᒃᑳᑦ, ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᑦ). 
• ᓄᑕᐅᙱᓗᐊᓕᖅᑐᑦ ᑮᓇᐅᔭᑦ ᐊᒻᒪ ᐱᓕᕆᐊᖑᙱᑦᑐᑦ ᐊᐅᓚᓂᕆᔭᖏᑦ. 

ᑎᒍᒥᐊᖅᑎᐅᖃᑕᐅᔪᑦ ᐃᒪᐃᖁᔨᓚᐅᕐᒥᔪᑦ ᐅᑯᓂᖓ ᐋᖅᑭᒋᐊᕈᑎᒃᓴᓂᒃ ᐊᑐᓕᖅᑎᑕᐅᔪᓐᓇᖅᑐᓂᒃ ᐃᓗᓕᖏᑦ 

ᒪᓕᒡᓗᒋᑦ ᒫᓐᓇ ᐊᐅᓚᑦᑎᔾᔪᑎᒋᔭᐅᔪᑦ: 

• ᐊᑕᐅᓰᓐᓇᓕᔪᒥᒃ ᐅᓂᒃᑲᐅᓯᖃᕐᓂᖅ ᑲᑐᔾᔨᖃᑎᒌᓄᓪᓗ ᐊᖏᖃᑎᒌᒍᑕᐅᓯᒪᔪᑦ ᓄᓇᓕᖕᓂ 

ᐃᒡᓗᓕᕆᔨᒋᔭᐅᔪᓄᑦ. 
• ᐱᓕᒻᒪᒃᓴᒐᒃᓴᒐᒃᓴᖃᕐᓂᖅᓴᐅᓗᑎᒃ ᓱᕋᒃᓯᒪᔪᓕᕆᔨᑦ ᐊᐅᓚᑦᑎᔨᖏᑦ ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᑦ. 
• ᐱᕚᓪᓕᖅᑎᓪᓗᒍ ᐊᐅᓚᑦᑎᖃᑎᒌᖕᓂᖅ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ (ᓲᕐᓗ ᑲᑎᒪᑲᑕᖕᓂᖅᓴᐅᓕᕐᓗᑎᒃ 

ᐊᒻᒪ ᐱᓕᕆᖃᑎᒌᖕᓂᖅᓴᐅᓕᕐᓗᑎᒃ). 

ᐊᒥᓱᑦ ᐊᑐᓕᖁᔭᐅᔾᔪᑏᑦ ᒪᓕᒃᐳᑦ ᖃᐅᔨᔭᐅᔪᓄᑦ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᑦ ᐊᒡᓚᕝᕕᖓᓂ. ᑕᐃᒪᐃᒻᒪᑦ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒫᓂᓕᖅᑐᑦ ᐱᓇᔪᒃᑕᐅᔪᓂᒃ ᐊᑐᓕᖅᑎᑦᑐᒪᓪᓗᒋᑦ ᑖᒃᑯᐊ ᒫᓐᓇ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒧᑦ. 

 

ᐃᒡᓗᓕᕆᓂᕐᒧᑦ ᖃᐅᔨᒋᐊᕐᕕᒃᓴᖅ 1-844-413-9355 ᐱᔨᑦᓯᕋᖅᑕᐅᓂᖓᑕ ᓈᓴᐅᑎᖓ  

ᒫᑦᓯ 2024−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᖅᓯᒪᕗᑦ ᓄᑖᒥᒃ ᐊᑭᖃᙱᑦᑐᒥᒃ ᐱᔨᑦᑎᕋᖅᑕᐅᔪᑦ 

ᐅᖄᓚᕝᕕᖕᒥ ᐊᑐᐃᓐᓇᐅᑎᑦᑎᑦᑎᐊᕐᓂᖅᓴᐅᔪᒪᓪᓗᑎᒃ ᑐᑭᓯᒋᐊᕈᑎᒃᓴᓂᒃ ᐃᒡᓗᓕᕆᓂᕐᒧᑦ ᐱᓕᕆᐊᒃᓴᓄᑦ, 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᐅᓚᓂᕆᕙᒃᑕᖏᓐᓂᒃ, ᐊᒻᒪ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂᒃ. ᑖᓐᓇ 

ᐱᔨᑦᓯᕋᕐᓂᖅ ᐃᑲᔪᖃᑦᑕᖅᑐᖅ ᐅᖄᓚᔪᓂᑦ ᓇᒧᑦ ᐅᖄᓚᔭᕆᐊᖃᕐᒪᖔᑦ ᐃᑲᔪᕐᓂᐊᖅᑐᒥᑦ ᐃᓪᓗᓕᕆᓂᕐᒧᑦ 

ᐊᐱᖅᑯᑎᒃᓴᓕᖕᓂᑦ ᐊᑲᐅᙱᓪᓕᐅᕈᑎᓂᓪᓘᓐᓃᑦ.  ᑐᑭᓯᒋᐊᕐᕕᐅᔪᓐᓇᖅᑐᖅ ᐅᖄᓚᕝᕕᒃ ᓴᖅᑭᑕᐅᓚᐅᖅᐳᖅ 

ᑭᐅᔭᐅᓵᓕᖃᑦᑕᖁᓪᓗᒋᑦ ᑭᐅᔭᐅᔪᓐᓇᑦᑎᐊᕐᓗᑎᒡᓗ ᐃᓄᖕᓄᑦ ᐊᐱᖅᑯᑎᖏᓐᓄᑦ ᐊᒻᒪ ᐃᓱᒫᓘᑎᖏᓐᓄᑦ 

ᐃᓪᓗᓕᕆᓂᕐᒧᑦ ᐱᓕᕆᐊᓄᑦ ᐊᒻᒪ ᐱᔨᑦᑎᕐᓂᐅᔪᓄᑦ. ᑕᖅᑭᑦ ᑎᓴᒪᑦ ᐃᓗᐊᓂ ᓴᖅᑭᑕᐅᓚᐅᖅᑎᓪᓗᒍ, 

ᐅᖄᓚᕝᕕᒃᓴᖅ 83-ᓂᒃ ᐅᖃᓗᒡᕕᐅᓚᐅᖅᐳᖅ ᖃᐅᔨᒋᐊᕐᕕᐅᓪᓗᓂ. 

ᓇᖕᒥᓂᕆᔭᐅᔪᒥ ᖃᕆᓴᐅᔭᓕᕆᔾᔪᑎᑦ 

ᐃᑲᔪᖅᑐᕐᓗᒋᑦ ᐃᖏᕐᕋᑦᑎᐊᕐᓂᖅᓴᐅᓕᕐᓗᑎᒃ ᐊᒻᒪ ᐱᕚᓪᓕᖅᑎᓪᓗᒍ ᐱᓕᕆᐊᖏᓐᓂᒃ ᐊᐅᓚᑦᑎᓂᖅ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᕗᑦ ᒪᕐᕉᖕᓂᒃ ᓇᖕᒥᓂᕆᔭᐅᔪᓕᒫᓂᒃ ᖃᕆᓴᐅᔭᓕᕆᔾᔪᑎᓂᒃ, ᓴᖅᑭᑦᑎᓂᐊᖅᑐᑦ 

ᑕᒻᒪᖅᓯᒪᔪᖅᓯᐅᖅᑕᐅᔪᓄᑦ ᐊᑐᓕᖁᔭᐅᔪᓂᒃ.  

ᓱᕋᒃᓯᒪᔪᓕᕆᔨᓄᑦ ᐊᐅᓚᑦᑎᔾᔪᑎ ᐊᑐᖅᑕᐅᖃᑦᑕᕐᓂᐊᖅᑐᖅ ᐊᐅᓚᑦᑎᔾᔪᑕᐅᓗᓂ ᐊᑐᔅᓲᔭᕈᓐᓇᕐᓂᖓᓂᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓂᒃ ᓈᓴᖅᑕᐅᔪᓂᑦ. ᑖᓐᓇ ᖃᕆᓴᐅᔭᒃᑯᑦ ᐱᓕᕆᔾᔪᑎᓄᑦ 

ᐊᐅᓚᑦᑎᔾᔪᑎᓪᓗᐊᑕᖓ ᑲᑎᖅᓱᐃᓲᖑᕗᖅ ᑎᑎᖅᑲᓂᒃ ᐱᔭᐅᔪᓐᓇᕐᓂᖏᑦ, ᐃᒡᓘᑉ ᖃᓄᐃᓕᖓᓂᖓᑕ 

ᓇᓃᓐᓂᖏᑦ, ᐋᖅᑭᐅᒪᔾᔪᑎᑦ, ᐊᑐᖅᑐᐊᖅᑕᐅᓂᖓᑕ ᖃᓄᐃᓕᖓᓂᖓ, ᐊᒻᒪ ᐱᖁᑎᑦ ᐊᑭᖏᑦ. ᑐᙵᕕᐊ 

ᐊᔪᕐᓇᙱᓐᓂᖅᓴᐅᑎᑦᑎᓂᐊᖅᑐᖅ ᖃᐅᔨᓇᓱᒃᓗᑎᒃ ᐃᒡᓗᐃᑦ ᐊᑐᐃᓐᓇᐅᓂᖏᓐᓂ ᐱᖁᑎᓄᓪᓗ 

ᖃᓄᐃᓕᖓᓂᖓᓂ, ᐱᔪᓐᓇᖅᑎᑦᑎᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᑑᑎᖃᑦᑎᐊᕐᓂᖅᓴᒃᑯᑦ ᐱᑎᓪᓗᒋᑦ 

ᐱᔭᕆᐊᓕᖏᑦ ᒫᓐᓇᐅᔪᖅ ᐊᑐᖅᑐᐊᖅᑎᑦ, ᐅᑕᖅᑭᔪᑦ ᐃᓄᐃᑦ, ᓄᑖᓪᓗ ᐱᓇᔪᒃᑐᑦ. ᐃᖏᕐᕋᑦᑎᐊᖁᓪᓗᒍ 

ᓅᑉᐸᓪᓕᐊᓂᖅ ᓱᕋᒃᓯᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᒥᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓂᐊᖅᑐᑦ 

ᐱᔨᑦᑎᕋᐅᑎᓄᑦ ᑐᒃᓯᕋᐅᑎᓂᒃ ᐊᒻᒪ ᓱᕋᒃᓯᒪᔪᖃᕐᒪᖔᑦ ᖃᐅᔨᓴᕆᐊᓕᖕᓂᒃ ᐱᓕᒻᒪᒃᓴᕐᓗᑎᒃ ᑕᒪᐃᓐᓂᒃ 25−ᓂᒃ 

ᓄᓇᓕᖕᓂ ᑕᖅᑭᑦ 12 ᐊᓂᒍᖅᐸᑕ.  

ᐊᐃᑉᐸᖓ ᐱᓕᕆᔾᔪᑎ ᖃᕆᓴᐅᔭᒃᑯᑦ ᐱᓕᕆᔾᔪᑎᐅᔪᖅ ᑖᓐᓇ ᐃᓪᓗᒋᔭᐅᔪᓕᒫᓂᑦ ᐊᐅᓚᑦᑎᔾᔪᑎᖓ 

ᐱᐅᓯᕚᓪᓕᑎᑦᑎᓂᐊᖅᑐᖅ ᐊᐅᓚᑕᐅᓂᖏᓐᓂᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᒫᓐᓇ ᐃᓪᓗᖁᑎᖏᓐᓂᑦ 

ᐊᒻᒪ ᓯᕗᓂᑦᑎᓐᓂᑦ ᐊᑐᖅᑐᐊᖅᑕᐅᔪᒫᖅᑐᓄᑦ. ᑖᓐᓇ ᓄᑖᖅ ᐱᖁᑎᓂᒃ ᐊᐅᓚᑦᑎᓂᕐᒧᑦ ᑐᙵᕕᐅᔪᖅ 

ᑐᑦᑕᕐᕕᖃᕐᓂᐊᖅᑐᖅ ᑎᑎᕋᖅᓯᒪᔪᓂᑦ ᐃᓚᐅᓪᓗᑎᒃ ᐊᑐᖅᑐᐊᖅᑕᐅᔪᑦ, ᐊᑐᖅᑐᐊᖅᑐᑦ ᑐᑭᓯᐅᒪᔾᔪᑎᖏᑦ, 

ᐃᒡᓗᑖᖅᑐᒃᓴᓂᒃ ᐅᑕᖅᑭᔪᑦ, ᐃᓄᒋᐊᓗᐊᖅᑐᑦ, ᐊᒻᒪᓗ ᐃᑲᔪᐃᓂᐊᖅᑐᖅ ᐊᖏᒡᓕᒋᐊᖅᑐᓂᒃ ᐊᔾᔨᒌᓂᒃ 

ᐃᒡᓗᓂᒃ ᑐᓂᓯᓂᐅᔪᓂᒃ 25-ᖑᔪᓂᑦ ᓄᓇᓕᖕᓂᑦ. ᑖᓐᓇ ᓄᑖᖅ ᐊᑐᖅᑕᐅᑎᓪᓗᒍ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᑦᑎᐊᕐᓂᖅᓴᐅᔪᓐᓇᕆᕗᑦ ᐊᒻᒪ ᐊᔪᕆᖅᓲᔾᔨᓗᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ 

ᑕᑎᖃᕐᓗᑎᒃ ᐊᑐᕈᓐᓇᕐᓂᕐᒥᒃ ᐊᑕᐅᓯᑦᑕᐃᓐᓇᕐᒦᑦᑐᓂᒃ ᑎᑎᕋᖅᓯᒪᔪᓂᒃ ᐊᒻᒪ ᓄᑖᓂᒃ ᐱᓇᔪᒃᑐᓂᒃ ᐊᒻᒪ 

ᐊᑐᖅᑐᐊᖅᑎᓂᒃ. ᑖᒃᑯᐊ ᐃᑲᔫᑎᒃᓴᑦ ᐊᔪᕐᓇᙱᓐᓂᖅᓴᐅᑎᑦᑎᕗᑦ ᐱᓇᔪᒃᑐᓄᑦ ᐱᓇᔪᒍᓐᓇᖅᑐᓄᑦ ᐊᒻᒪ, 

ᑕᐃᒃᑯᓄᖓ ᐅᑕᖅᑭᔪᓄᑦ, ᖃᐅᔨᒋᐊᕐᓗᒋᑦ ᖃᓄᐃᓕᖓᓂᖏᑦ ᑐᓴᐅᒪᑎᑕᐅᖏᓐᓇᕐᓗᑎᒡᓗ, ᐃᑲᔫᑕᐅᓪᓗᑎᒃ 

ᐱᐅᓯᒋᐊᕈᑕᐅᓗᑎᒃ ᑕᒪᐃᓐᓄᑦ ᐱᔨᑦᑎᕋᐅᑎᓄᑦ ᐊᒻᒪ ᑐᓴᐅᒪᔪᓕᕆᔾᔪᑎᓄᑦ. ᑖᓐᓇ ᐱᖁᑎᓂᒃ ᐊᐅᓚᑦᑎᓂᖅ 

ᐱᒋᐊᕐᓂᐊᖅᑐᖅ ᐊᑐᓕᖅᑎᑕᐅᓗᓂᓗ 18-ᒥ 24-ᓄᑦ ᑕᖅᑭᓄᑦ, ᐱᒋᐊᕐᓗᓂ ᔪᓚᐃ 2025, ᐊᒻᒪᓗ 

ᐃᑲᔪᕐᓂᐊᖅᖢᓂ ᓱᕋᒃᓯᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᒥᒃ 

ᑲᑐᑎᓗᒋᑦ, ᑖᒃᑯᐊ ᐱᓕᕆᔾᔪᑎᑦ ᓄᑖᙳᕆᐊᕈᑕᐅᓂᐊᖅᐳᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᓂᕆᔭᖏᓐᓄᑦ, ᐱᐅᓯᒋᐊᕈᑕᐅᓗᑎᒃ ᐃᒡᓗᓄᑦ ᐃᓯᕈᓐᓇᕐᓂᕐᒧᑦ ᐊᒻᒪ ᐅᑕᖅᑭᔪᓄᑦ ᐊᐅᓚᑦᑎᓂᕐᒥᒃ, 

ᐃᑲᔪᖅᓱᕐᓗᒋᓪᓗ ᐊᔾᔨᒌᒡᔫᒥᔪᓂᒃ ᐱᔨᑦᑎᕋᐅᑎᑦ ᓄᓇᕘᓕᒫᒥ.  

ᐊᐅᓚᑦᑎᔾᔪᑎᑦ ᐅᖃᓕᒫᒐᖓ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ  

ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᓚᐅᖅᑐᑦ 

ᐊᐅᓚᑦᑎᓂᕐᒧᑦ ᐅᖃᓕᒫᒐᕐᒥᑦ ᑕᒪᐃᓐᓄ ᓄᓇᓕᖕᓂ ᐃᒡᓗᓕᕆᔨᓄᑦ ᐊᑐᖅᑕᐅᓂᐊᖅᑐᒥᒃ ᑎᑎᖅᑲᒥᒃ ᒫᓐᓇᐅᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂ ᐃᒡᓗᓕᕆᓂᕐᒧᑦ ᐊᑐᐊᒐᕐᒧᑦ ᐱᓕᕆᔾᔪᑕᐅᓂᐊᖅᑐᓄᑦ. ᑖᓐᓇ 

ᐅᖃᓕᒫᒐᖅ ᐃᑲᔪᖅᑐᐃᓂᐊᖅᑐᖅ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᐱᓕᕆᔾᔪᓯᐅᓗᓂ ᐱᐅᓛᒃᑯᓪᓗ ᐊᑐᕐᓗᑎᒃ 

ᖃᐅᔨᒋᐊᕐᕕᐅᔪᓐᓇᖅᑐᓂᒃ. ᓄᓇᓕᖕᓂ ᐃᒡᓗᓕᕆᔨᒋᔭᐅᔪᑦ ᕿᓂᕈᓐᓇᕐᓂᐊᖅᐳᑦ ᑎᑎᕋᖅᓯᒪᔪᓂᒃ ᐃᑭᐊᖅᑭᕕᒃᑯᑦ 

ᐊᑐᕐᓗᑎᒃ ᐅᖃᐅᓯᓪᓗᐊᑕᕐᓂᒃ ᕿᓂᕐᓂᐊᕐᓗᑎᒃ ᑭᐅᔾᔪᑕᐅᔪᓐᓇᖅᑐᓂᒃ ᑭᒃᑯᑐᐃᓐᓇᓄᑦ ᐃᓱᒫᓘᑕᐅᔪᓄᑦ.  

ᑖᓐᓇ ᐅᖃᓕᒫᒐᖅ ᑐᓂᔭᐅᓚᐅᖅᐳᖅ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᓄᑦ ᐄᐳᕈ 2024−ᒥ ᑐᕌᖓᑎᑕᐅᓪᓗᓂᓗ 

ᐃᓅᓂᕐᒧᑦ ᑎᑎᕋᖅᓯᒪᓗᓂ ᓇᓗᓇᐃᖅᓯᔪᒥᒃ ᐊᕕᒃᑐᖅᓯᒪᔪᓂ ᐱᓕᕆᐊᒃᓴᓂᑦ ᓯᕗᓪᓕᐅᔾᔭᐅᔪᒪᔪᓂᑦ 

ᐱᓕᕆᖃᑎᖃᖅᖢᑎᒃ ᓄᓇᓕᖕᓂ ᐃᒡᓗᓕᕆᔨᐅᔪᓂᒃ ᐃᑲᔪᖅᑐᐃᓪᓗᑎᒡᓗ ᐊᔾᔨᒌᒥᒃ ᑲᔪᓯᑎᑦᑎᖃᑦᑕᖁᓪᓗᒋᑦ 

ᐱᓕᕆᐊᒃᓴᓂᒃ ᐊᑕᐅᑦᑎᒃᑰᖃᑎᖃᕐᓗᑎᒃ ᐊᑐᖅᑕᐅᕙᒃᑐᓄᑦ ᐱᓕᕆᑎᓪᓗᒋᑦ. 

ᐅᖃᓕᒫᒐᖅ ᐅᑯᓂᖓ ᐃᓗᓕᓪᓗᐊᑕᖏᓐᓂ ᐱᖃᓯᐅᔾᔨᔪᖅ: 

• ᐱᒻᒪᕆᐅᒋᔭᑦ, ᐃᓕᖅᑯᓯᑦᑎᐊᕙᑦ ᐊᒻᒪ ᓱᓕᑦᑎᐊᕐᓂᖅ ᐊᐅᓚᑦᑎᓂᕐᒥ 
• ᓯᕗᓕᖅᑎᐅᓂᖅ ᐊᐅᓚᑦᑎᓂᕐᓗ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ 
• ᑲᑐᔾᔨᖃᑎᒌᑦ ᐸᕐᓇᐅᑎᖓᓂᒃ 
• ᐃᖅᑲᓇᐃᔭᖅᑐᓕᕆᔨᒃᑯᑦ 
• ᑮᓇᐅᔭᓕᕆᓂᖅ, ᑮᓇᐅᔭᓕᕆᓂᕐᒥᒃ ᐊᒻᒪ ᑕᒻᒪᖅᓯᒪᔪᖅᓯᐅᖅᑕᐅᓂᐊᖅᑐᓂᒃ ᐱᕙᒌᔭᕐᓂᖅ 
• ᓂᐅᕕᕐᓂᖅ ᐱᖁᑎᓂᒡᓗ ᓈᓴᐃᓂᖅ 
• ᐊᐅᓚᑦᑎᔾᔪᑎᑦ: ᓱᕋᒃᓯᒪᔪᓕᕆᓂᖅ, ᐊᑦᑕᕐᓇᖅᑕᐃᓕᒪᓂᖅ, ᐃᒡᓗᕐᔪᐊᑦ ᐊᒻᒪ ᓴᓗᒻᒪᖅᓴᐃᔨᑦ  
• ᐊᐅᓚᑦᑎᓂᖅ ᐊᑐᖅᑐᐊᖅᑎᓂᒃ, ᐃᖅᑲᓇᐃᔭᖅᑎᓄᑦ, ᐃᒡᓗᓂᒃ ᓇᖕᒥᓂᖃᖅᑎᓂᒃ ᐊᒻᒪ ᑲᑎᒪᔨᓂᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᙳᕆᐊᖅᑎᑦᑎᔪᒪᕗᑦ ᑖᔅᓱᒥᖓ ᑎᑎᖅᑲᒥᒃ ᓯᕗᓪᓕᐅᔾᔭᐅᔪᒪᔪᑦ ᐊᒻᒪ 

ᐱᓕᕆᔾᔪᓯᑦ ᐊᓯᔾᔨᖅᐸᓪᓕᐊᑎᓪᓗᒋᑦ ᐃᑲᔪᖅᓱᐃᖏᓐᓇᕐᓗᑎᒃ ᓄᓇᓕᖕᓂ ᐃᒡᓗᓕᕆᔨᓂᒃ.  

ᐱᕙᓪᓕᐊᑎᑕᐅᔪᖅ ᓄᓇᕗᑦ 3000 ᐸᕐᓇᒍᑎᖓ  

ᔫᓂ 2025−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᖅᐳᑦ 

ᐃᒡᓗᓕᐅᕐᓂᖅ ᐃᒡᓗᓕᐅᖃᑎᒌᖕᓂᖅ 2024−ᒥ 

ᖃᓄᐃᑉᐸᓪᓕᐊᓂᖓᓄᑦ ᐅᓂᒃᑳᖅ ᑐᓴᖅᑎᑦᑎᒋᐊᕐᓗᑕ ᓄᓇᕗᒻᒥ 

3000-ᒥ ᐸᕐᓇᒍᑕᐅᔪᒥᒃ. ᐅᓂᒃᑳᕐᒥ ᓇᓗᓇᐃᖅᓯᒪᔪᖅ ᓴᓇᔭᐅᔪᑦ 

ᐱᔭᕇᖅᓯᒪᕝᕕᒃᓴᖏᑦ, ᖃᓄᐃᓕᐅᕈᑕᐅᓪᓗᐊᑕᖅᓯᒪᔪᑦ 

ᐊᒃᑐᐃᓯᒪᔪᑦ ᐃᓪᓗᓕᐅᕐᓂᕐᒥᑦ ᓄᓇᕗᒻᒥᑦ, ᐊᒻᒪ 

ᓇᓗᓇᐃᔭᐃᓯᒪᔪᑦ ᐱᕙᓪᓕᐊᓂᕆᔭᖏᓐᓂᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᑦ − ᑖᒃᑯᐊᓗ ᑮᓇᐅᔭᑦ ᒥᒃᓵᓄᑦ ᑐᑭᓯᒋᐊᕈᑎᑦ 

ᐊᒻᒪ ᖃᔅᓯᑦ ᐃᓪᓗᐃᑦ ᐱᔭᕇᖅᑕᐅᓯᒪᔪᑦ ᐊᒻᒪ ᒫᓐᓇ 

ᐱᒋᐊᖅᑕᐅᕙᓪᓕᐊᔪᑦ.  

ᐅᓂᒃᑳᖅ ᐅᖃᐅᓯᖃᕐᒥᔪᖅ ᐱᕈᖅᐸᓪᓕᐊᓂᖏᓐᓂᒃ ᓄᓇᕗᒻᒥ 

ᐃᓪᓗᓕᐅᖅᑏᑦ ᓴᓇᔨᓪᓚᕆᖏᑦ. ᓇᓗᓇᐃᖅᓯᖕᒪᑦ ᖃᓄᖅᑑᕐᓂᒃᑯᑦ 

ᐱᓕᕆᖃᑎᒌᖕᓂᕐᒧᑦ ᑎᒥᐅᔪᓂᒃ ᓲᕐᓗ ᓄᓇᕗᒻᒥ ᐃᒡᓗᓕᐅᖅᑏᑦ ᑲᑐᔾᔨᖃᑎᒌᑦ (NCCD), ᓄᓇᕗᒻᒥ ᓯᓚᑦᑐᖅᓴᕐᕕᒃ, 

ᐴᑦᑭᓕᕝ ᐱᕙᓪᓕᐊᑎᑦᑎᔨᑦ, ᐲᕙᐸᓐ ᐃᒡᓗᓕᐅᖅᑎᑦ ᐊᒻᒪ ᐅᑭᐅᖅᑕᖅᑐᒥ ᓂᕿᑦᑎᐊᕙᐃᑦ ᐱᓕᕆᐊᒃᓴᑦ 

ᑎᒥᖁᑖ. ᑖᒃᑯᐊ ᐱᓕᕆᖃᑎᒌᑦ ᐃᑲᔪᖃᑦᑕᖅᐳᑦ ᓴᖅᑭᑎᑦᑎᓗᑎᒃ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐊᔪᕈᓐᓃᖅᓴᕐᓂᕐᒥᑦ 

ᐃᒡᓗᓕᐅᖅᐸᓪᓕᐊᓗᑎᒡᓗ ᐊᖏᕐᕋᕆᔭᐅᔪᓂᒃ ᓄᓇᓕᖕᓂ. ᑕᒪᕐᒥᒃ ᖃᓄᐃᑉᐸᓪᓕᐊᓂᖓᓄᑦ ᐅᓂᒃᑳᖅ, 

ᐃᒡᓗᓕᐅᖃᑎᒌᖕᓂᖅ − ᓴᓇᖃᑎᒌᖕᓂᖅ ᐱᕙᓪᓕᐊᓂᕐᒧᑦ ᐅᓂᒃᑳᑦ ᐊᑐᐃᓐᓇᐅᔪᖅ ᐅᑯᓇᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑭᕕᖓ.  

ᐱᒋᐊᓚᐅᖅᑎᓪᓗᒍ 6−ᒋᔭᖓ ᒪᓕᒐᓕᐅᕐᕕᖕᒥ ᓄᕕᐱᕆ 2021−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᓚᓕᐅᔾᔨᓯᒪᕗᑦ ᓈᓴᖅᑕᐅᔪᓂᒃ ᑕᒪᐃᓐᓂᒃ ᓄᑖᓂᒃ ᐃᒡᓗᓂᒃ, ᐱᐊᓂᒃᑕᐅᒐᓗᐊᖅᐸᑕ ᐅᕝᕙᓘᓐᓃᑦ 

ᓴᓇᔭᐅᒐᓗᐊᖅᐸᑕ, ᐊᑕᖏᕐᓗᒍ ᐃᒡᓗᓕᕆᓂᕐᒧᑦ ᐱᓕᕆᐊᖑᐃᓐᓇᖅᑐᑦ, ᓴᓇᔭᐅᒐᓗᐊᖅᐸᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᐃᓛᒃᑰᖅᑐᓄᑦ, ᑮᓇᐅᔾᔭᒃᓴᕋᓱᐊᖅᑎᐅᙱᑦᑐᓄᑦ, ᐃᓄᖕᓄᑦ, ᐃᓄᐃᑦ ᑲᑐᔾᔨᖃᑎᒌᓄᑦ, 

ᐊᓯᖏᓐᓄᓪᓘᓐᓃᑦ ᒐᕙᒪᒃᑯᓐᓂ. ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖏᑦ ᓲᕐᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ ᐃᒡᓗᑖᕋᓱᐊᕐᓂᕐᒧᑦ ᐃᑲᔫᓯᐊᓂᑦ NAHSI−ᑯᓪᓗ ᐋᖅᑭᒃᓯᒪᔪᑦ 

ᐱᕚᓪᓕᖅᑎᑦᑎᓇᓱᐊᖅᖢᑎᒃ ᐋᖅᑭᒋᐊᕈᑎᒃᓴᓂᑦ ᐊᑐᖅᑐᓂᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ. 

ᖃᐅᔨᓇᓱᒡᓗᒋᑦ ᐱᕙᓪᓕᐊᓂᕆᔭᐅᔪᑦ ᓄᓇᕗᒻᒥ 3000−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᓲᖑᕗᑦ: 

• ᓇᓗᓇᐃᖅᑕᐅᓪᓗᑎᒃ ᐊᕐᕌᒍᓕᒫᖅᓯᐅᑎᑦ ᑎᑎᕋᖅᓯᒪᔪᑦ ᐃᒡᓗᓕᕆᓂᕐᒧᑦ ᐊᖓᔪᖅᑳᑉ 

ᑎᑎᕋᕐᕕᖓᓂᙶᖅᑐᑦ, 
• ᐃᒡᓗᕐᔪᐊᓄᑦ ᐱᔪᓐᓇᐅᑏᑦ ᑎᑎᖅᑲᑦ ᐃᒡᓗᓄᑦ ᓴᓇᔭᐅᕙᓪᓕᐊᔪᑦ, ᐊᒻᒪᓗ 
• ᐃᓐᓄᒃᑕᐅᔪᓐᓇᕐᓂᖏᓐᓄᑦ ᐱᔪᓐᓇᐅᑎᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᐃᒡᓗᓄᑦ ᐱᐊᓂᒃᓯᒪᔪᓄᑦ.  

ᐃᒡᓗᕐᔪᐊᕐᒥ ᐊᖓᔪᖅᑳᑉ ᑎᑎᕋᕐᕕᐊᓂ ᑎᓯᐱᕆ 2024−ᒥ ᐅᓂᒃᑳᓕᐊᒥᓂ, 855−ᓂᒃ ᓄᑖᓂᒃ ᐃᒡᓗᒃᓴᓂᒃ 

ᐱᐊᓂᒃᑕᐅᔪᖃᖅᓯᒪᓕᖅᑐᖅ, ᐅᕝᕙᓘᓐᓃᑦ ᓴᓇᔭᐅᕙᓪᓕᐊᓕᖅᑐᑦ, ᑕᐃᒪᙵᑦ ᐱᒋᐊᓚᐅᖅᑎᓪᓗᒍ 6−ᒋᔭᖓ 

ᐸᕐᓇᐃᓂᖅ

ᐱᐊᓂᒃᑕᐅᔪᖅ

ᐅᕝᕙᓘᓐᓃᑦ

ᓴᓇᔭᐅᕙᓪᓕᐊᔪᖅ

ᐱᕙᓪᓕᐊᓂᖅ 2025-ᒧᑦ

ᐃᒡᓗᓕᕆᓂᕐᒧᑦ ᑐᕌᒐᖓᓂᒃ: 85% 

ᐱᐊᓂᒃᑕᐅᔪᖅ

https://www.nunavuthousing.ca/publications
https://www.nunavuthousing.ca/publications

ᒪᓕᒐᓕᐅᕐᕕᒃ. ᐊᒻᒪᓗᑦᑕᐅᖅ, 134−ᑲᓐᓂᕐᓂᒃ ᐃᑲᔪᖅᑐᖅᑕᐅᔪᓂᒃ ᐃᒡᓕᕐᓂᒃ ᐱᔭᕇᖅᓯᔪᖃᖅᓯᒪᕗᖅ 

ᐅᕝᕙᓘᓐᓃᑦ ᐋᖅᑭᒃᓱᖅᑕᐅᕙᓪᓕᐊᔪᖃᖅᐸᓪᓕᐊᓪᓗᓂ. ᑖᒃᑯᐊ ᑭᒡᒐᖅᑐᐃᔪᑦ 98-ᐳᓴᓐᑎᖏᓐᓂᒃ ᑲᑐᔾᔨᓗᑕ 

ᑐᕌᒐᖏᓐᓂᒃ 1,000-ᓂᒃ ᐃᓪᓗᓕᐅᕈᒪᓪᓗᑎᒃ.  ᓯᕗᒻᒧᑦ ᑕᑯᒋᐊᕐᓗᑕ, ᑐᙵᕕᒋᔭᐅᓪᓗᑎᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒃᑕᖏᑦ ᐃᒡᓗᐃᑦ ᐊᒻᒪ ᑕᐅᑐᖅᑰᖅᑕᐅᔪᑦ ᓄᓇᓕᖕᓂ ᐃᒡᓗᓕᐅᖅᑎᓂᒃ, 

200−ᑲᓐᓂᕐᓂᒃ ᐃᒡᓗᓕᐅᕈᓐᓇᐅᑎᓂᒃ ᓂᕆᐅᒋᔭᐅᔪᑦ 2025−ᒥ. ᑲᑎᖦᖢᒋᑦ ᐃᒡᓗᐃᑦ ᐱᐊᓂᒃᑕᐅᓇᔭᖅᐳᑦ, 

ᐅᕝᕙᓘᓐᓃᑦ ᓴᓇᔭᐅᕙᓪᓕᐊᔪᑦ, 1,189-ᖑᓕᕐᓗᑎᒃ, ᐅᕝᕙᓘᓐᓃᑦ 40-ᐳᓴᖏᑦ ᐊᑕᖏᕐᓗᒋᑦ ᓄᓇᕘᒥ 3000-

ᒧᑦ ᑎᑭᑕᐅᓇᓱᒃᑐᑦ 3,000-ᓂᒃ ᐃᒡᓗᒃᓴᓂᒃ ᑎᓯᐱᕆ 2030-ᒧᑦ ᑎᑭᓪᓗᒍ.  

ᐸᕐᓇᐅᑎᒥ ᐱᓕᕆᖃᑎᒌᒃᑐᑦ ᑲᑐᔾᔨᖃᑎᒌᒃᑐᑦ   

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᔪᓯᑎᑦᑎᔪᑦ ᓄᑖᓂᒃ ᑲᑐᔾᔨᖃᑎᒌᒃᑐᓂᑦ ᐱᓕᕆᖃᑎᒌᓕᖅᑎᒃᑲᓐᓂᕐᓗᒋᓪᓗ 

ᐱᑕᖄᓂᒃᑐᑦ ᐃᓚᐅᑎᓪᓗᒋᓪᓗ ᑎᒍᒥᐊᖅᑎᐅᖃᑕᐅᓪᓗᐊᑕᖅᑐᓄᑦ ᓄᓇᓕᖕᓄᓪᓗ ᓱᒃᑲᒃᑎᒋᐊᕐᓗᒍ 

ᐃᒡᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᖅ ᐊᑐᕈᓐᓇᖅᓯᒃᑲᓐᓂᕐᓗᑎᒡᓗ ᓈᒻᒪᒃᑐᓂᒃ ᐃᒡᓗᓂᑦ ᓄᓇᕗᓕᒫᒥ. ᑖᒃᑯᐊ 

ᐊᒃᓱᕉᑕᐅᔪᑦ ᓄᓇᕗᒥᐅᓂᑦ ᐃᑲᔪᖅᑐᐃᑦᑎᐊᕐᓂᖅᓴᐅᓕᕐᓂᐊᖅᐳᑦ ᐊᒻᒪ ᐱᐅᓯᒋᐊᕐᓗᒋᑦ ᐊᑐᖅᑕᐅᔪᓐᓇᖅᑐᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ.  

ᓄᑖᓂᒃ ᓴᖅᑭᑎᑦᑎᒃᑲᓐᓂᕐᓗᑎᒃ ᐱᓕᕆᖃᑎᒌᓕᒃᑲᓐᓂᕐᓗᑎᒡᓗ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᑎᑦᑎᓚᐅᖅᐳᑦ ᓄᓇᕘᓕᒫᒥ ᐃᒡᓗᓕᕆᓂᕐᒧᑦ ᑲᑎᒪᔪᓂᒃ 2023-ᒥ ᐊᒻᒪ 2025-ᒥ, ᑲᑎᑎᓪᓗᒋᑦ 

ᑎᒍᒥᐊᖅᑎᐅᖃᑕᐅᔪᑦ ᖃᐅᔨᓇᓱᖁᓪᓗᒋᑦ ᐋᖅᑭᒋᐊᕈᑎᒃᓴᓂᒃ ᓱᒃᑲᒃᑎᒋᐊᕈᑎᒃᓴᓂᒃ ᐃᒡᓗᒃᓴᓂᒃ ᓄᓇᕘᒥ.   

ᓯᕗᓪᓕᖅᐹᒥ ᐃᒡᓗᓕᕆᓂᕐᒧᑦ ᑲᑎᒪᓚᐅᖅᐳᑦ ᔫᓂ 2023-ᒥ, 200 ᐅᖓᑖᓂ ᐃᓚᐅᔪᖃᖅᖢᓂ, ᐃᓚᒋᔭᐅᓪᓗᑎᒃ 

ᐱᕙᓪᓕᐊᑎᑦᑎᔨᑦ, ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᑭᒡᒐᖅᑐᐃᔨᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, 

ᐃᓄᐃᑦ ᑲᑐᔾᔨᖃᑎᒌᓂᒃ, ᖃᐅᔨᓴᖅᑎᓂᒃ, ᓄᓇᓕᖕᓂ ᐃᒡᓗᓕᕆᔨᓂᒃ ᐊᒻᒪ ᕼᐋᒻᒪᓚᒃᑯᓐᓂ. ᑖᓐᓇ ᐱᓕᕆᐊᖑᔪᖅ 

ᑐᙵᕕᒋᔭᐅᓂᐊᖅᑐᒥᒃ ᓴᖅᑭᑎᑦᑎᓚᐅᖅᐳᑦ ᐃᓚᐅᔪᓄᑦ ᐃᓱᒪᒋᔭᒥᓂᒃ ᑐᓴᖅᑎᑦᑎᓗᑎᒃ ᐃᒡᓗᓕᕆᓂᐅᑉ ᒥᒃᓵᓄᑦ 

ᓄᓇᕗᒻᒥ ᐋᖅᑭᒃᓱᐃᓗᑎᒡᓗ ᐊᑦᑕᑕᕐᕕᖕᓂ ᐃᒡᓗᓕᕆᓂᖅ ᓱᒃᑲᒃᑎᒋᐊᖁᓪᓗᒍ. 2025−ᒥ ᐃᒡᓗᓕᕆᓂᕐᒧᑦ ᑲᑎᒪᔪᑦ 

ᑲᔪᓯᓚᐅᖅᐳᖅ, 300 ᐅᖓᑖᓂ ᓇᖕᒥᓂᖃᖃᑕᐅᔪᓂᒃ, ᐊᑐᐊᒐᓕᐅᖅᑎᓂᒃ, ᐊᒻᒪ ᓄᓇᓕᖕᓂᙶᖅᑐᓂᒃ 

ᑲᒪᒋᔭᐅᖁᓪᓗᒋᑦ ᓄᓇᕘᒥ ᐃᒡᓗᓕᕆᓂᕐᒧᑦ ᐊᒃᓱᕈᕐᓇᖅᑐᓂᒃ. ᑲᑎᒪᔪᑦ ᑕᑯᒃᓴᐅᑎᑦᑎᓚᐅᕐᒥᔪᖅ ᐅᓪᓘᑉ 

ᓇᑉᐸᖓᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᔪᓂᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᑭᒡᒐᖅᑐᐃᔨᓂᒃ ᐱᔾᔪᑎᖃᓪᓗᐊᑕᖅᑐᓂᒃ 

ᐱᔨᑦᑎᕋᕐᓂᕐᒥᒃ ᐱᓕᒻᒪᒃᓴᕐᓂᕐᒥᒃ.   

ᐅᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᕗᑦ ᐱᓕᕆᖃᑎᒌᒍᑕᐅᓪᓗᐊᑕᖅᑐᓂᒃ ᐊᒻᒪ ᑲᑐᔾᔨᖃᑎᒌᒍᑕᐅᔪᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ ᐋᖅᑭᒃᑕᐅᓯᒪᓕᖅᑐᑦ ᖃᔅᓯᐊᕐᔪᖕᓄᑦ ᐊᕐᕌᒍᓄᑦ ᐊᓂᒍᖅᑐᓄᑦ.  

 

ᓄᓇᓕᖕᓂᑦ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐱᔨᑦᑎᕋᖃᑦᑕᖅᐳᑦ ᓄᓇᕘᓕᒫᒥ 

ᐱᓕᕆᖃᑎᖃᑦᑎᐊᖅᖢᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᒃ. ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᓛᒃᑰᖅᖢᑎᒃ, ᓄᓇᓕᖕᓂ 

ᑲᑐᔾᔨᖃᑎᒌᖑᕗᑦ ᓇᖕᒥᓂᖅ ᐊᐅᓚᑦᑎᔾᔪᑎᖃᖅᖢᑎᒃ, ᐃᖅᑲᓇᐃᔭᖅᑎᖃᖅᖢᑎᒃ, ᐊᒻᒪ ᑮᓇᐅᔭᓕᕆᔾᔪᑎᖃᖅᖢᑎᒃ. 

ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᑎᒍᑦ, ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᓕᕆᐊᖃᓪᓗᐊᑕᖅᐸᒃᐳᑦ ᑲᔪᓯᑎᑦᑎᓂᕐᒥᒃ 

ᐱᓪᓗᐊᑕᕐᓂᒃ ᐃᒡᓗᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ − ᓲᕐᓗ ᐊᑐᖅᑐᐊᖅᑎᓂᒃ ᐃᓯᖅᑎᑦᑎᕙᓪᓕᐊᓂᕐᒥᒃ, 

ᐊᑐᖅᑐᐊᕐᓂᕐᒧᑦ ᑲᑎᖅᓱᐃᓂᕐᒥᒃ, ᑲᒪᒋᔭᖃᕐᓂᕐᒥᒃ, ᐃᒡᓗᓂᒡᓗ ᓴᓂᕐᕙᐃᓂᕐᒥᒃ − ᐊᑕᐅᑦᑎᒃᑰᖃᑎᖃᖅᖢᑎᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᖏᓐᓂᒃ ᒪᓕᒋᐊᖃᖅᑕᖏᓐᓂᒡᓗ. ᓄᓇᓕᖕᓂ ᐃᒡᓗᓕᕆᔨᒃᑯᑦ ᒪᓕᒐᖅᑎᒍᑦ 

ᑭᒡᒐᖅᑐᐃᔨᐅᙱᒃᑲᓗᐊᖅᑎᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᐱᔨᑦᑎᕋᓲᑦ ᐱᔭᕆᐊᖃᓪᓚᕆᒃᑐᓂᒃ 

ᐱᓕᕆᖃᑕᐅᓪᓗᑎᒃ ᓄᓇᓕᖕᓂ−ᑐᙵᕕᓕᖕᒥᒃ ᐱᓕᕆᑎᑦᑎᕙᒃᖢᑎᒃ ᐃᒡᓗᓕᕆᓂᕐᒧᑦ ᐱᓕᕆᐊᓂᒃ ᑕᒪᐃᓐᓂᒃ 

25-ᓂᒃ ᓄᓇᕗᒻᒥ ᓄᓇᓕᖕᓂ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᒻᒪᕆᐅᑎᑦᑎᕗᑦ ᐱᒻᒪᕆᐊᓗᖕᒥᒃ ᐱᓕᕆᐊᒃᓴᖏᓐᓂᒃ ᑖᒃᑯᐊ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐃᑲᔪᖅᑐᐃᓂᖏᓐᓂᒃ ᓄᓇᕗᒻᒥᐅᓂᒃ ᐱᓕᕆᐊᖃᓪᓚᕆᒍᒪᓪᓗᑎᒡᓗ 

ᐱᓕᕆᖃᑎᒌᒃᐸᓪᓕᐊᖏᓐᓇᕐᓗᑎᒃ ᑐᓴᐅᒪᑎᑦᑎᑦᑎᐊᒃᑲᓐᓂᓕᕐᓗᑎᒃ, ᐱᓕᕆᖃᑎᒌᖕᓂᕐᒥᒃ, 

ᐱᔪᓐᓇᖅᓯᕙᓪᓕᐊᓗᑎᒡᓗ. ᐊᔪᕆᖅᓲᔾᔭᐅᓪᓗᑎᒃ ᑎᒍᒥᐊᖅᑎᐅᖃᑕᐅᔪᓂᒃ ᐊᒻᒪ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ 

ᐊᒡᓚᕝᕕᐊᓂ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕙᓪᓕᐊᕗᑦ ᐱᐅᓯᒋᐊᖅᑎᑦᑎᓇᓱᒃᖢᑎᒃ ᐃᑲᔪᖅᓱᐃᔾᔪᑎᓂᒃ 

ᓄᓇᓕᖕᓂ ᐃᒡᓗᓕᕆᔨᓄᑦ − ᓲᕐᓗ ᐊᔾᔨᒌᓕᖅᑎᑕᐅᓯᒪᔪᓂᒃ ᐱᓕᕆᔾᔪᑎᖃᖅᑎᑦᑎᓗᑎᒃ (ᓲᕐᓗ ᐊᐅᓚᑦᑎᔾᔪᑎᓄᑦ 

ᐅᖃᓕᒫᒐᑦ), ᐱᕚᓪᓕᖅᑎᓪᓗᒋᑦ ᐃᓕᓐᓂᐊᖅᑕᐅᔪᒃᓴᑦ, ᐊᒻᒪ ᐱᐅᓯᒋᐊᖅᑎᓪᓗᒋᑦ ᐊᐅᓚᑦᑎᔾᔪᑕᐅᔪᑦ. ᑖᒃᑯᐊ 

ᐊᒃᓱᕉᑕᐅᔪᑦ ᑕᑯᒃᓴᐅᑎᑦᑎᕗᑦ ᐊᖏᕈᑕᐅᓯᒪᔪᒥᒃ ᐊᑑᑎᖃᑦᑎᐊᖅᑐᒧᑦ, ᓵᑕᒃᓴᐅᔪᓐᓇᕐᓂᕐᒧᑦ, ᐊᒻᒪ ᓄᓇᓕᖕᓂ 

ᑐᓴᐅᒪᑎᑕᐅᔪᓄᑦ ᐃᒡᓗᓕᕆᓂᕐᒧᑦ ᐱᔨᑦᑎᕋᐅᑎᓄᑦ.  

ᓄᓇᕗᒻᒥ ᐃᓪᓗᓕᐅᖅᑏᑦ ᑯᐊᐳᕇᓴ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᓄᑦ ᖁᓕᓄᑦ 

ᐱᓕᕆᖃᑎᖃᖅᑐᑦ NCCD−ᑯᓐᓂ ᐊᖅᑯᑎᒋᔭᐅᓪᓗᓂ 

ᐱᖁᑎᑖᕆᔭᐅᕙᒃᑐᓄᑦ ᐊᖏᖃᑎᒌᒍᑎᒃᑯᑦ 

ᐱᓕᕆᑎᑦᑎᓂᐊᕐᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᓄᓇᕘᒥ. ᑖᓐᓇ ᑲᑐᔾᔨᖃᑎᒌᖕᓂᖅ ᐋᖅᑭᒃᓯᒪᔪᖅ ᐃᑲᔪᖅᓱᕐᓗᒍ 

ᒪᑭᐅᒪᓇᓱᐊᕈᑎᓄᑦ ᓇᓃᓐᓂᖓ, ᐃᖅᑲᓇᐃᔭᕐᕕᖕᒥ 

ᐱᕙᓪᓕᐊᑎᑦᑎᓂᖅ, ᐋᖅᑭᑦᑎᐊᖅᓯᒪᓕᖅᑎᓪᓗᒍᓗ 

ᐃᒡᓗᓕᕆᓂᕐᒧᑦ ᐊᑐᖅᑎᑦᑎᓂᖅ. ᐊᕐᕌᒍᑕᒫᑦ, ᐊᕐᕌᒍᓕᒫᖅ 

ᓴᓂᕐᕙᐃᕙᒃᐳᑦ ᓂᐅᕕᕐᓂᕐᒧᓪᓗ ᐊᖏᖃᑎᒌᒍᑎ 

ᐋᔩᖃᑎᒌᒍᑕᐅᕙᒃᐳᖅ ᖃᐅᔨᓇᓱᒃᖢᑎᒃ ᐊᑭᖓᓂᒃ, 

ᓇᓃᓐᓂᖓᓂᒃ ᐃᒡᓗᓕᐅᕐᓂᕐᒧᓪᓗ ᑐᕌᕆᔭᐅᔪᒥᒃ 

ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᔪᓄᑦ ᓄᓇᓕᖕᓂ. 

ᐱᓕᕆᖃᑎᒌᕗᑦ ᐊᖏᖃᑎᒌᒍᑎ ᐃᑲᔫᑎᖃᕐᓂᐊᖅᐳᖅ ᒥᒃᖠᒋᐊᕈᑕᐅᓗᓂ ᐊᑭᖓᓄᑦ ᐊᑭᑦᑐᖅᐸᓪᓕᐊᔪᒧᑦ 

ᖄᖏᐅᑎᔪᓂᑦ ᐋᖅᑭᒃᑕᐅᓯᒪᔪᓂᓪᓗ ᐅᖓᕙᕆᐊᕈᑕᐅᔪᓄᑦ ᐊᒃᑐᐊᓂᓖᑦ ᐊᐅᓚᔪᓐᓇᐅᑎᓂᒃ ᐱᓕᕆᐊᓄᑦ 

ᓴᓂᕐᕙᒃᑕᐅᔪᓂᑦ ᑕᒪᐃᓐᓄᑦ ᐊᑦᑕᕐᓇᖅᑐᓄᑦ, ᐃᑲᔫᑎᒃᓴᑦ ᐃᓚᓕᐅᑎᓗᒋᑦ, ᐊᔪᕈᓐᓃᖅᓴᒐᒃᓴᑦᑎᐊᕙᐅᓛᑦ 

ᐊᑐᖅᐸᒡᓗᒋᑦ, ᐱᓇᔪᐃᓐᓇᕐᓗᒋᑦ ᐅᓄᖅᑐᒃᑲᓐᓂᐊᓗᐃᑦ.  

ᓯᕗᓪᓕᕐᓂᑦ ᐊᕐᕌᒎᖕᓄ ᒪᕐᕉᖕᓄᑦ ᐱᓕᕆᖃᑎᒌᖕᓂᕐᒧᑦ ᐊᖏᕈᑎᒥᑦ, ᓄᓇᕗᒻᒥ ᐃᒡᓗᓕᐅᖅᑎᒃᑯᑦ 

ᑐᓂᔭᐅᓚᐅᖅᐳᑦ 316−ᓂᑦ ᐃᒡᓗᓂᑦ (ᑭᒃᑯᓕᒫᓄᑦ ᐃᖅᑲᓇᐃᔭᖅᑎᓪᓗ) ᑲᑎᖦᖢᒋᑦ ᑳᓐᑐᓛᖃᖅᖢᑎᒃ 

ᐊᑭᖃᓪᓗᐊᖅᑐᓂᑦ $239M, 25−ᓄᑦ ᓄᓇᓕᖕᓄᑦ ᓄᓇᕗᒻᒥᑦ. 316 ᑖᒃᑯᓇᓂ ᐃᒡᓗᓂᑦ, 296 

ᐃᓪᓗᓕᕆᔨᒃᑯᓐᓄᑦ ᐃᓪᓗᖁᑎᒋᔭᐅᔪᑦ.   

ᑖᒃᑯᐊᐱᓕᕆᖃᑎᒌᒃᑐᑦ ᓴᙱᒃᑎᒋᐊᕈᑕᐅᕗᖅ ᓄᓇᕗᒻᒥ ᐃᒡᓗᓕᐅᖅᑎᓄᑦ, ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓪᓗᑎᒃ, 

ᐱᓕᒻᒪᒃᓴᕈᑎᒃᓴᓂᒃ, ᐊᒻᒪ ᒪᑭᒪᔾᔪᑎᓄᑦ ᑐᙵᑦᑎᐊᖅᑐᓂᒃ ᓄᓇᕗᒥᐅᓄᑦ. ᐃᓚᒋᓪᓗᓂᐅᒃ ᐊᖏᕈᑎᒋᓯᒪᔭᖓᓄᑦ 

ᓄᓇᕗᒻᒥ ᐃᒡᓗᓕᐅᖅᑎᒃᑯᑦ ᑲᔪᓯᑎᑦᑎᓲᑦ ᐊᔪᕈᓐᓃᖅᓴᖅᑎᑦᑎᓂᐊᖅᑐᓂᒃ ᐊᕐᕌᒍᑕᒫᑦ ᓄᓇᓕᖕᓂ 

ᐃᒡᓗᓕᐅᕐᕕᐅᔪᓂ.  ᓯᕗᓪᓕᕐᓂ ᐊᕐᕌᒍᓂ ᐱᖓᓱᓂ ᓄᓇᕗᑦ 3000, 134−ᓂᒃ ᐱᓕᒻᒪᒃᓴᒐᒃᓴᓂᒃ 

ᓴᖅᑭᑎᑦᑎᓚᐅᖅᐳᑦ ᐃᓄᖕᓄᑦ. ᒫᓐᓇᒧᑦ ᑎᑭᖦᖢᒍ, 75-ᓂᒃ ᐃᓕᓐᓂᐊᖅᑎᓂᒃ ᐱᐊᓂᒃᓯᓯᒪᓕᖅᑐᑦ 

ᐃᓕᓐᓂᐊᖅᑕᒥᓂᒃ ᐊᒻᒪ 46-ᐸᓗᐃᑦ ᐃᖅᑲᓇᐃᔮᖅᑖᖅᓯᒪᓕᖅᑐᑦ NCCD-ᑯᓐᓂ.   

Birchcliff Development LTD  

2025−ᒥ, Birchcliff Development Ltd. (BDL) ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 

ᐱᐊᓂᒃᓯᓚᐅᖅᐳᑦ ᓴᓇᔭᐅᔪᓂᒃ 24-ᓂᒃ ᓄᑖᓂᒃ ᐊᑭᑐᓗᐊᙱᑦᑐᓂᒃ ᐃᒡᓗᒃᓴᓂᒃ ᐃᖃᓗᖕᓂ ᐊᑭᖃᖅᑎᒋᓪᓗᑎᒃ 

$12.8 ᒥᓕᐊᓐᓂᒃ (585-ᐸᓗᖕᓂᒃ ᑭᑉᐹᕆᒃᑐᖅ ᐊᑕᐅᓯᖅ ᐃᓯᒐᒃ). BDL−ᑯᑦ ᑕᐅᑐᒐᖃᓪᓗᐊᑕᓚᐅᖅᐳᑦ 

ᐱᓕᒻᒪᒃᓴᖅᑎᑦᑎᔪᒪᓪᓗᑎᒃ ᐃᖅᑲᓇᐃᔭᖅᑎᑦᑎᓗᑎᒡᓗ ᐃᓄᖕᓂᑦ, ᑕᒪᓐᓇᓗ ᐱᒻᒪᕆᐊᓘᓪᓗᓂ ᓴᖅᑭᖦᖢᓂ 

ᐱᓕᕆᐊᖑᔪᒥ. ᑖᓐᓇ ᐱᓕᕆᐊᖅ ᒫᑦᓯ 2023-ᒥ ᓴᖅᑭᑕᐅᑲᐅᑎᒋᓚᐅᖅᐳᖅ ᒫᔾᔨ 2023−ᒥᑦ ᓄᓇᕗᒻᒥ 

ᐃᒡᓗᒃᓴᖅᑖᖅᑎᑦᑎᔪᑦ ᐊᒃᓱᕉᑕᐅᔪᖅ, ᐊᐅᓚᑕᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ.  

ᔫᓂ 2025−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑎᓕᐅᓚᐅᖅᐳᑦ ᓴᓇᔭᐅᓂᐊᖅᑐᓄᑦ ᐊᖏᖃᑎᒌᒍᑎᒥᒃ 46−ᓂᑦ 

ᓄᑖᓂᑦ ᐃᒡᓗᓂᑦ ᐃᖃᓗᖕᓂ (ᐊᔾᔨᒌᙱᑦᑐᑦ ᐃᓄᖕᓄᑦ ᐊᒻᒪ ᐃᖅᑲᓇᐃᔭᖅᑎᑦ ᐃᒡᓗᖏᑦ) ᐊᑭᖃᖅᑎᒋᔪᑦ $24.9 

ᒥᓕᐊᓐ−ᐸᓗᖕᓂ (ᐅᕝᕙᓘᓐᓃᑦ $560 ᑭᑉᐹᕆᒃᑐᖅ ᐃᓯᒐᒃ ᐊᑕᐅᓯᖅ).  ᑖᒃᑯᐊ ᐃᒡᓗᐃᑦ ᐃᑲᔫᑕᐅᓂᐊᖅᐳᑦ 

ᐃᒡᓗᑭᒃᓴᓗᐊᕐᓂᕐᒧᑦ ᓄᓇᓕᐸᐅᔭᕐᒥ.   

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪ Arctic Fresh Projects 

2025−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓴᖅᑎᑦᑎᓚᐅᖅᐳᑦ ᐱᓕᕆᖃᑎᖃᒋᔭᒥᓂᒃ Arctic Fresh Projects-

ᑯᓐᓂ ᑲᒪᓂᐊᕐᓗᑎᒃ ᓯᕗᓪᓕᖅᐹᒥ ᐃᒡᓗᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᓄᑖᓂᒃ 

ᐃᒡᓗᓕᐅᖅᑕᐅᓂᐊᖅᑐᓂᒃ ᑲᑎᑦᑎᔪᓂᑦ ᐱᓕᕆᓪᓚᑦᑖᕐᓗᑎᒃ ᐃᖅᑲᓇᐃᔭᕆᐅᖅᓴᔪᓂᒃ ᓄᓇᕗᒥᐅᓄᑦ. ᑖᔅᓱᒨᓇ 

ᑲᑐᔾᔨᖃᑎᒌᖕᓂᒃᑯᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᕌᒐᖃᖅᑐᑦ ᐅᓄᖅᓯᒋᐊᖅᑎᑦᑎᔪᒪᑐᐃᓐᓇᙱᖦᖢᑎᒃ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᐃᓪᓗᓕᖕᒥ ᐱᖓᓱᓂᑦ ᓄᑖᓂᑦ ᑲᑎᙵᔪᓂᑦ ᐃᒡᓗᓕᐅᕐᓗᑎᒃ, ᑭᓯᐊᓂ 

ᓄᓇᓕᖕᓂ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓗᑎᒡᓗ ᐃᑲᔪᖅᑐᐃᓗᑎᒃ ᐃᓕᓐᓂᐊᖅᑎᓄᑦ-ᐊᐅᓚᑕᐅᔪᓂᑦ 

ᓴᓇᓂᐊᖅᑐᑦ ᐊᑐᖅᑕᐅᔪᓐᓇᖅᑐᒥᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥᑦ ᐱᓕᕆᖃᑎᖃᕐᓗᑎᒃ. ᐃᓚᓕᐅᔾᔨᓗᑎᒃ Arctic 

Fresh Projects-ᑯᓐᓂ ᐃᒡᓗᓕᐅᖅᑐᑦ ᐊᐅᓚᑦᑎᔨᓪᓚᕆᖓᓂ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

"ᑲᔪᓯᑎᑦᑎᓚᐅᖅᐳᑦ!" ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᖅ, ᓄᑖᖑᓪᓗᓂ ᐱᓕᕆᐊᖑᕙᓪᓕᐊᔪᖅ, 

ᐱᓕᕆᓪᓚᑦᑖᖅᑎᑦᑎᓗᑎᒃ, ᓄᓇᓕᖕᓂᒃ−ᑐᙵᕕᓕᖕᒥᒃ ᐃᓕᓐᓂᐊᖅᐸᓪᓕᐊᓗᑎᒃ ᐊᕙᑎᓂᒃ 30−ᓄᑦ ᑎᑭᓪᓗᒍ 

ᐃᓚᐅᔪᑦ. ᑖᓐᓇ ᐊᓯᐊᒍᑦ ᐊᖅᑯᑎᐅᔪᓐᓇᖅᑐᖅ ᓴᓇᔨᓪᓚᕆᖕᓄᑦ ᐱᔾᔪᑎᖃᓗᐊᖅᐳᖅ ᐱᓕᕆᓪᓚᑦᑖᕐᓗᑎᒃ 

ᐃᓕᓐᓂᐊᕐᓂᕐᒥᒃ ᐊᒻᒪ ᑲᔪᖏᖅᓴᐃᓂᕐᒥᒃ, ᖃᓪᓗᓈᓂᙶᖅᑐᓂᒃ ᐃᖅᑲᓇᐃᔭᖅᑎᓂᒃ ᑕᑎᖃᙱᓐᓂᖅᓴᐅᓕᕐᓗᑎᒃ, 

ᓄᓇᕗᒻᒥ ᐊᔪᙱᑦᑐᓂᒃ ᓴᓇᔨᖃᓕᕐᓗᑎᒃ, ᐃᑲᔪᖅᑐᐃᓗᑎᒡᓗ ᐊᑯᓂᐅᔪᒃᑯᑦ ᐃᒡᓗᓕᕆᓂᕐᒧᑦ 

ᑲᔪᓯᑎᑕᐅᔪᓐᓇᖅᑐᓂᒃ ᓄᓇᕗᒻᒥ. ᑕᒪᓐᓇ ᐱᓕᕆᖃᑎᒌᖕᓂᖅ ᐊᒃᑐᐊᓂᖃᖅᐳᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᖏᕈᑎᒋᓯᒪᔭᖓᓂᒃ ᓄᑖᓂᒃ ᓴᖅᑭᑦᑎᓗᑎᒃ, ᐱᓕᕆᖃᑎᒌᒡᓗᑎᒃ ᐊᑐᖅᑕᐅᓇᔭᖅᑐᓂᒃ ᐃᒡᓗᓕᐅᖅᐸᓪᓕᐊᓂᕐᒧᑦ 

ᓴᙱᓂᖅᑖᖅᑎᑦᑎᔪᓂᑦ ᓄᓇᓕᖕᓂ, ᑲᒪᒋᓗᒋᓪᓗ ᑐᐊᕕᕐᓇᖅᑐᒥᑦ ᐃᒡᓗᑖᕆᔭᐅᔭᕆᐊᓖᑦ.  

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪ Pewapun ᐃᒡᓗᓕᐅᖅᑎᑦ   

ᐱᓕᕆᖃᑎᒌᒡᓗᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐊᒻᒪ Pewapun ᐃᒡᓗᓕᐅᖅᑎᑦ ᑐᕌᒐᖃᖅᐳᑦ 

ᐊᑭᑐᓗᐊᙱᑦᑐᓂᒃ ᐃᒡᓗᓕᐅᕈᒪᓪᓗᑎᒃ ᓄᓇᕗᒻᒥ, ᐱᓕᕆᓪᓚᑦᑖᕐᓗᑎᒃ ᐃᓕᓐᓂᐊᖅᑎᑕᐅᓗᑎᒃ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓄᑦ, ᐃᖅᑲᓇᐃᔮᒃᓴᓂᒡᓗ ᓴᖅᑭᑦᑎᓗᑎᒃ ᒪᒃᑯᒃᑐᓄᑦ.   

ᓯᕗᓪᓕᖅᐹᒥᒃ ᖃᐅᔨᓴᕐᓗᑎᒃ ᑲᖏᖅᖠᓂᕐᒥ ᐱᐊᓂᒃᑕᐅᕝᕕᒃᓴᖃᖅᐳᖅ 2025−ᒥ ᐊᐅᔭᒃᑯᑦ/ᐅᑭᐊᒃᓵᒃᑯᑦ 

ᐊᕙᑎᓂᒡᓗ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᓂᒃ ᓴᓇᔪᓐᓇᖅᑎᑦᑎᓪᓗᑎᒃ ᐱᖓᓱᓂᒃ ᑲᑎᙵᔫᖕᓂᒃ 

(ᐊᕐᕕᓂᓕᑦ ᐃᒡᓗᐃᑦ) ᓯᕗᓂᒃᓴᒥ ᐃᓕᓐᓂᐊᖅᑎᑦ ᐃᒡᓗᒃᓴᖏᓐᓂᒃ ᐊᑐᕐᓗᑎᒃ ᐋᖅᑭᒃᓱᒐᕐᓂᖅᑐᓂᒃ ᓴᓇᔭᐅᔪᒃᓴᓂᒃ 

ᐊᑐᐃᓐᓇᕈᖅᑎᑕᐅᔪᓂᒃ Pewapun−ᑯᓐᓂ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᒥᒃ ᐊᑐᐃᓐᓇᕈᖅᑎᑦᑎᓲᖑᕗᑦ 

ᑲᒪᒋᔭᖃᖅᐸᒃᖢᑎᒡᓗ ᐋᖅᑭᒃᓯᒪᓂᒃᓴᖓᓂᒃ ᓴᓇᔭᐅᓂᖓᓂᒡᓗ, ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᓱᓇᒃᑯᑖᖃᖅᑎᑦᑎᕙᒃᖢᑎᒃ ᐃᓕᓐᓂᐊᖅᑎᓂᒃ, ᐃᓕᓴᐃᔨᓂᒃ ᐊᒻᒪ ᐊᐅᓚᑦᑎᕙᒃᖢᑎᒃ ᐃᓕᓐᓂᐊᖅᑕᐅᔪᒃᓴᓂᒃ.   

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 

2024−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐱᒋᐊᖅᑎᑦᑎᓚᐅᖅᐳᑦ 

ᓄᓇᕗᒻᒥ ᐊᖅᑯᑎᒥᒃ ᐃᒡᓗᒥᒃ ᓇᖕᒥᓂᖃᕐᓂᕐᒧᑦ ᓯᕗᓪᓕᖅᐹᒥ ᖃᐅᔨᓴᕈᑕᐅᔪᒥᒃ ᐱᕕᖃᖁᓪᓗᒋᑦ ᑎᓴᒪᑦ 

ᓂᕈᐊᖅᑕᐅᓯᒪᔪᑦ ᐃᓚᒌᑦ ᐊᑐᖅᑐᐊᕈᓐᓇᖁᓪᓗᒋᑦ ᐃᒡᓗᒥᒃ ᐃᓚᐅᑎᓪᓗᒋᑦ ᑮᓇᐅᔭᑎᒍᑦ ᐅᖃᓕᒫᕆᐅᖅᓴᓂᕐᒥᒃ 

ᐊᒻᒪ ᐃᒡᓗᒥᒃ ᓇᖕᒥᓂᖃᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᒥᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᐳᑦ 

ᑎᓴᒪᓂᒃ ᐃᒡᓗᓂᒃ ᑲᑎᙵᔪᓂᒃ ᐃᖃᓗᒃᑑᑦᑎᐊᒥ ᐊᑐᖅᑕᐅᔪᒥᒃ ᓯᕗᓪᓕᖅᐹᒥ ᖃᐅᔨᓴᕈᑕᐅᓪᓗᓂ ᐊᑭᖓᓗ 

ᓇᖕᒥᓂᖅ ᐃᒡᓗᖃᕐᓂᕐᒧᑦ ᐱᓕᒻᒪᒃᓴᕐᓂᖅ ᐊᑭᓕᖅᑕᐅᓯᒪᔪᖅ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ (MOU) 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ. 

ᐃᓕᓐᓂᐊᖅᑕᒥᓂᒃ ᐊᓂᒍᐃᒃᐸᑕ, ᐱᔪᓐᓇᖅᑎᑕᐅᔪᑦ ᐃᓚᐅᔪᑦ ᐃᒡᓗᒥᒃ ᓂᐅᕕᕈᓐᓇᕐᓂᐊᖅᐳᑦ, 

ᐃᑲᔪᖅᑐᖅᑕᐅᓗᑎᒃ ᐊᐃᑦᑑᑎᒥᒃ $30,000-ᒧᑦ ᑎᑭᓪᓗᒍ.  

ᐋᖅᑭᒃᓱᒐᖅᑐᑦ ᒪᑭᑐᐃᓐᓇᕆᐊᓖᑦ ᐃᒡᓗᒃᓴᐃᑦ 

2023-24−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᐳᑦ ᓴᒃᑯᒃᑯᓐᓂ ᓄᑖᒥᒃ ᐃᒡᓗᕐᔪᐊᓄᑦ 

ᐋᖅᑭᒋᐊᕈᑎᒃᓴᑦ ᓴᓇᔭᐅᖁᓪᓗᒋᑦ ᐊᒻᒪ ᐃᓕᐅᖅᑲᖅᑕᐅᓗᑎᒃ ᐊᕙᑎᓪᓗ ᒪᕐᕉᒃ ᐃᒡᓗᓂᒃ ᐊᑐᖅᑐᐊᖅᑕᐅᔪᒃᓴᓂᒃ 

ᑯᓕᓪᓗ ᐊᑕᐅᓯᕐᒥᒃ ᓄᓇᓕᖕᓂ. 2024-25-ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᐳᑦ 

RCM−ᑯᓐᓂ ᐱᓕᕆᔨᓂᒃ 34-ᓂᒃ ᐃᒡᓗᓕᐅᖅᖢᑎᒃ ᖁᓕᓪᓗ ᑕᓪᓕᒪᓂᒃ ᓄᓇᓕᖕᓂ. ᑖᓐᓇ ᐱᓕᕆᐊᖑᔪᖅ 

ᐃᑲᔪᓚᐅᖅᐳᖅ ᓱᒃᑲᒃᑎᒋᐊᖅᑎᑦᑎᓂᕐᒥᒃ ᐃᒡᓗᓕᐅᕐᓂᕐᒥᒃ ᐅᓄᖅᓯᒋᐊᖅᖢᑎᒡᓗ ᐃᓄᐃᑦ ᐃᓚᐅᔪᑦ ᓄᓇᓕᖕᓂ 

ᐃᒡᓗᑖᖅᑎᑦᑎᕙᓪᓕᐊᔪᓂᑦ. 2025-ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓕᐅᕋᓱᒃᐳᑦ $40ᒥᓕᐊᓐ ᖃᓂᒋᔮᓂ 

ᓴᓇᔭᐅᔪᒃᓴᓂᒃ 54-ᓂᒃ ᓄᑖᓂᒃ ᐃᒡᓗᓕᐅᕈᑎᒃᓴᓂᒃ (ᐊᑭᑐᓗᐊᙱᑦᑐᓂᒃ ᐃᓄᖕᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᓂᒃ) ᓄᓇᕗᒻᒧᑦ. ᑖᒃᑯᐊ ᓄᑖᑦ ᐃᒡᓗᐃᑦ ᖁᓕᓄᑦ ᓄᓇᓕᖕᓃᓐᓂᐊᖅᑐᑦ: ᐊᕐᕕᐊᑦ, ᖃᒪᓂ'ᑐᐊᖅ, 

ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᑲᖏᖅᖠᓂᖅ, ᑰᒑᕐᔪᒃ, ᐃᒡᓗᓕᒃ, ᑲᖏᖅᑐᒑᐱᒃ, ᑕᓗᕐᔪᐊᖅ ᐊᒻᒪ ᐊᐅᓱᐃᑦᑐᖅ.  

ᐊᐳᖅᑎᕐᓈᖅᑐᖅ ᐅᔭᕋᖕᓂᐊᕐᕕᒃ 

2025−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᐊᐳᖅᑎᕐᓈᖅᑐᖅ ᐅᔭᕋᖕᓂᐊᕐᕕᖕᒥ (Agnico Eagle) 

ᐊᑎᓕᐅᓚᐅᖅᐳᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᑐᓴᐅᒪᖃᑎᒌᒡᓗᑎᒃ 

ᖃᓄᖅᑑᕈᑎᓄᑦ ᐃᑲᔫᑎᒃᓴᓂᒃ. ᐊᐳᖅᑎᕐᓈᖅᑐᒃᑯᑦ ᐊᑭᓖᓂᐊᖅᐳᑦ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᔾᔪᑎᓄᑦ 

ᐊᑭᖃᖅᑎᒋᔪᓂᒃ $2ᒥᓕᐊᓂᒃ ᐊᕙᑎᓂᒃ ᓄᑖᓂᑦ ᐋᖅᑭᒃᓱᒐᕐᓄᑦ ᐃᒡᓗᓄᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓂᐅᕕᐊᕆᓛᖅᑕᖏᑦ ᐊᐅᓪᓚᖅᑎᑕᐅᓯᒪᓕᖅᖢᑎᒡᓗ ᐊᐳᖅᑎᕐᓈᖅᑐᒃᑯᓐᓂ ᑲᖏᖅᖠᓂᕐᒧᑦ ᐊᒻᒪ ᖃᒪᓂ'ᑐᐊᕐᒧᑦ. 

ᐃᑲᔪᖅᑐᖅᑕᐅᔪᑦ ᐃᓪᓗᓕᕆᓂᕐᒧᑦ ᐱᓕᕆᐊᖑᔪᑦ / ᑲᓇᑕᒥ ᐃᓪᓗᓕᕆᓂᕐᒧᑦ ᐊᓯᔾᔩᓂᕐᒧᑦ ᐱᓕᕆᕝᕕᒃ  

ᐃᑲᔪᖅᓱᖅᑕᐅᔪᑦ ᐃᓪᓗᓕᕆᓂᕐᒧᑦ ᐱᓕᕆᖃᑎᒌᑦ ᑲᑐᔾᔨᖃᑎᒌᒍᑕᐅᓪᓗᑎᒃ ᐱᓕᕆᐊᖑᕗᑦ 

ᐃᒃᓯᕙᐅᑕᖃᖃᑕᐅᓪᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᐃᓄᓕᕆᔨᒃᑯᓐᓄᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪ ᒪᓕᒐᓕᕆᔨᒃᑯᓐᓄᑦ. ᐱᔾᔪᑎᒋᔭᖓᑦ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᐃᒡᓗᓂᒃ 

ᐊᑐᖅᑕᐅᔪᓐᓇᕐᒥᔪᓂᑦ ᐋᖅᑭᒃᓱᐃᓗᑎᒃ ᐃᑲᔪᖅᑐᐃᔪᓂᒃ ᐊᓯᔾᔨᖅᐸᓪᓕᐊᔪᓂᒡᓗ ᐃᒡᓗᒋᔭᐅᔪᓂᒃ, 

ᑲᔪᓯᑎᑦᑎᓗᑎᒡᓗ ᐱᓕᕆᖃᑎᒌᖕᓂᕐᒥᒃ ᒐᕙᒪᒃᑯᑦ ᐱᓕᕆᕝᕕᒋᔭᖏᓐᓂᒃ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᒃ 

ᐊᔾᔨᖃᙱᑦᑐᑦ ᐱᔭᐅᔭᕆᐊᓕᑦ ᓄᓇᕗᒻᒥᐅᓄᑦ ᑲᒪᒋᔪᒪᓪᓗᒋᑦ, ᐱᓗᐊᖅᑐᒥ ᐊᒃᑐᖅᑕᐅᓴᕋᐃᑦᑐᓄᑦ 

ᐱᓕᕆᖃᑎᒌᓄᑦ. 

ᓄᕕᐱᕆ 2024−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᖅᐳᑦ ᐃᑲᔪᖅᓱᐃᔪᓂᒃ ᐃᒡᓗᓕᕆᓂᕐᒧᑦ ᐊᑭᑐᔪᓂᒃ 

ᐱᓕᕆᐊᓂᒃ, ᐱᓕᕆᐊᒃᓴᓂᒃ ᐊᑐᐃᓐᓇᐅᑎᑦᑎᓪᓗᑎᒃ $150,000-ᒧᑦ ᑎᑭᓪᓗᒍ ᑕᒪᐃᓐᓄᑦ ᐊᑭᑐᓗᐊᙱᑦᑐᓂᑦ 

ᐃᒡᓗᓄᑦ ᐅᕝᕙᓘᓐᓃᑦ $100,000 ᐊᑐᓂ ᐃᓄᑐᐊᓄᑦ ᐃᒡᓗᕈᓯᓕᖕᓄᑦ ᐃᑲᔪᖅᓱᐃᔪᓄᑦ ᐃᒡᓗᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ. ᑮᓇᐅᔭᑦ ᐊᑐᐃᓐᓇᕈᖅᑎᑕᐅᓲᖑᕗᑦ ᐃᓱᒪᒋᔭᐅᔪᓐᓃᒐᒃᓴᐅᓪᓗᓂ ᐊᑐᖅᑐᐊᕈᑎᒧᑦ 

ᐅᑭᐅᓄᑦ ᖁᓕᓄᑦ ᑭᒡᓕᖃᖅᖢᒍ.  

2023−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᑖᓚᐅᖅᐳᑦ ᑲᓇᑕᒥ ᐃᒡᓗᓂᒃ ᐊᓯᔾᔨᖅᐸᓪᓕᐊᔪᓕᕆᕝᕕᖕᒥ 

ᓴᙱᒃᑎᒋᐊᕐᓗᒍ ᐃᑲᔪᖅᑐᐃᓗᑎᒡᓗ ᓄᓇᕗᒻᒥ ᑮᓇᐅᔾᔭᒃᓴᕋᓱᐊᖅᑎᐅᙱᑦᑐᓄᑦ ᐃᒡᓗᓕᕆᔨᓄᑦ. 

ᐱᓕᕆᖃᑎᒌᒃᑐᑦ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐊᑐᐃᓐᓇᐅᑎᑦᑎᕗᑦ, ᐱᓕᒻᒪᒃᓴᖅᑎᑦᑎᓂᕐᒥᒃ, ᐱᓕᕆᔾᔪᑎᓄᓪᓗ 

ᐊᔪᙱᑦᑐᓂᒃ ᐃᑲᔪᖅᑐᐃᓗᑎᒃ ᓄᓇᓕᖕᓂ-ᐊᐅᓚᑕᐅᔪᓂᒃ ᐃᒡᓗᓕᕆᓂᕐᒧᑦ ᐱᓕᕆᐊᖑᑎᑕᐅᔪᓂᑦ. 

ᓴᖅᑭᓪᓗᐊᑕᖅᑐᑦ ᐱᓕᕆᖃᑎᒌᒃᑐᓂᑦ ᓴᖅᑭᑎᑦᑎᕗᖅ ᓄᓇᓕᖕᓂ ᐱᕈᖅᐹᓪᓗᕈᑎᒥᑦ (ᐱᕈᖅᐸᓪᓕᐊᓂᖅ 

ᓄᓇᑦᑎᓐᓂ) ᑮᓇᐅᔭᖁᑎᒋᔭᐅᔪᖅ, ᒪᓂᒪᑎᑦᑎᓪᓗᓂ $1.3 ᒥᓕᐊᓂᒃ ᑮᓇᐅᔭᖁᑎᒋᔭᐅᔪᓂᒃ ᐃᑲᔪᕈᒪᓪᓗᒋᑦ 

ᑲᑐᔾᔨᖃᑎᒌᖑᔪᑦ ᓯᕗᒻᒧᐊᖅᑎᑦᑎᕙᓪᓕᐊᓗᑎᒃ ᐊᑭᑐᓗᐊᙱᑦᑐᓂᒃ ᐃᒡᓗᓕᕆᓂᕐᒧᑦ ᐱᓕᕆᐊᖑᔪᓂᑦ. 

ᓄᓇᕗᒻᒥ ᐱᕈᖅᐹᓪᓕᕈᑎᑦ ᑮᓇᐅᔭᖁᑎᖏᑦ ᐋᖅᑭᒃᓱᖅᑕᐅᓯᒪᕗᖅ ᐃᑲᔪᕈᑕᐅᔪᒪᓪᓗᓂ ᑲᑐᔾᔨᖃᑎᒌᓂᒃ 

ᓄᓇᓕᖕᓂ ᐃᓱᒪᒋᔭᒥᓂᒃ ᐱᒋᐊᖅᑕᐅᔪᓂᓪᓗ ᓴᖅᑭᑎᑦᑎᖁᓪᓗᒋᑦ. ᓄᓇᕗᒻᒥ ᐱᕈᖅᐹᓪᓕᕈᑎᑦ ᑮᓇᐅᔭᖁᑎᖏᑦ 

ᑐᕌᒐᖃᖅᐳᑦ ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᐊᑭᑐᓗᐊᙱᑦᑐᓂᒃ ᐃᒡᓗᒃᓴᓂᒃ, ᐊᖏᕐᕋᖃᙱᑦᑐᑦ 

ᐅᓄᕈᓐᓃᖅᐹᓪᓕᕐᓗᑎᒃ, ᐊᒻᒪ ᐃᑲᔫᑎᒃᓴᑦ ᐊᑐᐃᓐᓇᐅᔪᑦ ᐱᕚᓪᓕᖅᑎᓐᓇᓱᒡᓗᒋᑦ ᐃᒡᓗᓕᕆᓂᕐᒧᑦ ᑲᔪᓯᔾᔪᑎᑦ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᖕᒥᔪᑦ ᒐᕙᒪᒃᑯᓐᓂᓕᒫ ᐱᓕᕆᐊᖑᔪᒃᓴᒥᒃ ᓱᒃᑲᒃᑎᒋᐊᖅᑎᑦᑎᓇᓱᒃᖢᑎᒃ 

ᓄᓇᓕᖕᓂ ᐃᒡᓗᓕᕆᓂᕐᒧᑦ ᐱᓕᕆᐊᓂᒃ ᐃᑲᔪᖅᓱᐃᔪᓂᒃ ᐃᓄᖕᓂᒃ ᐃᑲᔪᖅᑕᐅᔭᕆᐊᓕᖕᓂᒃ ᐃᓄᑑᓗᑎᒃ 

ᐃᓅᔪᓐᓇᖁᓪᓗᒋᑦ. ᒫᓐᓇᒧᑦ ᑎᑭᖦᖢᒍ ᑮᓇᐅᔭᑦ ᑲᑎᖦᖢᒋᑦ $425,000-ᓂᒃ ᑐᓂᓯᓯᒪᓕᖅᑐᑦ 8-ᓄᑦ 

ᐱᓕᕆᐊᒃᓴᓄᑦ ᐊᒻᒪ ᖁᓕᓪᓗ ᐊᑕᐅᓯᒃᑲᓐᓂᕐᓂᒃ ᐱᓕᕆᐊᒃᓴᓂᒃ ᒫᓐᓇ ᕿᒥᕐᕈᔭᐅᕙᓪᓕᐊᓪᓗᑎᒃ ᐅᕝᕙᓘᓐᓃᑦ 

ᐱᓕᕆᐊᖑᕙᓪᓕᐊᓪᓗᑎᒃ.  

ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪ ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᑦ ᓄᓇᖁᑎᖏᓐᓄᑦ 

ᐊᖏᕐᕋᕆᔭᐅᔪᓄᑦ 

ᐃᒡᓗᓕᐅᖅᐸᓪᓕᐊᓂᖅ ᑐᙵᕕᖃᖅᐳᖅ ᑮᓇᐅᔭᑐᐊᖑᙱᑦᑐᖅ ᐊᒻᒪ ᐃᒡᓗᓕᐅᕐᓂᑐᐃᓐᓇᐅᙱᑦᑐᓂᒃ 

ᑭᓯᐊᓂᑦᑕᐅᖅ ᓈᒻᒪᒃᑐᒥᒃ ᓄᓇᖃᕆᐊᖃᕆᕗᑦ. ᐊᖅᑯᑎᒋᓪᓗᒍ ᓄᓇᐅᔪᖅ ᐊᖏᕐᕋᕆᔭᐅᔪᓄᑦ 

ᐱᓕᕆᐊᖑᕙᓪᓕᐊᔪᒧᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖏᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᒻᒪ 

ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᑦ ᖃᔅᓯᐅᓂᖏᑦ ᖃᐅᔨᔭᐅᖁᓪᓗᒋᑦ ᑲᑎᖅᓱᐃᓗᑎᒡᓗ ᑐᑭᓯᒋᐊᒐᒃᓴᓂᒃ 

ᐊᑐᐃᓐᓇᐅᔪᓂᒃ ᓄᓇᒥᒃ ᓯᕗᓂᒃᓴᒥᓪᓗ ᓄᓇᐅᑉ ᐊᑐᐃᓐᓇᐅᓂᖓᓂᒃ.   

$2.3ᒥᓕᐊᓐ ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᕗᖅ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ  

ᐃᒡᓗᒃᓴᖃᖅᑎᑦᑎᓪᓗᑎᒃ ᓴᖅᑭᑎᑦᑎᓪᓗᑎᒡᓗ ᐱᕙᓪᓕᐊᑎᑦᑎᓂᕐᒥᒃ ᑐᓴᐅᒪᖃᑎᒌᒡᕕᒃᓴᒥᒃ ᓄᓇᑖᖅᑎᑦᑎᕙᒃᑐᓂᑦ, 

ᖃᐅᔨᓴᕈᑕᐅᓗᓂ ᓄᓇᒥᒃ ᐱᕙᓪᓕᐊᑎᑦᑎᓂᕐᒧᑦ ᓇᐅᑦᑎᖅᓱᕐᓗᑎᒡᓗ ᓄᓇᑖᕐᕕᐅᕙᒃᑐᒥᑦ.  ᑖᓐᓇ ᐱᓕᕆᐊᖑᔪᖅ 

ᐱᐊᓂᒃᑕᐅᓚᐅᖅᑐᖅ ᐋᖐᓯ 2021ᒥᑦ. ᑕᐃᒪᙵᓂᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑦᑎᓯᒪᓕᖅᑐᑦ 

ᑐᓴᐅᒪᖃᑎᒌᒡᕕᒃᓴᒥᒃ ᐱᓕᕆᔾᔪᑎᓂᒡᓗ, ᑕᐃᔭᐅᓪᓗᓂ ᓄᓇ ᑐᖅᑲᖅᑕᕐᕕᒃ, ᐊᒻᒪ ᓯᕗᓪᓕᖅᐹᒥ ᐱᓕᕆᐊᖑᓪᓗᓂ 

ᐊᑐᖅᑕᐅᓂᖓᓂᒃ ᖃᐅᔨᓴᕐᓂᐊᖅᑎᓪᓗᒋᑦ ᐊᒻᒪ ᖃᐅᔨᓴᕈᒪᓪᓗᑎᒃ ᓄᓇᒥᒃ ᓯᕗᓂᒃᓴᒥ 

ᐃᒡᓗᓕᐅᖅᑕᐅᓛᖅᑐᓂᒃ.    

ᓄᓇᒥᒃ ᐱᕙᒌᔭᕐᓂᕐᒧᑦ ᓄᓇᓕᖕᓄᑦ ᐳᓛᕆᐊᕐᓃᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖃᖅᐳᑦ 

ᐃᓚᐅᑎᑦᑎᕙᒡᓗᑎᒃ ᓄᓇᓕᖕᓂ ᐃᒡᓗᓕᕆᓂᕐᒧᑦ 

ᐱᓕᕆᐊᓂᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓄᓇᓕᖕᓄᐊᖃᑦᑕᖅᓯᒪᕗᑦ ᓄᓇᕗᒻᒥ 

ᐱᓕᕆᖃᑎᒌᑦᑎᐊᓕᒃᑲᓐᓂᕈᒪᓪᓗᑎᒃ ᐃᓕᓐᓂᐊᕐᓗᑎᒡᓗ 

ᑕᒪᐃᓐᓂᒃ ᓄᓇᓕᖕᓂ, ᐅᑯᓂᖓᓗ ᓄᓇᒥᒃ ᐱᕙᒌᔭᕐᓂᖅ, 

ᑐᓗᖅᑕᕈᑎᑦ ᐱᕙᓪᓕᐊᑎᑕᐅᔪᓂᑦ ᐊᒻᒪ ᓄᓇᓕᖕᓂ 

ᐱᔪᓐᓇᕐᓂᕆᔭᐅᔪᓄᑦ.  

ᐃᓚᖓᑦ ᐱᒻᒪᕆᐅᔪᖅ ᓴᖅᑭᓚᐅᖅᑐᑦ ᐳᓚᕋᖅᑎᓪᓗᒋᑦ ᓂᕈᐊᓚᐅᖅᑐᑦ ᓄᓇᒥᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒃᓴᖏᓐᓂᑦ ᓴᖅᑭᑕᐅᓛᖅᖢᓂ 2024−ᒥᑦ, 2025−ᒥᑦ 2026−ᒥᓪᓗ, ᑕᐅᑐᒃᖢᑎᒃ ᓄᓇᒥᑦ 

ᓄᓇᓕᖕᓂᓪᓘᓐᓃᑦ ᐱᑐᐃᓐᓇᕆᐊᖃᖕᓂᖕᒧᑦ ᐱᑕᖃᙱᓐᓂᐅᔪᑦ ᐃᓐᓄᒃᑕᐅᓚᐅᖅᑳᕋᑎᒃ 

ᐱᓕᕆᐊᖑᓚᐅᖅᑳᕋᓂ 2027−ᒥᑦ ᐅᖓᑖᓄᓪᓗ. ᐳᓚᕋᑲᑕᒃᑐᑦ ᐱᕕᒃᓴᖃᖅᑎᑦᑎᓚᐅᕆᕗᑦ 

ᑐᓴᐅᒪᖃᑎᒌᒃᑎᑦᑎᑦᑎᐊᖅᖢᑎᒃ ᓄᓇᐅᑉ ᒥᒃᓵᓄᑦ ᐃᒡᓗᓕᐅᕐᕕᐅᔪᒪᔪᓄᓪᓗ ᐊᔪᕐᓇᖅᑐᖅᓯᐅᕈᑕᐅᕙᒃᑐᓂᑦ 

ᓄᓇᓕᖕᓂ, ᑕᒪᐃᓐᓄᑦ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᓂᑦ ᕼᐋᒻᓚᒃᑯᓐᓂᓪᓗ.  

ᓄᓇᓕᖕᓂ ᐅᖃᖃᑎᒌᒃᑐᑦ ᓇᓗᓇᐃᖅᓯᓚᐅᖅᐳᑦ ᐱᔾᔪᑕᐅᓪᓗᐊᑕᖅᑐᓂᒃ ᐊᒻᒪ ᐊᑐᓕᖁᔭᐅᔪᓂᒃ ᐊᒻᒪ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒋᐊᖅᓯᓚᐅᖅᐳᑦ ᑲᔪᓯᑎᑦᑎᔾᔪᑕᐅᓂᐊᖅᑐᒥᒃ ᓄᓇᕗᒻᒥ 3000-ᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ.  ᓄᓇᓕᖕᓄᑦ ᐳᓚᕋᖅᑐᑦ ᐱᕕᖃᖅᑎᑦᑎᓚᐅᕆᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

ᑐᓴᐅᒪᖃᑦᑕᐅᑎᓪᓗᑎᒃ ᕼᐋᒻᓚᒃᑯᓐᓂ ᓄᓇᓕᖕᓂᓗ ᐃᒡᓗᓕᕆᔨᒋᔭᐅᔪᓄᑦ ᓄᓇᕗᑦ 3000 

ᒥᒃᓵᓄᑦ.  ᐱᕚᓪᓕᕈᑎᒃᓴᑦ ᓄᓇᕗᑦ 3000−ᒧᑦ ᐊᑐᓂ ᓄᓇᓕᖕᓄᐊᖅᑕᐅᓚᐅᖅᐳᑦ ᑐᓴᐅᒪᔾᔪᑕᐅᓂᐊᖅᑐᓂᒃ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᐃᖅᑲᓇᐃᔭᖅᑎᖏᓐᓂᒡᓗ, ᕼᐋᒻᓚᒃᑯᓪᓗ ᐃᖅᑲᓇᐃᔭᖅᑎᖏᓐᓂᒃ 

ᑲᑎᒪᔨᖏᓐᓂᒡᓗ.   

ᐃᒡᓗᓕᕆᓂᖅ ᓱᒃᑲᒃᑎᒋᐊᖁᓪᓗᒍ ᑮᓇᐅᔭᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᓚᐅᖅᐳᑦ 17−ᓂᒃ ᓄᓇᓕᖕᓂ ᓄᓇᕗᒻᒥ ᑐᓂᓯᖁᓪᓗᒋᑦ ᑲᓇᑕᒥ 

ᒐᕙᒪᒃᑯᑦ ᐃᒡᓗᓕᕆᓂᕐᒧᑦ ᑐᐊᕕᕐᓇᖅᑐᓕᕆᔨᑦ ᑮᓇᐅᔭᖏᓐᓂᒃ, ᐊᑐᐃᓐᓇᕈᖅᑎᑦᑎᓚᐅᖅᑐᑦ $27 ᒥᓕᐊᓐ−ᓂᒃ 

ᑮᓇᐅᔭᓂᒃ ᓄᓇᓕᖕᓄᑦ ᐱᐅᓯᒋᐊᕈᑎᒃᓴᓂᒃ ᓄᓇᒧᑦ ᐱᑐᐃᓐᓇᕆᐊᖃᓕᕐᓂᕐᒧᑦ ᐃᒡᓗᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᓚᐅᖅᑐᑦ ᕼᐋᒻᒪᓚᒃᑯᓐᓄᑦ 2023−ᒥ ᓄᓇᓕᖕᓄᑦ 

ᐳᓛᕆᐊᓚᐅᖅᖢᑎᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓴᓚᐅᖅᖢᑎᒃ ᐊᒃᓱᕈᕐᓇᖅᑐᓂᒃ ᑐᐊᐸᐃᑦ ᐱᔾᔪᑎᒋᓪᓗᒋᑦ, 

ᓄᓇᒥᒃ ᐊᐅᓚᑦᑎᔪᓐᓇᕐᓂᖅ, ᐊᒡᓚᕝᕕᓕᕆᔾᔪᑎᑦ, ᐊᒻᒪ ᑮᓇᐅᔭᑎᒍᑦ ᑐᓗᖅᑕᕈᑏᑦ ᓄᑖᓄᑦ ᐊᐅᓚᔪᓐᓇᐅᑎᓄᑦ 

ᐊᓯᖏᓐᓄᓪᓗ ᓄᓇᒥᒃ ᐱᕙᓪᓕᐊᑎᑦᑎᓂᕐᒧᑦ.  

ᐃᒡᓗᓕᕆᔨᕐᔪᐊᒃᑯᑦ, ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᕼᐋᒻᓚᑦᑯᓐᓂ ᐃᑲᔪᖅᑕᐅᔭᕆᐊᓕᖕᓂᑦ ᓇᖕᒥᓂᖅ 

ᑐᒃᓯᕋᐅᑎᖏᓐᓂ.  ᑮᓇᐅᔭᓂᒃ ᑐᒃᓯᕋᐅᑎᑦ ᓇᓗᓇᐃᖅᓯᕗᑦ ᐊᒥᓱᓂᑦ ᐱᓕᕆᐊᖑᕙᓪᓕᐊᔪᒪᔪᓂᑦ ᑐᕌᒐᖃᖅᑐᓂᑦ 

ᐊᑐᖅᑕᐅᖃᑦᑕᖅᑐᓂᑦ ᐊᓯᔾᔩᓂᕐᒥᑦ ᓱᑲᒃᑎᒋᐊᖁᓪᓗᒍ ᐃᓪᓗᑖᕆᔭᐅᕙᒃᑐᑦ.    

ᕼᐋᒻᒪᓚᒃᑯᑦ, ᐃᑲᔪᖅᓱᖅᑕᐅᓪᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔫᑎᒃᓴᖏᓐᓂᒃ ᐊᒻᒪ ᐊᔪᙱᓐᓂᖏᓐᓂᒃ 

ᓄᓇᕗᒻᒥ ᕼᐋᒻᒪᓚᒃᑯᑦ ᑲᑐᔾᔨᖃᑎᒌᓂᑦ, ᑮᓇᐅᔭᖅᑖᕈᓐᓇᖅᓯᓚᐅᖅᐳᑦ.  ᐃᑲᔪᕐᓂᐊᕐᓗᓂ ᕼᐋᒻᓚᒋᔭᐅᔪᑦ 

ᐱᓕᕆᐊᖃᕐᓂᐊᕐᓗᑎᒃ ᐱᒋᐊᖅᑕᐅᓯᒪᔪᓂᒃ, ᕼᐋᒪᓚᒃᑯᑦ ᑲᑐᔾᔨᖃᑎᒌᑦ ᐋᖅᑭᒃᓯᓚᐅᖅᐳᑦ ᐱᓕᕆᖃᑎᒌᒐᓱᖕᓂᖅ 

ᕼᐋᒻᓚᒃᑯᑦ ᐱᓕᕆᖃᑎᒌᖁᓪᓗᒋᑦ ᐱᔭᕇᖅᓯᔪᒪᓪᓗᑎᒃ ᐱᓕᕆᐊᖑᔭᕆᐊᓕᖕᓂᒃ ᓱᒃᑲᒃᑎᒋᐊᖅᑎᑦᑎᓗᑎᒃ 

ᐃᒡᓗᑖᕆᔭᐅᕙᒃᑐᓂᑦ.   

ᐱᓕᕆᐊᒃᓴᓄᑦ ᐸᕐᓇᐅᑎ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑭᐅᔪᓐᓇᖁᓪᓗᒋᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᑦ ᐊᒡᓚᕝᕕᖓᑕ ᐅᓂᒃᑳᖏᓐᓂᑦ 

ᖃᐅᔨᔭᐅᔪᓂᑦ ᐱᓕᕆᐊᖃᖅᖢᑎᒡᓗ ᓂᕆᐅᒋᔭᐅᔪᓂᑦ ᓯᕗᓂᑦᑎᓐᓂᑦ ᐱᔭᐅᔭᕆᐊᓕᖕᓂᑦ, ᐱᓕᕆᐊᒃᓴᓄᑦ 

ᐸᕐᓇᐅᑎᒥᑦ ᓴᖅᑭᑦᑎᓚᐅᖅᑐᑦ ᐊᑐᓕᖅᑎᑕᐅᓂᐊᖅᖢᑎᒡᓗ ᐱᐅᓯᕚᓪᓕᕋᓱᒡᓗᒋᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᕗᑦ ᐊᑐᓕᖅᑎᑦᑎᕙᓪᓕᐊᓂᐊᖅᑐᓂᒃ ᐱᐊᓂᒡᕕᒃᓴᖏᓐᓂᓪᓗ ᐊᑐᓂ 

ᐱᓕᕆᐊᒃᓴᑦ. ᖃᐅᔨᓴᕐᓂᕐᒧᑦ ᐸᕐᓇᐅᑎᒥᒃ ᓴᖅᑭᑦᑎᔪᖃᓚᐅᕐᒥᔪᖅ ᐱᓕᕆᐊᓪᓗᐊᑕᖏᓐᓄᑦ ᓇᓗᓇᐃᖅᓯᔾᔪᑎᓂᒃ 

ᐃᑲᔪᖅᑐᐃᓪᓗᑎᒃ ᑕᑯᒃᓴᐅᓂᖅᓴᐅᓕᖁᓪᓗᒍ ᐊᒻᒪᓗ ᐱᕕᖃᖅᑎᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓴᐅᒪᑎᑦᑎᔪᓐᓇᑦᑎᐊᕐᓗᑎᒃ ᐱᕙᓪᓕᐊᓂᐅᔪᓂᒃ ᐊᑐᓕᖁᔭᐅᔪᑦ ᑲᒪᒋᓂᐊᕐᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᒻᒪᕆᑦ 

ᐊᒡᓚᕝᕕᖓᓂ ᐅᓂᒃᑳᓕᐊᒥᑦ.   

ᐅᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᒃᑲᓐᓂᖅᐳᑦ ᑐᕌᒐᕆᔭᐅᔪᓂᒃ, ᐱᓕᕆᐊᒃᓴᓂᒃ, ᐱᕕᒃᓴᕆᔭᐅᔪᓂᒃ ᐊᒻᒪ 

ᐊᑐᓕᖅᑎᑕᐅᔪᓂᒃ ᐱᓕᕆᐊᒃᓴᓂᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᓯᒪᓕᖅᑐᑦ ᐱᖓᓱᓂᒃ ᑐᕌᒐᕆᔭᐅᔪᓂᒃ ᐱᓕᕆᐊᖑᖃᑕᐅᔪᓂᒃ ᐱᖓᓱᓄᑦ ᐊᑕᖏᕐᓗᒍ 

ᑕᒻᒪᖅᓯᒪᔪᖅᓯᐅᖅᑕᐅᔪᓄᑦ ᖃᐅᔨᔭᐅᔪᓄᑦ.  

ᑐᕌᒐᖓ 1 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᓂᐊᖅᑐᑦ ᓄᓇᕗᒻᒥᐅᓂᑦ ᓈᒻᒪᒃᑐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᑐᐃᓐᓇᐅᑎᑦᑎᖁᓪᓗᒋᑦ.  

ᐱᓕᕆᐊᒃᓴᖅ ᓯᕗᓪᓕᖅ: ᕿᒥᕐᕈᒃᑲᓐᓂᕐᓗᒋᑦ ᓇᓴᐃᔾᔪᑕᐅᕙᒃᑐᑦ ᓯᕗᓪᓕᖅᐸᐅᔾᔭᐅᔭᕆᐊᓕᖕᓂᑦ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᑐᓂᐅᖅᑲᐃᑎᓪᓗᒋᑦ ᐱᐅᓯᒋᐊᖅᑎᓪᓗᒍᓗ ᐱᓕᕆᔾᔪᑎᖓ 

ᑲᒪᒋᔭᐅᑎᓪᓗᒋᓪᓗ ᖃᔅᓯᖓᓃᓕᕐᓂᖏᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᑐᒃᓯᕋᐅᑎᑦ. 

ᐱᕕᒃᓴᖓ:  ᑕᖅᑭᑦ 12-ᒥᑦ 18−ᒧᑦ 

ᐊᑐᓕᖅᑎᑕᐅᕙᓪᓕᐊᓂᖓ: 

• ᓴᖅᑭᑦᑎᓗᑎᒃ ᐱᓕᕆᓪᓚᕆᒍᒪᔪᓂᑦ ᕿᒥᕐᕈᓂᐊᖅᑐᓂᒃ ᓄᑖᙳᕆᐊᕐᓗᒋᓪᓗ ᓇᐃᓴᐅᓯᖅᓱᐃᔾᔪᑎᖏᑦᑕ 

ᐋᖅᑭᒃᓯᒪᓂᖓ, ᐊᑐᐊᒐᖏᑦ, ᒪᓕᒋᐊᓕᖏᓪᓗ, ᐱᔭᕆᐊᖃᖅᐸᑦ. 
• ᐅᖃᖃᑎᒋᓗᒋᑦ ᐃᖅᑲᓇᐃᔭᖅᑎ ᐱᔨᑦᑎᕋᖅᐹᒃᑐᑦ ᐊᒻᒪ ᐱᔾᔪᑕᐅᔪᓂᑦ ᖃᐅᔨᒪᔨᑕᕐᓂᑦ ᑐᑭᓯᖁᓪᓗᒋᑦ 

ᐊᒃᑐᖅᑕᐅᓂᖏᓐᓂᑦ ᒫᓐᓇ ᓈᓴᐃᔾᔪᑕᐅᕙᒃᑐᒥᑦ. 
• ᐅᖃᖃᑎᒌᓚᐅᖅᑐᑦ ᒪᓕᒃᖢᒋᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᖅᑐᑦ 

ᐱᐅᓯᕚᓪᓕᕈᑕᐅᔪᓐᓇᖅᑐᓂᒃ ᓈᓴᐃᓯᕆᔾᔪᑎᒧᑦ ᓈᒻᒪᒋᔭᐅᔪᒥᑦ ᐊᔾᔨᒌᑎᑦᑎᔪᒥᓪᓗ. 
• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᓂᐊᖅᐳᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᐊᑐᓕᖅᑎᑦᑎᑎᓪᓗᒋᑦ 

ᓈᓴᐃᔾᔪᑕᐅᔪᒥᒃ ᓄᑖᒥᒃ ᐱᖁᑎᓂᒃ ᐊᐅᓚᑦᑎᓂᕐᒧᑦ ᖃᕋᓴᐅᔭᓕᕆᔾᔪᑎᓂᒃ ᐊᑐᕐᓗᑎᒃ ᑕᖅᑭᑦ 18-24 

ᐃᓗᐊᓂ. 
• ᐃᖅᑲᓇᐃᔭᖅᑎᑦ ᐃᓕᓐᓂᐊᖅᑎᑕᐅᕙᒡᓗᑎᒃ ᐊᒻᒪ ᒪᓕᑦᑎᐊᖅᓯᒪᖕᒪᖔᑦ ᕿᒥᕐᕈᕙᒡᓗᑎᒃ 

ᐃᑲᔪᖅᑐᐃᓗᑎᒃ ᑕᒻᒪᖅᓯᒪᙱᑦᑐᓂᒃ ᐊᑐᖅᑕᐅᖁᓪᓗᒍ. 
• ᐊᐅᓚᓂᖓ ᐊᑐᕐᓗᒍ ᓄᑖᖅ ᐃᒡᓗᒋᔭᐅᔪᓂᒃ ᐊᐅᓚᑦᑎᓂᕐᒥᑦ ᖃᕋᓴᐅᔭᓕᕆᔾᔪᑎᒥᑦ ᖃᐅᔨᓴᖁᓪᓗᒋᑦ 

ᕿᒥᕐᕈᓗᒋᓪᓗ ᐊᐅᓚᑦᑎᔾᔪᑎᑦ ᖃᐅᔨᓴᕐᓗᒋᑦ ᑕᒻᒪᖓᙱᑦᑎᐊᕐᒪᖔᑕ. 
 

ᐱᓕᕆᐊᒃᓴᖅ ᑐᒡᓕᐊ: ᐃᑲᔪᖅᑐᐃᓂᖅᓴᐅᓗᑎᒃ ᑲᒪᒋᔭᐅᓗᑎᓪᓗ ᓄᓇᓕᖕᓂ ᐃᓪᓗᓕᕆᔨᒃᑯᑦ 

ᓴᓂᕐᕙᐃᖃᑦᑕᖅᑕᖏᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᒪᓕᑦᑎᐊᖁᓪᓗᒋᑦ ᒐᕙᒪᒃᑯᑦ 

ᒪᓕᒐᖏᓐᓂᑦ, ᐊᑐᐊᒐᖏᓐᓂᑦ, ᐱᓕᕆᔾᔪᓯᖏᓐᓂᑦ ᐊᐅᓚᑦᑎᓂᕐᒧᓪᓗ ᐊᖏᕈᑎᓂᑦ ᑖᒃᑯᖕᓇᙵᑦ 

ᓄᓇᓕᖕᓂ ᐃᓪᓗᓕᕆᔨᒃᑯᓐᓂᑦ ᓄᓇᕗᒻᒥᓪᓗ ᐃᓪᓗᓕᕆᔨᕐᔪᐊᒃᑯᓐᓂᑦ. 

ᐱᕕᒃᓴᖓ: ᑕᖅᑭᑦ 12-ᒥᑦ 18−ᒧᑦ 

ᐊᑐᓕᖅᑎᑕᐅᕙᓪᓕᐊᓂᖓ: 

• ᑲᒪᒋᔭᖃᕐᓂᐊᖅᑐᓂᒃ ᐱᓕᒻᒪᒃᓴᕈᑎᒃᓴᓂᓪᓗ ᐊᑐᐃᓐᓇᐅᑎᑦᑎᓂᖅᓴᐅᓗᑎᒃ ᓄᓇᓕᖕᓂ 

ᐃᒡᓗᓕᕆᔨᒋᔭᐅᔪᓂᒃ ᐃᑲᔪᖅᑐᐃᔪᓂᒃ ᑕᒻᒪᖅᓯᒪᙱᑦᑐᓂᒃ ᑎᑎᕋᖅᓯᒪᔪᓂᒃ ᐱᓯᒪᖁᓪᓗᒋᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᓴᓂᕐᕙᒃᑕᐅᓯᒪᔪᓂᒃ ᓅᑉᐸᓪᓕᐊᓗᑎᒃ ᓄᑖᒧᑦ ᐃᒡᓗᖁᑎᒋᔭᐅᔪᑦ 

ᐊᐅᓚᑦᑎᔾᔪᑎᖓᓄᑦ. 
• ᕿᒥᕐᕈᓗᒍ ᓄᑖᙳᕆᐊᕐᓗᒍᓗ ᒫᓐᓇ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ ᓇᓕᐊᖕᓂ ᐊᓯᔾᔨᕆᐊᓕᖕᓄᑦ. 
• ᕿᒥᕐᕈᕙᒡᓗᓂ, ᖃᐅᔨᓴᖅᐸᒡᓗᓂ ᐊᒻᒪ ᓇᓗᓇᐃᖅᓯᕙᒡᓗᓂ ᓴᓂᕐᕙᒃᑕᐅᔪᓂᒃ. 
• ᐊᐅᓚᓂᐅᔪᑦ ᐊᑐᕐᓗᒋᑦ ᑕᕝᕙᓂ ᓄᑖᒥ ᐃᒡᓗᖁᑎᒋᔭᐅᔪᓂᑦ ᐊᐅᓚᑦᑎᔾᔪᑎᒥᑦ 

ᖃᐅᔨᓴᑦᑎᐊᓂᖅᓴᐅᖁᓪᓗᒋᑦ ᖃᐅᔨᓇᓱᒍᓐᓇᕐᓗᑎᒡᓗ ᓴᓂᕐᕙᒃᑕᐅᔪᓂᑦ. 

ᐱᓕᕆᐊᒃᓴᖅ ᐱᖓᔪᖓᑦ: ᐃᑲᔪᖅᓱᕐᓗᒋᑦ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᑦ ᐋᖅᑭᒃᓱᐃᓗᑎᒃ 

ᑐᑭᒧᐊᒍᑎᒃᓴᓂᑦ ᑐᓴᐅᒪᑎᑦᑎᑦᑎᐊᕐᓗᑎᒡᓗ ᐊᔾᔨᒌᒥᒃ ᓅᑎᑕᐅᖁᔭᐅᔪᓂᑦ ᐊᑐᖅᑐᐊᖅᑎᓂᑦ 

ᓄᑖᓄᑦ ᐊᑐᖅᑐᐊᕐᓂᐊᓕᖅᑐᑦ ᑐᒃᓯᕋᐅᑎᖏᓐᓄᑦ ᐊᔾᔨᒌᓕᖅᑎᑕᐅᒃᑲᓐᓂᖁᓪᓗᒍ 

ᓴᓂᕐᕙᒃᑕᐅᕙᒃᑐᑦ ᐃᓪᓗᓕᕆᔨᒃᑯᑦ ᐃᒡᓗᖁᑎᖏᑦ. 

ᐱᕕᒃᓴᖓ: ᑕᖅᑭᑦ 12-ᒥᑦ 18−ᒧᑦ 

ᐊᑐᓕᖅᑎᑕᐅᕙᓪᓕᐊᓂᖓ: 

• ᐱᓕᕆᔾᔪᑕᐅᓂᐊᖅᑐᒥᒃ ᑐᑭᒧᐊᒍᑕᐅᓂᐊᖅᑐᓂᓪᓗ ᑐᓂᓯᓗᑎᒃ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᓄᑦ 

ᐅᑯᓂᖓ: 
o ᖃᐅᔨᓴᖅᐸᒡᓗᓂ ᐊᒻᒪ ᓯᕗᓪᓕᐅᑎᔭᕆᐊᓕᖕᓂᒃ ᐋᖅᑭᒃᓱᐃᕙᒡᓗᓂ ᓅᑕᐅᔪᓄᑦ ᐊᒻᒪ ᓄᑖᓂᒃ 

ᐃᒡᓗᒃᓴᓂᒃ ᐃᑲᔪᖅᑐᐃᔪᓂᑦ ᐊᔾᔨᒌᒃᑎᑦᑎᔪᓂᑦ, ᑕᑯᒃᓴᐅᔪᓂᑦ, ᐊᒻᒪ ᒪᓕᑦᑎᐊᖅᑐᓂᒃ 

ᐃᒡᓗᒃᓴᓂᒃ ᓴᓂᕐᕙᒃᑕᐅᔪᓂᑦ 
o ᓯᕗᓪᓕᐅᑎᑕᐅᔪᑦ ᓅᑎᑕᐅᔪᑦ ᐱᓇᔪᒃᑐᑦ, ᑕᐃᒃᑯᐊᓗ ᓅᑦᑎᕕᐅᔪᒪᔪᑦ 

ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᔾᔪᑎᖃᖅᖢᑎᒃ, ᐱᐅᓯᒋᐊᖅᑕᐅᓗᑎᒃ 

ᐃᓯᕈᓐᓇᕐᓂᖏᑦ ᐊᒻᒪ/ᐅᕝᕙᓘᓐᓃᑦ ᑐᐊᕕᕐᓇᖅᑐᑦ ᐅᕝᕙᓘᓐᓃᑦ ᐊᖏᔪᑦ 

ᓴᓇᔭᐅᒃᑲᓐᓂᕆᐊᓖᑦ ᐃᓄᖃᙱᑦᑐᑦ ᐃᒡᓗᐃᑦ ᐃᓄᖃᙱᑦᑐᑦ. 
o ᓅᑕᑦ ᑲᓇᑕᒥ ᐃᒡᓗᖃᖅᑎᑕᐅᔪᓄᑦ ᒪᓕᒃᑕᐅᕙᒃᑐᑦ ᐃᓂᒋᔭᐅᔪᓂᓪᓗ ᐊᑐᖅᑕᐅᔭᕆᐊᓖᑦ 

ᐊᑐᖅᑕᐅᔪᓐᓇᑦᑎᐊᖁᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ. 
• ᐋᖅᑭᒃᓱᐃᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᑦ ᐊᑐᕐᓂᐊᕐᓗᒋᑦ 

 

ᐱᓕᕆᐊᒃᓴᖅ ᑎᓴᒪᖓᑦ: ᐋᖅᑭᒃᓱᐃᓗᑎᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᐊᑐᖅᑕᐅᓇᔭᖅᑐᓂᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐅᑕᖅᑭᔪᓄᑦ ᑕᒪᐃᓐᓂ ᓄᓇᓕᖕᓂ ᐊᑐᕐᓗᑎᒃ ᓄᑖᒥᒃ 

ᐃᒡᓗᖁᑎᒋᔭᐅᔪᓂᑦ ᐊᐅᓚᑦᑎᔾᔪᑕᐅᔪᒥᒃ, ᐱᖃᓯᐅᔾᔨᖁᓪᓗᒋᑦ ᑐᓴᖅᑕᐅᔪᒃᓴᓂᒃ ᐃᓐᓇᕐᓄᑦ 

ᐃᓄᖕᓄᓪᓗ ᐊᔪᕈᑎᓕᖕᓄᑦ ᐋᖅᑭᒋᐊᕆᐊᓕᖕᓄᑦ  

ᐱᕕᒃᓴᖓ: ᑕᖅᑭᑦ 18-ᒥᑦ 24−ᒧᑦ 

ᐊᑐᓕᖅᑎᑕᐅᕙᓪᓕᐊᓂᖓ: 

• ᕿᒥᕐᕈᓗᒋᑦ ᖃᐅᔨᓴᕐᓗᒋᓪᓗ ᐱᑕᖃᖅᑐᑦ ᐊᑕᐅᓰᓐᓇᒃᑰᓕᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᖅ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐅᑕᖅᑭᔪᓄᑦ. ᑐᑭᓯᒋᐊᕈᑎᒃᓴᑦ ᐃᓚᖃᕆᐊᖃᖅᐳᑦ ᖃᕋᓴᐅᔭᒃᑯᑦ 

ᑎᑎᕋᖅᓯᒪᔪᓂᒃ ᐱᔪᓐᓇᖁᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐱᔭᐅᔭᕆᐊᓕᖕᓂᑦ, ᐅᑯᓂᖓᓗ 

ᑐᑭᓯᒋᐊᒐᒃᓴᑦ ᐃᓐᓇᕐᓄᑦ ᐊᒻᒪ ᐃᓄᖕᓄᑦ ᐊᔪᕈᑎᓕᖕᓄᑦ ᐋᖅᑭᒋᐊᖅᑕᐅᔭᕆᐊᓕᖕᓂᑦ. 
• ᐅᖃᖃᑎᒋᓗᒋᑦ ᐃᓄᖕᓂᑦ ᐱᔨᑦᑎᕋᖅᑎᐅᔪᑦ ᐊᒻᒪ ᐱᓕᕆᐊᒃᓴᓂᑦ ᖃᐅᔨᒪᔩᑦ ᐅᖃᐅᓯᐅᔪᓂᑦ 

ᕿᓂᖃᑦᑕᕐᓂᐊᖅᑐᓂᒃ ᐊᔾᔨᒌᓕᖅᑎᑕᐅᓯᒪᔪᒥᒃ. 
• ᑐᓴᕋᓱᒃᑎᑦᑎᓚᐅᖅᑐᑦ ᒪᓕᒃᖢᒋᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᔭᕇᖅᓂᐊᖅᑐᑦ 

ᐊᑐᖅᑕᐅᒐᔪᒃᑐᒥᑦ ᐃᓕᑕᖅᓯᖁᓪᓗᒋᑦ ᓄᓇᓕᖕᓂ ᐱᔭᕆᐊᓕᖕᓂᑦ ᑐᓴᐅᒪᑎᑦᑎᓗᑎᒡᓗ 

ᓄᓇᓕᓕᒫᓂᑦ.  
 

ᐱᓕᕆᐊᒃᓴᖅ ᑕᓪᓕᒪᖓᑦ: ᖃᐅᔨᓴᕐᓗᒋᑦ ᐱᔭᐅᔭᕆᐊᓖᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 

ᐱᓇᔪᒃᑐᓄᑦ ᐃᓱᒪᒋᓗᒋᓪᓗ ᑖᒃᑯᐊ ᐱᔭᐅᔭᕆᐊᓖᑦ ᐃᒡᓗᓂᑦ ᐋᖅᑭᒋᐊᕆᓂᖕᒧᑦ ᐸᕐᓇᐅᑎᓂᑦ 

ᓯᕗᓂᒃᓴᒥᓪᓗ ᐃᒡᓗᕐᔪᐊᒃᓴᓂᑦ 

ᐱᕕᒃᓴᖓ: ᑕᖅᑭᑦ 18-ᒥᑦ 24−ᒧᑦ 

ᐊᑐᓕᖅᑎᑕᐅᕙᓪᓕᐊᓂᖓ: 

• ᐱᓕᕆᐊᒃᓴᖅᑖᖅᑎᓪᓗᒋᑦ ᐱᓕᕆᔨᓂᑦ ᖃᐅᔨᓴᖅᑎᑦᑎᓗᑎᒃ ᖃᕆᑕᐅᔭᒃᑯᑦ ᐱᓕᕆᐊᖑᔪᓐᓇᙱᑦᑐᓂᒃ 

ᐃᓐᓇᕐᓄᑦ ᐊᒻᒪ ᐃᓄᖕᓄᑦ ᐊᔪᕈᑎᓕᖕᓄᑦ. 
• ᖃᐅᔨᒪᓕᕐᓗᒋᑦ ᐋᖅᑭᒃᓯᒪᓕᖅᑎᑦᑎᓗᑎᒡᓗ ᐊᑐᖅᑕᐅᔪᓐᓇᖅᑐᒥᒃ ᖃᐅᔨᓇᓱᒍᓐᓇᕐᓗᑎᒃ, 

ᖃᐅᔨᓴᕈᓐᓇᕐᓗᑎᒃ ᐋᖅᑭᒃᓱᐃᔪᓐᓇᕐᓗᑎᒡᓗ ᐊᓯᔾᔨᕆᐊᖅᑕᐅᔪᓂᒃ ᐃᓂᑖᕈᒪᔪᓂᓪᓗ ᓄᓇᓕᖕᓂ.  
• ᕿᒥᕐᕈᓗᒋᑦ ᓴᓂᕐᕙᒃᑕᐅᔪᑦ ᐱᔭᐅᔪᓐᓇᖅᑐᑦ ᐊᒻᒪ ᑐᓗᖅᑕᕈᑎᖃᙱᑦᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᐃᑲᔪᖅᓱᕐᓗᒋᑦ ᐱᓕᕆᐊᖑᖃᑕᐅᓂᖏᑦ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᒧᑦ.  
 

ᐱᓕᕆᐊᒃᓴᖅ ᐊᕐᕕᓂᓕᖓᑦ: ᑎᑎᕋᖅᐸᓪᓕᐊᓗᒋᑦ ᑕᑯᒃᓴᐅᔪᓕᒫᑦ ᐊᕝᕕᐊᕈᑕᐅᖏᑦᑐᓂᓪᓗ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓈᓴᖅᑕᐅᓯᒪᔪᑦ ᐃᑲᔪᖅᑐᐃᓂᕐᒧᑦ 

ᐊᔾᔨᒌᒃᑎᑦᑎᔪᓂᒃ ᓴᓂᕐᕙᒃᑕᐅᔪᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᑖᒃᑯᓇᓂ 

ᓴᖅᑭᔮᖅᑎᑕᐅᔪᓂᑦ. 

ᐱᕕᒃᓴᖓ: ᑕᖅᑮᑦ 12 

ᐊᑐᓕᖅᑎᑕᐅᕙᓪᓕᐊᓂᖓ: 

• ᖃᕆᑕᐅᔭᒃᑯᑦ ᕿᒥᕐᕈᑎᑦᑎᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ ᓇᓗᓇᐃᖅᓯᓗᑎᒃ ᐃᒡᓗᓕᒫᓂᑦ 

ᐊᑐᐃᓐᓇᐅᔪᓐᓇᖅᑐᓂᑦ, ᐱᖃᓯᐅᑎᓗᒋᑦ ᑐᓗᖅᑕᕈᑎᖃᙱᑦᑐᑦ ᐃᒡᓗᐃᑦ. 
• ᐊᑐᓕᖅᑎᑦᑎᕙᓪᓕᐊᖏᓐᓇᕐᓗᑎᒃ ᓄᑖᒥᒃ ᓱᕋᒃᓯᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᒥᒃ ᐊᒻᒪ 

ᑎᑎᕋᖅᐸᓪᓕᐊᓗᒋᑦ ᐊᑐᐃᓐᓇᐅᔪᑦ ᐊᒻᒪ ᑐᓗᖅᑕᕈᑎᖃᙱᑦᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᖃᕆᓴᐅᔭᒃᑯᑦ ᑐᖅᑯᖅᑐᐃᕕᖕᒥ. 
• ᖃᐅᔨᒪᔭᐃᓐᓇᕆᓗᒋᑦ ᐊᑐᐃᓐᓇᐅᔪᓕᒫᑦ ᐋᖅᑭᒋᐊᖅᑕᐅᔪᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ  

ᑐᕌᒐᖓ 2 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑏᓐᓇᕐᓂᐊᖅᐳᑦ ᐱᐅᓯᒋᐊᖅᑎᑦᑎᓗᑎᒡᓗ ᓈᒻᒪᒃᑐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂ 

ᐱᓕᕆᐊᒃᓴᖅ 7: ᐱᐅᓯᒋᐊᕐᓗᒋᑦ ᐊᐅᓚᑦᑎᔾᔪᑎᑦ ᖃᐅᔨᓴᖅᑕᐅᔪᓪᓗ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ ᑐᑭᓯᒋᐊᕈᑎᒃᓴᓂᒃ ᐊᐅᓚᑦᑎᑦᑎᐊᕐᓂᖅᓴᐅᓗᑎᒃ, ᐅᑯᓂᖓᓗ ᑲᑎᖅᓱᖅᓯᒪᔪᑦ 

ᐃᓚᓕᐅᔾᔨᔪᓪᓗ ᐃᓪᓗᓕᕆᓂᕐᒧᑦ ᑎᑎᕋᖅᓯᒪᔪᓂᑦ, ᖃᐅᔨᓇᓱᓪᓗᒋᑦ ᖃᓄᐃᓕᖓᓕᕐᓂᕆᔭᖏᑦ, 

ᐊᑐᐃᓐᓇᐅᑎᑕᐅᔪᑦ, ᓱᕋᒃᓯᒪᔪᓕᕆᓂᕐᒧᑦ ᐱᓕᕆᐊᒃᓴᓂᒃ, ᐊᑐᖅᑐᐊᖅᑕᐅᔪᑦ ᑎᑎᕋᖅᓯᒪᔪᑦ 

ᐱᖁᑎᓪᓗ ᐊᑭᖏᑦ. 

ᐱᕕᒃᓴᖓ:  ᐱᓕᕆᐊᒃᓴᖅ ᓯᕗᓪᓕᖅ – ᑕᖅᑭᑦ ᖁᓕᓪᓗ ᒪᕐᕉᒃ; ᐱᓕᕆᐊᒃᓴᖅ ᑐᒡᓕᐊ − ᑕᖅᑭᑦ 12-ᒥᑦ 24-ᒧᑦ  

ᐊᑐᓕᖅᑎᑕᐅᕙᓪᓕᐊᓂᖓ: 

• ᐱᔨᑦᑎᕋᖅᑕᐅᔪᒪᔪᓄᑦ ᓱᕋᒃᓯᒪᔪᖃᕐᒪᖔᓪᓗ ᖃᐅᔨᓴᖅᑕᐅᕙᒃᑐᑦ ᐃᓕᓐᓂᐊᒐᒃᓴᑦ ᐃᓂᖃᕐᓂᐊᖅᐳᑦ 

ᑕᒪᐃᓐᓂᒃ ᐊᕙᑎᓪᓗ ᑕᓪᓕᒪᓂᑦ ᓄᓇᓕᖕᓂ ᐅᑭᐊᒃᓵᖑᓕᖅᐸᑦ 2026−ᒥ.  
• ᐃᓕᓐᓂᐊᒐᒃᓴᒃᑲᓐᓃᑦ, ᐅᑯᐊᓗ ᐱᖁᑎᓂᑦ ᐸᕐᓇᐃᓂᕐᒧᑦ ᐆᒻᒪᖅᑯᑎᓄᓪᓗ ᑲᔪᓯᑎᑕᐅᔪᓐᓇᕐᓂᖏᓪᓗ 

ᓂᕆᐅᒋᔭᐅᔪᑦ ᐱᔭᕇᖅᑕᐅᓂᐊᕐᓂᖏᓐᓂᒃ ᐅᑭᐊᒃᓵᒃᑯᑦ 2027−ᒥ. 
• ᒪᓕᑦᑎᐊᖅᓯᒪᖕᒪᖔᑦ ᕿᒥᕐᕈᕙᓪᓕᐊᔪᑦ, ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓇᓗᓇᐃᖅᑕᐅᓗᑎᒃ 

ᐱᓕᒻᒪᒃᓴᕐᓂᕐᒧᓪᓗ ᐸᕐᓇᐅᑎᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᓄᑦ ᓴᖅᑭᑎᑕᐅᓗᑎᒃ ᐃᑲᔪᖅᓱᐃᓗᑎᒃ ᐃᓕᓐᓂᐊᒐᒃᓴᖅ ᐱᔭᕇᖅᑕᐅᖁᓪᓗᒍ. 
• ᑲᑎᑎᓪᓗᒋᑦ ᐱᓕᕆᐊᒃᓴᒥ ᐱᓕᕆᖃᑎᒌᒃᑐᑦ ᐃᑲᔪᕐᓗᒋᑦ ᐋᖅᑭᒋᐊᕐᓗᒋᓪᓗ ᐱᕙᓪᓕᐊᓂᐅᔪᑦ 

ᐃᓕᓐᓂᐊᒐᒃᓴᓄᑦ ᓴᖅᑭᑕᐅᔪᑦ. 
• ᓴᓂᕐᕙᐃᓗᑎᒃ ᑎᑎᖅᑲᓂᒃ ᖃᐅᔨᓴᖅᑎᒥᒃ ᐃᑲᔪᐃᓂᐊᕐᓗᓂ ᑎᑎᖅᑲᓂᒃ ᐲᔭᖅᑕᐅᓂᐊᖅᑐᓂᑦ 

ᓄᑕᐅᔪᓐᓃᖅᑐᓂᑦ ᖃᕆᓴᐅᔭᓕᕆᔾᔪᑎᓂᑦ, ᐅᓂᒃᑳᓕᐅᕐᓗᓂ ᐊᒻᒪᓗ ᑎᑎᖅᑲᓂᒃ ᓇᓗᓇᐃᖅᓯᓂᕐᒥᒃ. 
• ᐃᕐᙲᓐᓈᖅᑕᐅᒃᑰᕈᑎᐅᓂᐊᖅᑐᒥᒃ ᐱᑎᑕᐅᓗᑎᒃ ᑎᑎᖅᑲᓂᒃ ᐱᓕᒻᒪᒃᓴᒐᒃᓴᐃᓪᓗ ᒥᒃᓵᓄᑦ 

ᑐᓂᐅᖅᑲᐃᕝᕕᐅᓂᐊᖅᑐᒥᒃ, ᐊᒻᒪᓗ ᐃᓱᒫᓘᑕᐅᔪᓂᑦ ᐅᖃᐅᓯᖃᕈᒪᔪᓂᑦ ᑐᑭᓯᒋᐊᕈᒪᔪᓂᓪᓗ. 
• ᐊᕐᕌᒍᒥ ᑎᓴᒪᐃᖅᓱᕐᓗᒍ ᐃᓕᓐᓂᐊᖅᑎᑕᐅᕙᒡᓗᑎᒃ ᐃᖅᑲᓇᐃᔭᖅᑎᑦ ᐊᑐᖅᑏᑦ. 

 

ᐱᓕᕆᐊᒃᓴᖅ 8: ᐱᓕᕆᖃᑎᒌᓐᓇᕐᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᑭᐅᑎᓇᓱᒡᓗᑎᒃ 

ᐱᓕᕆᐊᒃᓴᖏᓐᓂᒃ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ ᒪᓕᒡᓗᒍ 

ᐱᕕᒃᓴᖓ: ᑕᖅᑭᑦ 12-ᒥᑦ 18−ᒧᑦ 

ᐊᑐᓕᖅᑎᑕᐅᕙᓪᓕᐊᓂᖓ: 

• ᕿᒥᕐᕈᓗᑎᒃ ᓄᑖᓂᒃ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᒃᓴᕆᔭᐅᔪᓂᒃ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ 

ᒪᓕᒡᓗᒍ ᐊᒻᒪ ᐋᖅᑭᒋᐊᕐᓗᒋᑦ ᐱᔭᕆᐊᓖᑦ. 
• ᐃᑲᔪᖅᓱᐃᓐᓇᕐᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᑐᕆᐊᓕᖏᓐᓂᑦ ᒪᓕᖁᓪᓗᒋᑦ ᐊᐅᓚᑦᑎᓂᕐᒧᑦ 

ᐊᖏᖃᑎᒌᒍᑎᒥ. 

• ᑐᒃᓯᕋᕐᓗᓂ, ᑲᑎᖅᓱᐃᓗᓂ ᐊᒻᒪ ᐱᐊᓂᒃᐸᒡᓗᒋᑦ ᐊᕕᒃᑐᖅᓯᒪᔪᑦ ᕿᒥᕐᕈᓇᒃᑕᐅᔪᑦ ᑕᒪᐃᓐᓂᒃ 

ᐸᕐᓇᐅᑎᓂᒃ ᐊᒻᒪ ᖃᓄᐃᑉᐸᓪᓕᐊᓂᖏᓐᓂᒃ ᐅᓂᒃᑳᓂᒃ. 

 

ᐱᓕᕆᐊᒃᓴᖅ 9: ᐱᐅᓯᕚᓪᓕᕐᓗᒋᑦ ᑎᑎᕋᖅᑕᐅᓂᖏᑦ ᖃᐅᔨᓴᖅᑕᐅᓂᖏᓪᓗ ᓱᕋᒃᓯᒪᔪᖃᕐᒪᖔᑦ 

ᖃᐅᔨᓴᖅᐸᒡᓗᑎᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ  

ᐱᕕᒃᓴᖓ: ᑕᖅᑮᑦ 12-24 

ᐊᑐᓕᖅᑎᑕᐅᕙᓪᓕᐊᓂᖓ: 

• ᐊᑐᓕᖅᑎᑦᑎᓗᓂ ᓴᓇᕝᕕᖕᓂ−ᒪᓕᒃᑕᐅᕙᒃᑐᓂ, ᐊᕐᕌᒍᓄᑦ ᑕᓪᓕᒪᓄᑦ ᓂᑭᑦᑖᕐᓗᑎᒃ 

ᐃᖏᕐᕋᓂᕆᔭᐅᕙᒃᑐᑦ ᓈᒪᔪᑦ ᐃᒡᓗᕐᔪᐊᑦ ᖃᓄᐃᓕᖓᓂᖏᑦ ᖃᐅᔨᓴᕐᓗᒋᑦ, ᐊᒻᒪᓗ 

ᑎᑎᕋᖅᐸᓪᓕᐊᓗᒋᑦ ᐃᒡᓗᕐᔪᐊᑉ ᖃᓄᐃᓕᖓᓂᖏᑦ ᓱᕋᒃᓯᒪᔪᓕᕆᔨᑦ ᐊᐅᓚᑦᑎᔾᔪᑎᖓᓂ  
• ᐅᖁᖃᖅᑐᑦ ᖃᐅᔨᓴᖃᑦᑕᐃᓐᓇᕐᓗᒋᑦ ᐊᒻᒪ ᐅᖁᐃᔭᖅᑕᐅᕙᒡᓗᒋᑦ, ᐱᔭᕆᐊᖃᕌᖓᑕ, ᖃᓄᐃᙱᑦᑐᑦ 

ᐅᓪᓗᕆᐊᓇᙱᑦᑐᒦᓐᓂᖅᓴᐅᖁᓪᓗᒋᑦ. 
• ᓱᕋᒃᓯᒪᔪᖃᕐᒪᖔᑦ ᖃᐅᔨᓴᖅᑐᑦ ᐱᓕᕆᐊᖏᑦ ᖃᕋᓴᐅᔭᒃᑯᑦ ᑎᑎᕋᖅᑕᐅᓂᐊᖅᑐᖅ ᐊᑐᐃᓐᓇᐅᓗᑎᒡᓗ 

ᐊᐅᓚᑦᑎᔨᓄᑦ ᑲᒪᒋᔭᐅᖁᓪᓗᒋᑦ ᐊᒻᒪ ᐸᕐᓇᐃᔪᑦ ᐱᔾᔪᑎᒋᓪᓗᒋᑦ, ᐊᑐᖅᑕᐅᑦᑎᐊᕈᓐᓇᖁᓪᓗᒍ 

ᖃᕆᓴᐅᔭᓕᕆᔾᔪᑎ, ᑕᒻᒪᖅᑕᖅᓯᒪᙱᓪᓗᑎᒃ ᖃᕋᓴᐅᔭᕐᒧᐊᖅᑎᕆᓂᖅ, ᐊᒻᒪ ᒪᓕᑦᑎᐊᕐᓗᓂ 

ᓱᕋᒃᓯᒪᔪᓕᕆᔨᓄᑦ ᐊᑐᖅᑕᐅᔭᕆᐊᓕᖕᓂᑦ. 

ᑐᕌᒐᖓ 3 

 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᓂᐊᖅᐳᑦ ᓄᓇᕗᑦ 3000−ᒥᑦ ᐊᒃᑐᐊᓂᓖᓪᓗ 

ᐅᓂᒃᑳᑦᑎᐊᕐᓂᖅᓴᐅᓗᒋᑦ 

ᐱᓕᕆᐊᒃᓴᖅ 10: ᑐᑭᓯᓇᖅᓯᑎᑦᑎᕙᓪᓕᐊᖏᓐᓇᕐᓗᑎᒃ ᒪᓕᑦᑎᐊᕐᓗᑎᒡᓗ ᐱᕙᓪᓕᐊᓂᖓᓂ 

ᐅᓂᒃᑳᓕᐅᖅᑐᑦ ᓄᓇᕗᑦ 3000−ᒧᑦ ᓴᖅᑭᑦᑎᓗᑎᒃ ᖃᔅᓯᑲᓪᓚᖕᓂᒃ ᐃᓪᓗᓂᒃ ᐱᐊᓂᒃᑕᐅᓯᒪᔪᓂᒃ 

ᓴᓇᔭᐅᔪᓂᓪᓘᓐᓃᑦ 6−ᖓᓂ ᒪᓕᒐᓕᐅᕐᕕᖕᒥ ᐱᒋᐊᓚᐅᖅᑎᓪᓗᒋᑦ ᓄᕕᐱᕆ 2021-ᒥ ᐊᑐᕐᓗᑎᒃ 

ᓯᓚᑖᓂᙶᖅᑐᓂᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐃᓪᓗᓕᕆᓂᕐᒧᑦ ᐊᖓᔪᖅᑳᑉ 

ᐊᓪᓚᕝᕕᖓᓂ. 

ᐱᕕᒃᓴᖓ: ᐱᓕᕆᐊᖑᓂᖓ ᑲᔪᓯᔪᖅ 

 

ᐊᑐᓕᖅᑎᑕᐅᕙᓪᓕᐊᓂᖓ: 

• ᖃᐅᔨᓴᕐᓗᒋᑦ ᐃᒡᓗᓕᕆᓂᕐᒧᑦ ᑭᒡᓕᓯᓂᐊᖅᑕᐅᓯᒪᔪᑦ ᐅᓂᒃᑲᐅᓯᐅᓯᒪᔪᑦ ᓄᓇᕗᒻᒥ ᐃᒡᓗᕐᔪᐊᒥ 

ᐃᒡᓗᕐᔪᐊᒥ ᐃᒡᓗᕐᔪᐊᒥ ᖃᐅᔨᓴᖅᑎᓄᑦ. 
• ᑐᑭᓯᓇᖅᓯᑎᒃᑲᓐᓂᕐᓗᒍ ᐊᒻᒪ ᒪᓕᑦᑎᐊᕐᓗᓂ ᐱᕙᓪᓕᐊᓂᕆᔭᐅᔪᓂᒃ ᐅᓂᒃᑳᓕᐅᕐᓂᕐᒥᒃ, ᐅᑯᓂᖓᓗ 

ᐱᔾᔪᑕᐅᔪᑦ ᓯᕗᓂᒃᓴᒥ ᐋᖅᑭᒋᐊᖅᑕᐅᔪᓄᑦ ᓴᓇᔭᐅᔭᕆᐊᓕᖕᓄᑦ ᑎᑭᑕᐅᓇᓱᒃᑐᑦ ᓄᓇᓕᖕᓂ. 

ᖃᐅᔨᓴᖅᑕᐅᕙᓪᓕᐊᓂᖓ 

ᐃᑲᔪᖅᑐᕐᓗᒍ ᑕᑯᒃᓴᐅᑦᑎᐊᕐᓂᖅᓴᐅᓗᓂ ᑕᑎᒋᔭᐅᔪᓐᓇᖅᓯᑦᑎᐊᒃᑲᓐᓂᕐᓗᓂᓗ, ᖃᐅᔨᓴᖅᑕᐅᔪᓄᑦ ᐸᕐᓇᐅᑎᒥᒃ 

ᐋᖅᑭᒃᓯᔪᖃᓚᐅᖅᑐᖅ ᒪᓕᑦᑎᐊᓕᖁᓪᓗᒋᑦ ᐱᓕᕆᐊᖑᔪᓂᑦ ᓇᓗᓇᐃᖅᑕᐅᓯᒪᔪᓄᑦ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖓᓂ. ᐊᑐᓂ ᐱᓕᕆᐊᓄᑦ, ᐱᓕᕆᐊᕆᔭᐅᔪᓄᑦ ᓇᓗᓇᐃᒃᑯᑕᑦ ᓇᓗᓇᐃᖅᑕᐅᓚᐅᖅᐳᑦ 

ᐃᑲᔪᖅᓱᕐᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᐸᓪᓕᐊᑎᓪᓗᒋᑦ. 

ᑐᕌᒐᖓ 1: ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᓂᐊᖅᑐᑦ ᓄᓇᕗᒻᒥᐅᓂᑦ ᓈᒻᒪᒃᑐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᑐᐃᓐᓇᐅᑎᑦᑎᖁᓪᓗᒋᑦ 

ᐱᓕᕆᐊᒃᓴᖅ ᓯᕗᓪᓕᖅ: ᕿᒥᕐᕈᒃᑲᓐᓂᕐᓗᒋᑦ ᓇᓴᐃᔾᔪᑕᐅᕙᒃᑐᑦ ᓯᕗᓪᓕᖅᐸᐅᔾᔭᐅᔭᕆᐊᓕᖕᓂᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ ᑐᓂᐅᖅᑲᐃᑎᓪᓗᒋᑦ ᐱᐅᓯᒋᐊᖅᑎᓪᓗᒍᓗ ᐱᓕᕆᔾᔪᑎᖓ ᑲᒪᒋᔭᐅᑎᓪᓗᒋᓪᓗ 

ᖃᔅᓯᖓᓃᓕᕐᓂᖏᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᑐᒃᓯᕋᐅᑎᑦ. 

ᐱᓕᕆᐊᒃᓴᖅ 1 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᖃᔅᓯᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᓇᔫᑎᖏᑦ ᕿᒥᕐᕈᔭᐅᔪᑦ ᖃᐅᔨᓴᖅᑕᐅᔪᓪᓗ 

ᓇᐃᓴᐅᓯᖅᓱᐃᓂᕐᒧᑦ ᑕᒻᒪᖓᙱᑦᑐᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
• ᖃᔅᓯᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᐊᓂᒃᓯᓯᒪᔪᑦ ᓈᓴᐅᑎᓕᖅᓱᐃᓂᕐᒧᑦ ᐱᓕᕆᔾᔪᓯᕐᒥᒃ 

ᐱᓕᒻᒪᒃᓴᕐᓂᕐᒥᒃ 

ᐱᓕᕆᐊᒃᓴᖅ ᑐᒡᓕᐊ: ᐃᑲᔪᖅᑐᐃᓂᖅᓴᐅᓗᑎᒃ ᑲᒪᒋᔭᐅᓗᑎᓪᓗ ᓄᓇᓕᖕᓂ ᐃᓪᓗᓕᕆᔨᒃᑯᑦ 

ᓴᓂᕐᕙᐃᖃᑦᑕᖅᑕᖏᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᒪᓕᑦᑎᐊᖁᓪᓗᒋᑦ ᒐᕙᒪᒃᑯᑦ ᒪᓕᒐᖏᓐᓂᑦ, 

ᐊᑐᐊᒐᖏᓐᓂᑦ, ᐱᓕᕆᔾᔪᓯᖏᓐᓂᑦ ᐊᐅᓚᑦᑎᓂᕐᒧᓪᓗ ᐊᖏᕈᑎᓂᑦ ᑖᒃᑯᖕᓇᙵᑦ ᓄᓇᓕᖕᓂ 

ᐃᓪᓗᓕᕆᔨᒃᑯᓐᓂᑦ ᓄᓇᕗᒻᒥᓪᓗ ᐃᓪᓗᓕᕆᔨᕐᔪᐊᒃᑯᓐᓂᑦ. 

ᐱᓕᕆᐊᒃᓴᖅ 2 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᐳᓴᓐᑎᖓ ᑲᑎᖦᖢᒋᑦ ᕿᒥᕐᕈᔭᐅᓯᒪᔪᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᓴᓂᕐᕙᒃᑕᐅᔪᑦ ᒪᓕᒃᐳᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᔾᔪᑎᖏᓐᓂᒃ 
• ᖃᔅᓯᐅᓂᖏᑦ ᑕᒻᒪᖅᓯᒪᔪᑦ ᓴᓂᕐᕙᒃᑕᐅᔪᑦ ᖃᐅᔨᓴᖅᑕᐅᔪᑦ 
• ᖃᔅᓯᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᔭᕇᖅᓯᔪᑦ ᐱᓕᒻᒪᒃᓴᐃᓂᕐᒥᒃ ᓴᓂᕐᕙᒃᑕᐅᕙᒃᑐᓂᑦ 

ᐱᓕᕆᐊᒃᓴᖅ 3: ᐃᑲᔪᖅᓱᕐᓗᒋᑦ ᓄᓇᓕᖕᓂ ᐃᒡᓗᓕᕆᔨᒋᔭᐅᔪᑦ ᐋᖅᑭᒃᓱᐃᓗᑎᒃ ᑐᑭᒧᐊᒍᑎᒃᓴᓂᑦ 

ᑐᓴᐅᒪᑎᑦᑎᑦᑎᐊᕐᓗᑎᒡᓗ ᐊᔾᔨᒌᒥᒃ ᓅᑎᑕᐅᖁᔭᐅᔪᓂᑦ ᐊᑐᖅᑐᐊᖅᑎᓂᑦ ᓄᑖᓄᑦ ᐊᑐᖅᑐᐊᕐᓂᐊᓕᖅᑐᑦ 

ᑐᒃᓯᕋᐅᑎᖏᓐᓄᑦ ᐊᔾᔨᒌᓕᖅᑎᑕᐅᒃᑲᓐᓂᖁᓪᓗᒍ ᓴᓂᕐᕙᒃᑕᐅᕙᒃᑐᑦ ᐃᓪᓗᓕᕆᔨᒃᑯᑦ ᐃᒡᓗᖁᑎᖏᑦ. 

ᐱᓕᕆᐊᒃᓴᖅ 3 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᑐᓴᐅᒪᑎᑦᑎᓂᖅ ᐊᔪᕆᖅᓲᔾᔨᓯᒪᔪᓪᓗ ᓄᓇᓕᖕᓂ ᐃᒡᓗᓕᕆᔨᖏᓐᓄᑦ ᑐᓂᔭᐅᕙᒃᑐᑦ 
• ᖃᔅᓯᐅᓂᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᖕᓄᐊᖃᑦᑕᖅᑐᑦ 

ᐱᓕᒻᒪᒃᓴᐃᔭᖅᑐᖅᖢᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ  

• ᐳᓴᓐᑎᖓ ᐃᓪᓗᖃᖅᑎᑕᐅᔪᑦ (ᐊᑐᖅᑐᐊᖅᑕᐅᔪᑦ) ᐅᖓᑖᓄᑦ ᑲᑎᖦᖢᒋᑦ ᐊᑐᖅᑐᐊᖅᑕᐅᔪᑦ 

ᐃᓪᓗᐃᑦ  

ᐱᓕᕆᐊᒃᓴᖅ ᑎᓴᒪᖓᑦ: ᐋᖅᑭᒃᓱᐃᓗᑎᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᐊᑐᖅᑕᐅᓇᔭᖅᑐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂ ᐅᑕᖅᑭᔪᓄᑦ ᑕᒪᐃᓐᓂ ᓄᓇᓕᖕᓂ ᐊᑐᕐᓗᑎᒃ ᓄᑖᒥᒃ ᐃᒡᓗᖁᑎᒋᔭᐅᔪᓂᑦ 

ᐊᐅᓚᑦᑎᔾᔪᑕᐅᔪᒥᒃ, ᐱᖃᓯᐅᔾᔨᖁᓪᓗᒋᑦ ᑐᓴᖅᑕᐅᔪᒃᓴᓂᒃ ᐃᓐᓇᕐᓄᑦ ᐃᓄᖕᓄᓪᓗ ᐊᔪᕈᑎᓕᖕᓄᑦ 

ᐋᖅᑭᒋᐊᕆᐊᓕᖕᓄᑦ  

ᐱᓕᕆᐊᒃᓴᖅ 4 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᖃᔅᓯᐅᓂᖏᑦ ᓄᓇᓖᑦ ᐅᑕᖅᑭᔪᓂᑦ ᑎᑎᕋᖅᓯᒪᔪᖁᑎᖃᖅᑐᑦ ᐊᑕᐅᓰᓐᓇᒃᑰᖅᑎᑕᐅᔪᓂᒃ 

ᑎᑎᕋᖅᓯᕙᓪᓕᐊᓂᕐᒧᑦ ᐊᑐᕈᓐᓇᕐᓂᕐᒧᑦ ᐱᔭᐅᔭᕆᐊᓕᖕᓂᒃ ᐃᓐᓇᕐᓄᑦ ᑕᐃᒃᑯᓄᖓᓗ 

ᐊᑐᕈᓐᓇᖅᑐᓄᑦ ᐱᔭᐅᔭᕆᐊᓕᖕᓄᑦ 

ᐱᓕᕆᐊᒃᓴᖅ ᑕᓪᓕᒪᖓᑦ: ᖃᐅᔨᓴᕐᓗᒋᑦ ᐱᔭᐅᔭᕆᐊᓖᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐱᓇᔪᒃᑐᓄᑦ 

ᐃᓱᒪᒋᓗᒋᓪᓗ ᑖᒃᑯᐊ ᐱᔭᐅᔭᕆᐊᓖᑦ ᐃᒡᓗᓂᑦ ᐋᖅᑭᒋᐊᕆᓂᖕᒧᑦ ᐸᕐᓇᐅᑎᓂᑦ ᓯᕗᓂᒃᓴᒥᓪᓗ ᐃᒡᓗᕐᔪᐊᒃᓴᓂᑦ 

ᐱᓕᕆᐊᒃᓴᖅ 5 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᖃᔅᓯᐅᓂᖏᑦ ᐊᑐᖅᑐᐊᖅᑎᑦ (ᐱᖃᓯᐅᑎᓪᓗᒋᑦ ᐃᓐᓇᐃᑦ ᐊᒻᒪ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ) 

ᐱᔭᕆᐊᓕᖏᓐᓂᒃ ᐊᖑᒻᒪᑎᙱᑦᑐᑦ  
• ᖃᔅᓯᐅᓂᖏᑦ ᐱᑕᖃᖅᑐᑦ ᐃᓪᓗᐃᑦ ᐱᔪᓐᓇᕐᕕᖃᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ 
• ᖃᔅᓯᐅᓂᖏᑦ ᓄᑖᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓴᓇᔭᐅᔪᑦ ᐊᑐᐃᓐᓇᕆᔭᐅᔭᕆᐊᓕᖕᓄᑦ 

ᐱᓕᕆᐊᒃᓴᖅ 6: ᑎᑎᕋᖅᐸᓪᓕᐊᓗᒋᑦ ᑕᑯᒃᓴᐅᔪᓕᒫᑦ ᐊᕝᕕᐊᕈᑕᐅᖏᑦᑐᓂᓪᓗ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓈᓴᖅᑕᐅᓯᒪᔪᑦ ᐃᑲᔪᖅᑐᐃᓂᕐᒧᑦ ᐊᔾᔨᒌᒃᑎᑦᑎᔪᓂᒃ ᓴᓂᕐᕙᒃᑕᐅᔪᓂᒃ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ ᑖᒃᑯᓇᓂ ᓴᖅᑭᔮᖅᑎᑕᐅᔪᓂᑦ. 

ᐱᓕᕆᐊᒃᓴᖅ 6 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᖃᔅᓯᐅᓂᖏᑦ ᐱᑕᖃᖅᑐᑦ ᐃᓪᓗᐃᑦ ᐱᔪᓐᓇᕐᕕᖃᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ  
• ᖃᔅᓯᐅᓂᖏᑦ ᐊᑐᖅᑐᐊᖅᑏᑦ ᐱᔭᕆᐊᓕᖏᓐᓂ ᐊᖑᒻᒪᑎᙱᑦᑐᑦ  

ᑐᕌᒐᖓ 2: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑏᓐᓇᕐᓂᐊᖅᐳᑦ ᐱᐅᓯᒋᐊᖅᑎᑦᑎᓗᑎᒡᓗ ᓈᒻᒪᒃᑐᓂᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ 

ᐱᓕᕆᐊᒃᓴᖅ 7: ᐱᐅᓯᒋᐊᕐᓗᒋᑦ ᐊᐅᓚᑦᑎᔾᔪᑎᑦ ᖃᐅᔨᓴᖅᑕᐅᔪᓪᓗ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᑐᑭᓯᒋᐊᕈᑎᒃᓴᓂᒃ ᐊᐅᓚᑦᑎᑦᑎᐊᕐᓂᖅᓴᐅᓗᑎᒃ, ᐅᑯᓂᖓᓗ ᑲᑎᖅᓱᖅᓯᒪᔪᑦ ᐃᓚᓕᐅᔾᔨᔪᓪᓗ ᐃᓪᓗᓕᕆᓂᕐᒧᑦ 

ᑎᑎᕋᖅᓯᒪᔪᓂᑦ, ᖃᐅᔨᓇᓱᓪᓗᒋᑦ ᖃᓄᐃᓕᖓᓂᖏᑦ, ᐊᑐᐃᓐᓇᐅᑎᑕᐅᔪᑦ, ᓱᕋᒃᓯᒪᔪᓕᕆᓂᕐᒧᑦ ᐱᓕᕆᐊᒃᓴᓂᒃ, 

ᐊᑐᖅᑐᐊᖅᑕᐅᔪᑦ ᑎᑎᕋᖅᓯᒪᔪᑦ ᐱᖁᑎᓪᓗ ᐊᑭᖏᑦ. 

ᐱᓕᕆᐊᒃᓴᖅ 7 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᖃᔅᓯᐅᓂᖏᑦ ᓄᓇᓖᑦ ᓯᕗᓪᓕᖅᐹᖅ ᐱᓕᒻᒪᒃᓴᖅᓯᒪᔪᑦ ᓱᕋᒃᓯᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ 

ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᑦ ᐊᑐᓕᖅᑎᑕᐅᔪᑦ  
• ᖃᔅᓯᐅᓂᖏᑦ ᓄᓇᓖᑦ ᓯᕗᓪᓕᖅᐹᖅ ᐱᓕᒻᒪᒃᓴᖅᓯᒪᔪᑦ ᓱᕋᒃᓯᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ 

ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᑦ ᐊᑐᓕᖅᑎᑕᐅᔪᑦ  
• ᖃᔅᓯᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᖅᓯᒪᔪᑦ ᐱᖁᑎᓂᒃ 

ᓱᕋᒃᓯᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᓂᒃ ᖃᕋᓴᐅᔭᒃᑯᑦ 

ᐱᓕᕆᐊᒃᓴᖅ 8: ᐱᓕᕆᖃᑎᒌᓐᓇᕐᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᑭᐅᑎᓇᓱᒡᓗᑎᒃ ᐱᓕᕆᐊᒃᓴᖏᓐᓂᒃ 

ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ ᒪᓕᒡᓗᒍ 

ᐱᓕᕆᐊᒃᓴᖅ 8 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᖃᔅᓯᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᒪᓕᑦᑎᐊᖅᑐᑦ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᒃᓴᓄᑦ  
• ᖃᔅᓯᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᓚᐅᖃᑦᑕᖅᑐᑦ ᐱᓕᒻᒪᒃᓴᖅᑐᓂᑦ ᐊᐅᓚᑦᑎᓂᕐᒧᑦ 

ᐊᖏᕈᑎᒥᑦ ᐱᓕᕆᐊᒃᓴᖏᓐᓂ  

ᐱᓕᕆᐊᒃᓴᖅ 9: ᐱᐅᓯᕚᓪᓕᕐᓗᒋᑦ ᑎᑎᕋᖅᑕᐅᓂᖏᑦ ᖃᐅᔨᓴᖅᑕᐅᓂᖏᓪᓗ ᓱᕋᒃᓯᒪᔪᖃᕐᒪᖔᑦ 

ᖃᐅᔨᓴᖅᐸᒡᓗᑎᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ  

 

ᐱᓕᕆᐊᒃᓴᖅ 9 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᐅᖁᐃᔭᖅᑕᐅᔭᕆᐊᓕᑦ ᖃᐅᔨᓴᖅᑕᐅᔪᑦ ᖃᔅᓯᐅᓂᖏᑦ 
• ᐅᖁᐃᔭᖅᑕᐅᖃᑦᑕᖅᑐᑦ ᖃᔅᓯᐅᓂᖏᑦ 
• ᖃᔅᓯᐅᓂᖏᑦ ᓄᓇᓖᑦ ᐊᑐᓕᖅᑎᑦᑎᓯᒪᔪᑦ ᓱᕋᒃᓯᒪᔪᖃᕐᒪᖔᑦ ᖃᐅᔨᓴᖅᑕᐅᖃᑦᑕᖅᑐᓂᑦ 

ᓱᕋᒃᓯᒪᔪᓕᕆᔨᑦ ᐊᐅᓚᑦᑎᔾᔪᑎᖓᓂ ᖃᕋᓴᐅᔭᒃᑯᑦ 

ᑐᕌᒐᖓ 3: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᓂᐊᖅᐳᑦ ᓄᓇᕗᑦ 3000−ᒥᑦ ᐊᒃᑐᐊᓂᓖᓪᓗ 

ᐅᓂᒃᑳᑦᑎᐊᕐᓂᖅᓴᐅᓗᒋᑦ 

ᐱᓕᕆᐊᒃᓴᖅ 10: ᑐᑭᓯᓇᖅᓯᑎᑦᑎᕙᓪᓕᐊᖏᓐᓇᕐᓗᑎᒃ ᒪᓕᑦᑎᐊᕐᓗᑎᒡᓗ ᐱᕙᓪᓕᐊᓂᖓᓂ ᐅᓂᒃᑳᓕᐅᖅᑐᑦ 

ᓄᓇᕗᑦ 3000−ᒧᑦ ᓴᖅᑭᑦᑎᓗᑎᒃ ᖃᔅᓯᑲᓪᓚᖕᓂᒃ ᐃᓪᓗᓂᒃ ᐱᐊᓂᒃᑕᐅᓯᒪᔪᓂᒃ ᓴᓇᔭᐅᔪᓂᓪᓘᓐᓃᑦ 6−ᖓᓂ 

ᒪᓕᒐᓕᐅᕐᕕᖕᒥ ᐱᒋᐊᓚᐅᖅᑎᓪᓗᒋᑦ ᓄᕕᐱᕆ 2021-ᒥ ᐊᑐᕐᓗᑎᒃ ᓯᓚᑖᓂᙶᖅᑐᓂᒃ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᐃᑦ ᐃᓪᓗᓕᕆᓂᕐᒧᑦ ᐊᖓᔪᖅᑳᑉ ᐊᓪᓚᕝᕕᖓᓂ. 

ᐱᓕᕆᐊᒃᓴᖅ 10 ᐱᓕᕆᐊᖑᓂᐊᖅᑐᓄᑦ ᓇᓗᓇᐃᖅᓯᔾᔪᑎ: 

• ᖃᔅᓯᐅᓂᖏᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ ᓴᓇᔭᐅᔪᑦ ᓄᓇᓕᒃᑎᒍᑦ ᐊᕐᕌᒍᑎᒍᑦ 
• ᖃᔅᓯᐅᓂᖏᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ ᐱᐊᓂᒃᑕᐅᔪᑦ ᓄᓇᓕᒃᑎᒍᑦ ᐊᕐᕌᒍᑎᒍᑦ 
• ᓇᓗᓇᐃᖅᓯᒪᔪᑦ ᖃᓄᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐆᒃᑐᕋᖅᐸᓪᓕᐊᖕᒪᖔᑕ ᓄᓇᕗᑦ 3000-ᒧᑦ  

ᓯᕗᒻᒧᐊᒃᐸᓪᓕᐊᓂᖅ 

ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᐊᒡᓚᕝᕕᖓᓂ ᐱᓕᕆᑦᑎᐊᕐᓂᖏᓐᓄᑦ ᑕᒻᒪᖅᓯᒪᔪᖅᓯᐅᖅᑕᐅᔪᓂᑦ 

ᓇᓗᓇᐃᖅᓯᓪᓗᑎᒡᓗ ᐱᐅᓯᒋᐊᖅᑕᐅᔭᕆᐊᖃᕐᓂᖏᓐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᓕᒫᒥ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᖃᖅᐳᑦ ᐊᑐᓕᖅᑎᑦᑎᒋᐊᖃᖅᖢᑎᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᐊᒻᒪ ᑕᒪᕐᒥᒃ 

ᖁᓕᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᐊᒡᓚᕝᕕᖏᑦ ᐊᑐᓕᖁᔭᖏᑦ ᐱᓕᕆᖃᑎᒋᑦᑎᐊᕐᓗᒋᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐱᓕᕆᔨᐅᖃᑎᖏᑦ ᐃᑲᔪᖅᓱᐃᓗᒋᓪᓗ ᓄᓇᓖᑦ ᓇᓗᓇᐃᖅᓯᓇᓱᒃᑎᓪᓗᒋᑦ ᐊᑑᑎᖃᖅᑐᓂᒃ ᐊᒻᒪ 

ᓄᓇᓕᖕᓂ ᑐᓴᐅᒪᑎᑕᐅᔪᓂᒃ ᐋᖅᑭᒋᐊᕈᑎᒃᓴᓂᒃ.  

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖓ ᓴᖅᑭᑕᐅᓂᐊᖅᑐᖅ 

ᑭᖑᓕᕇᒃᑕᕐᓗᑎᒃ, ᐊᒥᓲᓂᖅᓴᐃᑦ ᖃᓄᐃᓕᐅᕐᓂᐅᔪᑦ 

ᐱᔭᕇᖅᑕᐅᓗᑎᒃ ᑕᖅᑭᑦ 12-18 ᐃᓗᐊᓂ ᐊᒥᐊᒃᑯᖏᓪᓗ 

ᐊᑐᓕᖅᑎᑕᐅᓗᑎᒃ ᑕᖅᑭᑦ 18-24 ᐃᓗᐊᓂ. ᑕᒪᓐᓇ 

ᐱᓕᕆᐊᖑᓂᓕᒫᖓᓐᓂᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓪᓕᐅᔾᔨᓂᐊᖅᑐᑦ ᑐᓴᐅᒪᖃᑦᑕᐅᑎᑦᑎᐊᒃᑲᓐᓂᕐᓂᕐᒥᑦ, 

ᓵᑕᐅᔪᓐᓇᕐᓂᕐᒥᑦ ᓴᖅᑭᔮᑦᑎᐊᕐᓂᕐᒥᒡᓗ.  

ᐱᕙᓪᓕᐊᓂᐅᔪᑦ ᖃᐅᔨᓴᖅᑕᐅᓂᐊᖅᑐᑦ ᐊᑐᕐᓗᑎᒃ 

ᐱᓕᕆᐊᓪᓗᐊᑕᖏᓐᓄᑦ ᖃᐅᔨᒪᓇᕈᑎᓂᒃ ᓇᓗᓇᐃᖅᓯᒪᔪᓂᒃ 

ᖃᐅᔨᓴᕐᓂᕐᒧᑦ ᐸᕐᓇᐅᑎᒥᒃ, ᑭᒃᑯᑐᐃᓐᓇᕐᓄᑦ ᑐᓴᖅᑎᑕᐅᕙᒃᖢᑎᒃ ᓴᖅᑭᑕᐅᕙᒃᖢᑎᒃ ᐊᕐᕌᒍᑕᒫᑦ ᓄᓇᕗᒻᒥᐅᑦ 

ᑐᓴᐅᒪᑎᑕᐅᑦᑎᐊᖁᓪᓗᒋᑦ ᐃᓚᐅᖃᑕᐅᖏᓐᓇᕐᓗᑎᒡᓗ.  


